
Монгол Улсын Их Хурлын 2022 оны намрын ээлжит чуулганы
Байгаль орчин, хүнс, хөдөө аж ахуйн байнгын хорооны
10 дугаар сарын 04-ний өдөр /Мягмар гараг/-ийн
хуралдааны товч тэмдэглэл
 

Байгаль орчин, хүнс, хөдөө аж ахуйн байнгын хорооны дарга Б.Саранчимэг ирц, хэлэлцэх асуудлын дарааллыг танилцуулж, хуралдааныг даргалав. 
 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 11 цаг 15 минутад Төрийн ордны “Их эзэн Чингис хаан” танхимд эхлэв. 

Томилолттой: Х.Болорчулуун, Г.Ганболд, Г.Мөнхцэцэг; 
Чөлөөтэй: Ц.Анандбазар.

 

Нэг.Байнгын хорооны тогтоолын төсөл /Намрын ээлжит чуулганы 10 дугаар сард хэлэлцэх асуудлын цаглавар батлах тухай/

Хэлэлцэж буй асуудалтай холбогдуулан хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ш.Ариунжаргал, Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, референт Х.Хэрлэн, Ц.Рэнцэнтогтох нар байлцав.

Тогтоолын төслийг Улсын Их Хурлын гишүүн Б.Саранчимэг танилцуулав.

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.

Б.Саранчимэг: “Монгол Улсын Их Хурлын 2022 оны намрын ээлжит чуулганы 10 дугаар сард Байгаль орчин, хүнс, хөдөө аж ахуйн байнгын хорооны хэлэлцэх асуудлын цаглавар батлах тухай” Байнгын хорооны тогтоолын төслийг батлах санал хураалт явуулъя.

Зөвшөөрсөн:  
10
Татгалзсан:

  0
Бүгд: 


10

100 хувийн саналаар Байнгын хорооны тогтоол батлагдлаа.

Уг асуудлыг 11 цаг 20 минутад хэлэлцэж дуусав.

Хоёр.Монгол Улсын Ерөнхийлөгчийн санаачилсан “Тэрбум мод” Үндэсний хөдөлгөөний хэрэгжилтийн талаарх Байгаль орчин, аялал жуулалчлалын сайдын мэдээлэл сонсох

Хэлэлцэж буй асуудалтай холбогдуулан Байгаль орчин, аялал жуулчлалын сайд Б.Бат-Эрдэнэ, Байгаль орчин, аялал жуулчлалын яамны Ойн бодлого, зохицуулалтын газрын дарга Б.Оюунсанаа, мөн яамны Тусгай хамгаалалттай бүс нутгийн удирдлагын газрын дарга Д.Батмөнх, Орчны бохирдлыг бууруулах үндэсний хорооны нарийн бичгийн дарга бөгөөд Ажлын албаны дарга Б.Алтанзул, Хуулийн хэлтсийн дарга С.Цогтгэрэл нар оролцов.
 
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ш.Ариунжаргал, Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, референт Х.Хэрлэн, Ц.Рэнцэнтогтох нар байлцав.

Монгол Улсын Ерөнхийлөгчийн санаачилсан “Тэрбум мод” Үндэсний хөдөлгөөний хэрэгжилтийн талаар Байгаль орчин, аялал жуулчлалын сайд Б.Бат-Эрдэнэ мэдээлэл хийв.

Мэдээлэлтэй холбогдуулан Улсын Их Хурлын гишүүн Г.Дамдинням, Н.Наранбаатар, Ж.Батжаргал, Б.Бейсен, Б.Бат-Эрдэнэ, Ж.Бат-Эрдэнэ, Д.Өнөрболор, Б.Саранчимэг нарын тавьсан асуултад Байгаль орчин, аялал жуулчлалын сайд Б.Бат-Эрдэнэ, Байгаль орчин, аялал жуулчлалын яамны Ойн бодлого, зохицуулалтын газрын дарга Б.Оюунсанаа нар хариулж, тайлбар хийв.

Улсын Их Хурлын гишүүн Т.Аубакир, Ж.Батжаргал нар үг хэлэв.

Улсын Их Хурлын гишүүд Монгол Улсын Ерөнхийлөгчийн санаачилсан “Тэрбум мод” Үндэсний хөдөлгөөний хэрэгжилтийн талаар Байгаль орчин, аялал жуулчлалын сайд Б.Бат-Эрдэнийн мэдээллийг сонсов.

Уг асуудлыг 12 цаг 56 минутад хэлэлцэж дуусав.

Гурав.Байгаль орчин, хүнс, хөдөө аж ахуйн байнгын хорооны 2022 оны 05 дугаар сарын 10-ны өдрийн “Тусгай хамгаалалттай газар нутгийн тухай хуулийн хэрэгжилтийг хангах зарим арга хэмжээний тухай” 08 дугаар тогтоолын хэрэгжитийн талаарх Байгаль орчин, аялал жуулчлалын сайдын мэдээлэл сонсох

Хэлэлцэж буй асуудалтай холбогдуулан Байгаль орчин, аялал жуулчлалын сайд Б.Бат-Эрдэнэ, Байгаль орчин, аялал жуулчлалын яамны Ойн бодлого, зохицуулалтын газрын дарга Б.Оюунсанаа, мөн яамны Тусгай хамгаалалттай бүс нутгийн удирдлагын газрын дарга Д.Батмөнх, Хуулийн хэлтсийн дарга С.Цогтгэрэл, Орчны бохирдлыг бууруулах үндэсний хорооны нарийн бичгийн дарга бөгөөд Ажлын албаны дарга Б.Алтанзул нар оролцов.
 
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ш.Ариунжаргал, Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, референт Х.Хэрлэн, Ц.Рэнцэнтогтох нар байлцав.

Байгаль орчин, хүнс, хөдөө аж ахуйн байнгын хорооны 2022 оны 05 дугаар сарын 10-ны өдрийн “Тусгай хамгаалалттай газар нутгийн тухай хуулийн хэрэгжилтийг хангах зарим арга хэмжээний тухай” 08 дугаар тогтоолын хэрэгжитийн талаар Байгаль орчин, аялал жуулчлалын сайд Б.Бат-Эрдэнэ мэдээлэл хийв.

Мэдээлэлтэй холбогдуулан Улсын Их Хурлын гишүүн Т.Аубакир, Ж.Батжаргал, Б.Бейсен нарын тавьсан асуултад Байгаль орчин, аялал жуулчлалын сайд Б.Бат-Эрдэнэ, Байгаль орчин, аялал жуулчлалын яамны Тусгай хамгаалалттай бүс нутгийн удирдлагын газрын дарга Д.Батмөнх нар хариулж, тайлбар хийв.

Мэдээлэлтэй холбогдуулан Улсын Их Хурлын гишүүдээс санал гараагүй болно.

Улсын Их Хурлын гишүүд Байгаль орчин, хүнс, хөдөө аж ахуйн байнгын хорооны 2022 оны 05 дугаар сарын 10-ны өдрийн “Тусгай хамгаалалттай газар нутгийн тухай хуулийн хэрэгжилтийг хангах зарим арга хэмжээний тухай” 08 дугаар тогтоолын хэрэгжитийн талаар Байгаль орчин, аялал жуулчлалын сайд Б.Бат-Эрдэнийн мэдээллийг сонсов.

Уг асуудлыг 13 цаг 42 минутад хэлэлцэж дуусав.

Дөрөв.Өвөлжилтийн бэлтгэл ажлын талаарх Орчны бохирдлыг бууруулах үндэсний хорооны мэдээлэл сонсох
Хэлэлцэж буй асуудалтай холбогдуулан Байгаль орчин, аялал жуулчлалын сайд Б.Бат-Эрдэнэ, Байгаль орчин, аялал жуулчлалын яамны Ойн бодлого, зохицуулалтын газрын дарга Б.Оюунсанаа, мөн яамны Тусгай хамгаалалттай бүс нутгийн удирдлагын газрын дарга Д.Батмөнх, Орчны бохирдлыг бууруулах үндэсний хорооны нарийн бичгийн дарга бөгөөд Ажлын албаны дарга Б.Алтанзул, Хуулийн хэлтсийн дарга С.Цогтгэрэл нар оролцов.
 
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ш.Ариунжаргал, Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, референт Х.Хэрлэн, Ц.Рэнцэнтогтох нар байлцав.

Өвөлжилтийн бэлтгэл ажлын талаар Орчны бохирдлыг бууруулах үндэсний хорооны мэдээлэл Улсын Их Хурлын гишүүдэд тараагдсан тул шууд асуулт асуухаар тогтов.

Мэдээлэлтэй холбогдуулан Улсын Их Хурлын гишүүн Б.Бейсен, Н.Наранбаатар, Б.Пүрэвдорж, Ж.Батжаргал, Т.Энхтүвшин, Б.Саранчимэг нарын тавьсан асуултад Байгаль орчин, аялал жуулчлалын сайд Б.Бат-Эрдэнэ, Байгаль орчин, аялал жуулчлалын яамны Орчны бохирдлыг бууруулах үндэсний хорооны нарийн бичгийн дарга бөгөөд Ажлын албаны дарга Б.Алтанзул нар хариулж, тайлбар хийв.

Улсын Их Хурлын гишүүн Б.Саранчимэг үг хэлэв. 

Улсын Их Хурлын гишүүд Өвөлжилтийн бэлтгэл ажлын талаарх Орчны бохирдлыг бууруулах үндэсний хорооны мэдээллийг сонсов.
Уг асуудлыг 14 цаг 20 минутад хэлэлцэж дуусав. 
Байнгын хорооны хуралдаанаар 4 асуудал хэлэлцэв.

Хуралдаан 3 цаг 06 минут үргэлжилж, 19 гишүүнээс 15  гишүүн хүрэлцэн  ирж, 78.9 хувийн ирцтэйгээр 14 цаг 21 минутад өндөрлөв. 
  

  
Тэмдэглэлтэй танилцсан: 

БАЙГАЛЬ ОРЧИН, ХҮНС, 

ХӨДӨӨ АЖ АХУЙН БАЙНГЫН 

ХОРООНЫ ДАРГА





Б.САРАНЧИМЭГ
 

Тэмдэглэл хөтөлсөн:
ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ 

ШИНЖЭЭЧ 






Ц.АЛТАН-ОД
МОНГОЛ УЛСЫН ИХ ХУРЛЫН

2022 ОНЫ НАМРЫН ЭЭЛЖИТ ЧУУЛГАНЫ 

БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

10 ДУГААР САРЫН 04-НИЙ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Б.Саранчимэг: Эрхэм гишүүдийн энэ өдрийн амар амгаланг айлтгая. 

Байнгын хорооны гишүүдийн олонх ирж хурлын ирц 52.6 хувьтай болсон тул Байгаль орчин, хүнс, хөдөө аж ахуйн байнгын хорооны 2022 оны 10 дугаар сарын 04-ний өдрийн хуралдаан нээснийг мэдэгдье. /алх цохив/

Монгол Улсын Их Хурлын чуулганы хуралдааны дэгийн тухай хуулийн 11.6-д заасны дагуу хуралдааны ирцийг гишүүний сонгогдсон тойрог, нэрээр нь хуралдаанд хүрэлцэн ирсэн гишүүн хүндэтгэн үзэх шалтгаанаар хуралдаанд хүрэлцэн ирээгүй гишүүн, хуралдаан тасалсан гишүүн гэсэн дарааллаар танилцуулдаг.

Хуралдаанд хүрэлцэн ирсэн гишүүдийг танилцуулъя. Цогт-Очирын Анандбазар гишүүн Булган аймаг 4 дүгээр тойрог. Чөлөө хүссэн. Телеуханы Аубакир ирсэн байна. Бадмаанямбуугийн Бат-Эрдэнэ гишүүн ирсэн. Хэнтий аймаг 18 дугаар тойрог. Жадамбын Бат-Эрдэнэ гишүүн ирээгүй байна. Булган аймаг 4 дүгээр тойрог. Жигжидийн Батжаргал Төв аймаг 14 дүгээр тойрог. Ирсэн байна. Буланы Бейсен гишүүн Баян өлгий 2 дугаар тойрог. Ирсэн байна. Хаянгаагийн Болорчулуун Дорнод 7 дугаар тойрог. Гадаадад томилолттой байгаа. Гочоогийн Ганболд Өвөрхангайн 10 дугаар тойрог. Томилолттой байна. Наянтайн Ганибал ирээгүй байна. Гонгорын Дамдинням Дархан уул аймаг 19 дүгээр тойрог. Ирсэн байна. Гомпилдоогийн Мөнхцэцэг томилолттой байна. Дундговь аймаг Говьсүмбэр 6 дугаар тойрог. Нанзадын Наранбаатар Өмнөговь аймаг 11 дүгээр тойрог. Ирсэн. Дамдинсүрэнгийн Өнөрболор Сэлэнгэ аймаг 13 дугаар тойрог. Ирсэн байна. Батсүхийн Саранчимэг Баянзүрх 22 дугаар тойрог. Ирсэн байна. Ганзоригийн Тэмүүлэн Архангайн 1 дүгээр тойрог. Ирээгүй байна. Цэвээндоржийн Туваан Төв аймаг 14 дүгээр тойрог. Ирсэн байна. Одонгийн Цогтгэрэл Увс аймаг 15 дугаар тойрог. Ирээгүй байна. Цэдэндамбын Цэрэнпунцаг Завхан аймаг 9 дүгээр тойрог. Ирсэн байна. Төмөртогоогийн Энхтүвшин Дорноговь 8 дугаар тойрог. Ирээгүй байна.

Байнгын хорооны хуралдаанаар хэлэлцэх асуудлыг танилцуулъя.

Дөрвөн хэлэлцэх асуудал байгаа. Байнгын хорооны тогтоолын төсөл Намрын ээлжит чуулганы 10 дугаар сард Байгаль орчин, хүнс, хөдөө аж ахуйн байнгын хорооны хэлэлцэх асуудлын цаглаварыг батлах байгаа.

Хоёрт нь, Монгол Улсын Ерөнхийлөгчийн санаачилсан “Тэрбум мод” үндэсний хөдөлгөөний хэрэгжилтийн талаарх Байгаль орчин, аялал жуулчлалын сайдын мэдээллийг сонсох байгаа.

Гурав. Байгаль орчин, хүнс, хөдөө аж ахуйн байнгын хорооны 2022 оны 05 дугаар сарын 10-ны өдрийн Төрийн хамгаалалттай газар нутгийн тухай хуулийн хэрэгжилтийг хангах зарим арга хэмжээний тухай 08 дугаар тогтоолын хэрэгжилтийн талаарх Байгаль орчин, аялал жуулчлалын сайдын мэдээллийг сонсох байгаа.

Дөрөвт. Өвөлжилтийн бэлтгэл ажлын талаарх Орчны бохирдлыг бууруулах үндэсний хорооны мэдээллийг сонсохоор байгаа.

Тэгэхээр хэлэлцэх асуудалтай холбогдуулж санал хэлэх гишүүд байна уу? Алга байна. Хэлэлцэх асуудлын талаар саналтай гишүүн байхгүй тул одоо хэлэлцэх асуудлаа баталъя. Хэлэлцэх асуудлаа баталлаа. /алх цохив/

Ажлын хэсгийг танхимд оруулаарай. Дорноговь аймгийн 8 дугаар тойргийн Т.Энхтүвшин гишүүн ирсэн байна. Увс аймаг. О.Цогтгэрэл гишүүн ирсэн байна. Байнгын хорооны хуралд.

Нэг.Байнгын хорооны тогтоолын төсөл /10 дугаар сарын хэлэлцэх асуудлын цаглавар батлах тухай/

Монгол Улсын Их Хурлын 2022 оны намрын ээлжит чуулганы 10 дугаар сард Байгаль орчин, хүнс, хөдөө аж ахуйн байнгын хорооны хэлэлцэх асуудлын цаглавар батлах тухай Байнгын хорооны тогтоолыг хэлэлцье. 

Монгол Улсын Их Хурлын чуулганы хуралдааны дэгийн тухай хуулийн 10.5-д ээлжит чуулганы хэлэлцэх асуудлыг баталсан Улсын Их Хурлын тогтоолд заасан хууль, тогтоолын төслийн хэлэлцэх дарааллыг зөвлөлийн саналыг харгалзан Улсын Их Хурлын дарга сар бүр захирамжаар батална гэж заасны дагуу Монгол Улсын Их Хурлын дарга 2022 оны 09 дүгээр сарын 30-ны өдөр Монгол Улсын Их Хурлын 2022 оны намрын ээлжит чуулганы 10 дугаар сард хэлэлцэх асуудлын дараалал тогтоох тухай 142 дугаар захирамжийг баталсан. 

Монгол Улсын Их Хурлын чуулганы хуралдааны дэгийн тухай хуулийн 10.6-д энэ тогтоолын 10.5-д заасан дарааллыг үндэслэн хэлэлцэх асуудлын цаглаварыг Байнгын хороо баталж мөрдүүлнэ гэж заасны дагуу Монгол Улсын Их Хурлын 2022 оны намрын ээлжит чуулганы 10 дугаар сард Байгаль орчин, хүнс, хөдөө аж ахуйн байнгын хорооны хэлэлцэх асуудлын цаглавар батлах тогтоолын төслийг Та бүхэнд тараасан байгаа. 

Байгаль орчин, хүнс, хөдөө аж ахуйн байнгын хорооны 10 дугаар сард хэлэлцэх асуудлын цаглавар батлах тухай Байнгын хорооны тогтоолын төсөлтэй холбогдуулж санал хэлэх гишүүд байна уу? Байхгүй байна. 

Тэгвэл цаглавараа ингээд баталсанд тооцлоо. Цаглаварыг дэмжье гэсэн томьёоллоор саналаа хураана. Гишүүд санал хураалтдаа оролцоорой. Цаглаварыг дэмжье гэсэн томьёоллоор санал хураая. /алх цохив/

2022 оны намрын ээлжит чуулганы 10 дугаар сард Байгаль орчин, хүнс, хөдөө аж ахуйн байнгын хорооны хэлэлцэх асуудлын цаглавар 100 хувиар батлагдлаа. 

Хоёр.Монгол Улсын Ерөнхийлөгчийн санаачилсан “Тэрбум мод” 
Үндэсний хөдөлгөөний хэрэгжилтийн талаарх Байгаль орчин, 
аялал жуулалчлалын сайдын мэдээлэл сонсох
Дараагийнхаа асуудлыг хэлэлцье.

Хоёрдугаар асуудал бол Монгол Улсын Ерөнхийлөгч Ухнаагийн Хүрэлсүхийн санаачилсан “Тэрбум мод” Үндэсний хөдөлгөөний хэрэгжилтийн талаарх Байгаль орчин, аялал жуулчлалын сайдын мэдээллийг сонсох байгаа.

Тэгээд мэдээллээ сайд танилцуулна уу. Шууд наанаасаа танилцуулж болно. 3 номер. Б.Бат-Эрдэнэ сайдын микрофоныг өгье. 3 номер. 

Хэлэлцэж байгаа асуудалтай холбогдуулан хүрэлцэн ирсэн ажлын хэсгийг танилцуулъя.

Бат-Өлзийн Бат-Эрдэнэ Байгаль орчин, аялал жуулчлалын сайд, Бямбасүрэнгийн Оюунсанаа Ойн бодлого, зохицуулалтын газрын дарга, Дашдэмбэрэлийн Батмөнх Тусгай хамгаалалттай бүс нутгийн удирдлагын газрын дарга, Баасанжавын Алтанзул Орчны бохирдлыг бууруулах үндэсний хорооны нарийн бичгийн дарга бөгөөд ажлын албаны дарга, Сүхбаатарын Цогтгэрэл Хуулийн хэлтсийн дарга хүрэлцэн ирсэн байна. Сайдын мэдээллийг сонсъё. 

Б.Бат-Эрдэнэ: Эрхэм Байнгын хорооны дарга, Улсын Их Хурлын гишүүдийнхээ энэ өдрийн мэндийг хүргэе. 

Монгол Улсын Ерөнхийлөгчийн санаачилсан “Тэрбум мод” Үндэсний хөдөлгөөний хүрээнд Байгаль орчин, аялал жуулчлалын яамнаас гол менежмент, зохион байгуулалтыг хийж ажиллаж байгаа. 

Монгол орны ой нь мөнх цэвдэг, ус чийгийг тогтоон барих, гадаргын усны горимыг зохицуулах, уур амьсгалыг зөөлрүүлэх, хүлэмжийн хийг шингээх, ургамал, амьтны амьдрах таатай орчныг бүрдүүлэх зэрэг байгаль орчны тэнцвэрт байдлыг хангах хамгааллын өндөр ач холбогдол бүхий эмзэг тогтоцтой онцлог экосистем юм. 

2020 оны байдлаар ойн сан бүхий газар 18.3 сая газар буюу нийт газар нутгийн 11.7 хувийг эзэлж байгаа бөгөөд үүнээс ойгоор бүрхэгдсэн нийт талбай бол 7.9 хувьтай байгаа.

Монгол Улсын Ерөнхийлөгч Ухнаагийн Хүрэлсүх эх дэлхий, байгаль орчноо хайрлан зохицон амьдрах, Монгол уламжлал, зан заншлаа эрхэмлэн дэлхийн уур амьсгалын өөрчлөлтийн нөлөөллийг бууруулах ой, усны нөөцийг хамгаалж нэмэгдүүлэх, экологийн тэнцвэрт байдлыг хангах зорилгоор “Тэрбум мод” Үндэсний хөдөлгөөнийг санаачлан өрнүүлэх талаар Монгол Улсын Засгийн газарт чиглэл өгөх тухай 58 дугаар зарлигийг 2021 оны 10 дугаар сарын 04-ний өдөр гаргасан.

2022 оны 7 дугаар сарын байдлаар “Тэрбум мод” Үндэсний хөдөлгөөнийг дэмжиж буй аж ахуйн нэгжүүд манлайлан хамтын ажиллагааны санамж бичигт гарын үсэг зурж 21 аймаг, нийслэл нийт 680 сая, уул уурхайн томоохон 21 аж ахуйн нэгж нийлж 608.5 сая, банк, санхүүгийн байгууллагууд болон бусад аж ахуйн нэгжүүд нэгдэн 17 төлөөлөл нийт 88.6 сая ширхэг мод тарьж ургуулах амлалтыг өгөөд байна. 

“Алсын хараа-2050” Монгол Улсын урт хугацааны хөгжлийн бодлого, шинэ сэргэлтийн бодлого болон холбогдох тогтоол, шийдвэрийг үндэслэн “Тэрбум мод” Үндэсний хөдөлгөөнийг 2022-2030 онд хэрэгжүүлэх стратеги төлөвлөгөөг салбарын яамд, шинжлэх ухааны байгууллагууд, эрдэмтэн судлаачид, иргэний нийгмийн байгууллага, хувийн хэвшил, олон улсын байгууллагын төлөөллийг хамруулан ажлын хэсгийн хүрээнд боловсруулж талуудыг оролцуулсан хэлэлцүүлгийг зохион байгуулж ажиллаад байна. 

“Тэрбум мод” Үндэсний хөдөлгөөнийг 2022-2030 онд хэрэгжүүлэхэд нийтдээ жил болгон 150 сая ширхэг тарьц суулгацын нөөц бидэнд хэрэгтэй байгаа.

“Тэрбум мод”-ыг тарьж ургуулах ажлын хүрээнд сэрүүн бүсийн ойг нөхөн сэргээх зорилгоор 667.2 сая мод, цөлжилт, газрын доройтлыг бууруулахад 272.3 сая, голын эх татам, нуур, цөөрмийн орчимд 229.8 сая, хамгааллын зурваст 209.4 сая, төв, суурин газрын ногоон байгууламж 130.8 сая буюу нийтдээ 842.4 сая навчит үүлдрийн модыг тарьж, нийтдээ 1.5 тэрбум модыг тарьж ургуулах тооцооллыг Байгаль орчин, аялал жуулчлалын яамнаас гаргаад байна.

2021-2022 оны намар болон хаврын улиралд 21 аймаг, нийслэл 3.8 сая, уул уурхайн томоохон 21 аж ахуйн нэгжүүд 3.4 сая модыг тарьж, улсын хэмжээнд нийт 7.2 сая ширхэг мод тарьсан тооцоолол байна. 

Улсын хэмжээнд нийт 1267 га талбай бүхий 306 ширхэг мод үржүүлгийн газар байгаагаас аж ахуйн нэгжийн 225 ширхэг, ойн анги, Байгаль орчин аялал жуулчлалын газрын дэргэдэх 47 ширхэг, иргэдийн эзэмшлийн 34 ширхэг мод үржүүлгийн газар байна. 

Нэг мод үржүүлгийн газрын дундаж талбайн хэмжээ 4.5 га орчим бөгөөд дээрх мод үржүүлгийн газруудад 2022 оны хагас жилийн байдлаар нийтдээ 37.1 сая ширхэг тарьц суулгац ургуулж байна. 

“Тэрбум мод” хөдөлгөөний хүрээнд www.terbummod.mn цахим хуудас, ухаалаг утасны аппликэйшн шинээр хөгжүүлэн таригдсан модны тооллого, мод үржүүлгийн газруудын байршил, тарьц, суулгацын нөөц, үнэ ханш, мэргэжлийн байгууллагуудын хүчин чадал, мод тарих сонирхол бүхий иргэд болон санхүүжүүлэгч байгууллагын бүртгэл, хяналт, мониторинг гэсэн үндсэн бүтэцтэй системийн хөгжүүлэлтийн ажлыг Байгаль орчин, аялал жуулчлалын яамнаас хийж байна. 

ICT Group-тэй хамтран мод үржүүлгийн компаниуд болон худалдан авагч талыг хамруулсан цахим биржийг ашиглалтад оруулахаар бэлэн болгоод байна. 

“Тэрбум мод” Үндэсний хөдөлгөөнийг төв, орон нутгийн төрийн байгууллагууд манлайлан иргэн, аж ахуйн нэгж, төрийн бус болон олон улсын байгууллагуудын идэвх санаачилгыг дэмжин бүс нутгийн болон орон нутгийн, мөн улс болон олон улсын төлөөллийн хөтөлбөрүүдийг хамтран ажиллах сонирхлыг олон улсад бид тавиад байгаа.

Бүгд Найрамдах Хятад Ард Улс болон Оросын Холбооны Улс, Бүгд Найрамдах Солонгос Улс, Европын Холбоо, Дэлхийн банк, Азийн хөгжлийн банк зэрэг томоохон донор байгууллагуудтай яриа хэлэлцээний түвшинд ажиллаж байна.

“Тэрбум мод” Үндэсний хөдөлгөөний хүрээнд усны асуудлыг шийдвэрлэх зорилгоор Монгол Улсын Их Хурлын 2020 оны 52 дугаар тогтоолоор батлагдсан “Алсын хараа-2050” Монгол Улсын урт хугацааны хөгжлийн бодлогын үнэт баялаг ус чиглэлийн хүрээнд 2030 он хүртэл хэрэгжүүлэх үйл ажиллагааг усны нөөцийн шаталсан үнэ тарифын тогтолцоог бүрдүүлэн, цэвэр усны үнэлэмжийг нэмэгдүүлж, хамгаалах, усны нөөцийг хуримтлуулах үе гэж тодорхойлон байгалийн тогтоц, голын татам, хур тунадас, хайлсан цас, мөсний усыг хуримтлуулах, хөв, цөөрөм, далд усан сангууд байгуулж, томоохон голууд дээр урсацын тохируулгатай олон зориулалтаар ашиглах усан сан барьж эхлэх зорилтыг дэвшүүлж, улсын болон сав газрын усны нөөцийн нэгдсэн менежментийн төлөвлөгөөг хэрэгжүүлнэ гэж заасан. 

Монгол Улсын Засгийн газрын 2013 оны 389 дүгээр тогтоолоор батлагдсан улсын усны нөөцийн нэгдсэн менежментийн төлөвлөгөө 2014-2021 онд хэрэгжиж дууссантай холбогдуулж 2022-2030 онд хэрэгжих Улсын усны нөөцийн нэгдсэн менежментийн төлөвлөгөөний төслийг байгаль орчны зорилтот хөтөлбөр, “Тэрбум мод” Үндэсний хөдөлгөөнийг хэрэгжүүлэх стратеги, төлөвлөгөөтэй уялдуулан боловсруулж Засгийн газрын хуралдаанаар хэлэлцүүлэхээр бэлтгэл ажлыг хангаад байна. 

“Тэрбум мод” Үндэсний хөдөлгөөнийг хэрэгжүүлэхэд шаардлагатай усны нөөцийг хур тунадасны улирлын шилжилт, эрчмийн өөрчлөлтийг харгалзан аадар бороо, цас мөсний хайлтын усыг тогтоон барих, хөв, цөөрмүүдийг байгалийн тогтоц ашиглан байгуулах, нуур, гол, мөрний татамд үерийн усыг хуримтлуулах дэд бүтцийг бий болгох, говь хээрийн бүсэд газрын доорх усны ордын орчимд үерийн усыг тогтоон барих далан, шингээх худаг, нэвчүүлэх цөөрөм байгуулах замаар усны нөөц баялгийг арвижуулах, ойжуулалт, мод, усалгаанд байгальд ээлтэй олон улсын шилдэг туршлага, ногоон шийдлүүд бүхий усалгааны арга технологийг нэвтрүүлж, хот, суурин газрын ойжуулалтын усалгааны шийдлийг үйлдвэрийн цэвэрлэсэн хаягдал усыг эргүүлэн ашиглах төсөл, хөтөлбөр хэрэгжүүлж шийдвэрлэхээр төлөвлөн ажиллаж байна. 

Тухайлбал, усны нөөцийг хуримтлуулах зорилгоор жил бүр хөв, цөөрөм байгуулах ажлыг хийж гүйцэтгэж байгаа бөгөөд 2022 онд Увс аймгийн Улаангом, Сагил, Тариалан, Наранбулаг, Хяргас, Баруунтуруун сумдын нутагт усалгаатай газар тариалангийн зориулалт бүхий усны нөөц, усжуулалтын чанарын техник, эдийн засгийн үнэлгээний үр дүнг Усны нөөцийн зөвлөлийн хурлаар 2022 оны 05 дугаар сарын 12-ны өдөр хэлэлцүүлж батлуулсан. 

Мөн тус аймгийн Хяргас сумын төвийн Ногоон байгууламжийн усалгааны системийг байгуулах ажлын гүйцэтгэгчийг сонгон шалгаруулах ажлыг зохион байгуулж байна. 

Увс аймгийн Зүүнговь суманд хөв шинээр барих, Баруунтуруун суманд хөв, цөөрөм сэргээн засварлах, Төв аймгийн Баянцогт суманд хөв, цөөрөм сэргээн засварлах ажлуудыг 2023 оны улсын төсвийн саналд тусгасан. 

Монгол оронд гадаргын усны хуримтлал бий болгон нөөцийг нэмэгдүүлэх, урсацын тохируулга хийх, шилжүүлэн ашиглах зорилгоор Монгол Улсын Үндэсний аюулгүй байдлын үзэл баримтлал, “Алсын хараа-2050” урт хугацааны хөгжлийн бодлогын баримт бичиг, Засгийн газрын 2020-2024 оны үйл ажиллагааны хөтөлбөр, шинэ сэргэлтийн бодлогод тус тус “Хөх морь” төслийг хэрэгжүүлэхээр тусгаж, хүн ам, газар тариалан, уул уурхай, эрчим хүчний үйлдвэрлэлийн өсөн нэмэгдэх хэрэгцээг хангахад гадаргын ус хуримтлуулан олон зориулалтаар ашиглах боломжтой “Орхон-Онги”, “Хэрлэн-Тооно” төслүүдийг эн тэргүүнд хэрэгжүүлэхээр төлөвлөн ажиллаад байна. 

“Орхон-Онги”, “Хэрлэн-Тооно” төслүүд дээр Бүгд Найрамдах Хятад Ард Улсын Power China, Израиль Улсын холбогдох компаниудтай яриа хэлцлийн түвшинд санал солилцож байгаа бөгөөд эхний ээлжид Бүгд Найрамдах Хятад Ард Улсын төрийн өмчит компаниас түлхүүр гардуулах нөхцөлтэйгөөр “Орхон-Онги” төсөл дээр орж ажиллахад бэлэн гэдгээ илэрхийлээд байна. 

Ойн хөнөөлт шавьжийн тархалтын талаар экологийн өндөр ач холбогдолтой манай орны ойн экологи системд сөрөг нөлөө үзүүлж буй үндсэн хүчин зүйлүүдийн нэг нь ойн хөнөөль шавьж, өвчлөлийн хөнөөл буюу утаагүй түймэр болоод байгаа юм. 

Ойн хөнөөлт шавьжийн тархцыг тогтоох, тэмцлийн ажил явуулах талбай оновчтой хугацааг тодорхойлох зорилго бүхий судалгаагаар шилмүүсь ойн сан бүхий 16 аймгийн 109 сум, Богд хан уулын дархан цаазат газар, Горхи-Тэрэлжийн байгалийн цогцолборт газар, Улаанбаатар хотын бүсийн ойн санд навч, шилмүүсний хөнөөлт шавьж болох Якобсоны төөлүүрч эрвээхэй /Erannis jacobsoni Diak/, шинэсний шилмүүс хуйлагч эрвээхэй /Zeiraphera diniana/ гэсэн хоёр зүйлийн шавьж, нийт 732.7 мянган га талбайд голомт үүсгэн ойн санд хөнөөл учруулж байгааг өнгөрсөн 5 дугаар сарын сүүлээр судалгаа шинжилгээний багаас явж тогтоосон.

Ойгоор бүрхэгдсэн дээрх 732.7 мянган га талбайг ойн экологи, эдийн засгийн үнэлгээгээр тооцож үзвэл 56.8 их наяд төгрөгийн үнэ бүхий ой хатаж хуурайших, дахин сэргэх, ургах чадваргүй болох нөхцөл байдал бодитоор бий болоод байгаа билээ. 

Жил бүр ойн хөнөөлт шавьжтай тэмцэх ажлыг зохион байгуулдаг боловч санхүүгийн боломжоос шалтгаалан 2022 онд улсын төсвийн хөрөнгөөр 25 мянган га талбайд, орон нутгийн төсвийн хөрөнгөөр 53.1 мянган га талбайд тэмцлийн ажил явуулж, тэмцлийн ажил явуулах шаардлагатай талбайн 10.6 хувьд нь ойг хөнөөлт шавьжаас хамгаалах арга хэмжээг хэрэгжүүлж ирсэн.

Манай орны шилмүүст ойд хөнөөл учруулдаг навч, шилмүүсний хөнөөлт шавьжийн нэг эмэгчин өндөглөхтэй дунджаар 250, ихдээ мянга хүртэл өндөг гаргаж хурдан хугацаанд асар их талбайг хамарсан голомт үүсгэж хөнөөл учруулах чадвартай байдаг.

Хэрэв навч, шилмүүсний хөнөөлт шавьжийн хүрэнцэр /Lymantria dispar/-тэй тухай бүр тэнцэхгүй орхигдуулсан тохиолдолд дараа жилийн хаврын улиралд 250 ширхэг хүрэнцэр удаах жилд 62 мянга 500 ширхэг болтлоо өсөж үржих чадвартай байдаг.

Энэ өрөөсгөл хүр эрвээхэй /Lymintria dispar/, Якобсоны төөлүүрч эрвээхэй /Erannis jacobsoni Diak/, моносны бүгэг /Yponomeuta padella/, шинэсний шилмүүс хуйлагч эрвээхэй /Zeiraphera diniana/ зэрэг хөнөөлт шавьжийн хэт олшрол энэ жилээс эхэлсэн бөгөөд цаашид 2-оос 3 жил үргэлжлэх төлөв ажиглагдаж байна. 

Иймд навч, шилмүүсний хөнөөлт шавьжны тоо толгойн өсөлт хөгжилт, геометр прогрессоор нэмэгддэг учраас голомт илэрсэн үед тухай бүр нэгэн яаралтай тэмцэх ажиллагаа явуулах нь цаашид ойн хөнөөлт шавьжаас сэргийлэх, их хэмжээний зардал гаргах, илүү том хэмжээний талбай тэмцлийн ажил явуулахаас сэргийлэх боломжтой болно. 

Ойн санг хөнөөлт шавьж, өвчнөөс хамгаалах ажлын хэмжээг шат дараатай нэмэгдүүлэх, тэмцлийн ажил явуулах, оновчтой хугацаанд голомт илэрсэн бүх талбайг хамруулан тэмцлийн ажлыг явуулах шаардлагатай байна. Ялангуяа Хөвсгөл, Архангай, Булган, Сэлэнгэ, Завхан, Өвөрхангай, Увс, Орхон, Хэнтий, нийслэлийн ногоон бүсийн ой, Богд хан уулын дархан цаазат газрын ойг хамарсан шинэсний шилмүүс хуйлагч эрвээхэй, Якобсоны төөлүүрч эрвээхэй, өрөөсгөл хүр эрвээхэйн зэрэг хөнөөлт шавьжийн голомтыг хязгаарлах арга хэмжээг цаг алдалгүй зохион байгуулж ажиллах нэн шаардлага үүсээд байна.

Ойн хөнөөлт шавьжийн хөнөөлийн голомт бүхий 12 аймаг, нийслэл, улсын тусгай хамгаалалттай газрын 771.6 мянган га талбайд тэмцлийн ажлыг зохион байгуулахад 53.4 тэрбум төгрөг зарцуулахаар төлөвлөн 2023 оны төсвийн хүрээний мэдэгдэлд саналаа өгөөд байна.

Ойн хөнөөлт шавьжтай тэмцэх ажлыг 2023 онд Архангай, Хөвсгөл, Булган, Төв, Завхан, Сэлэнгэ, Увс, Өвөрхангай, Хэнтий, Дархан-Уул, Дорнод, Орхон, нийслэлийн тусгай хамгаалалттай газар нутгуудад хийхээр төлөвлөлтийг гаргаад байна. 

Байгаль орчин, аялал жуулчлалын яам зөвхөн улсын төсвийг хүлээлгүйгээр төр, хувийн хэвшлийн түншлэлийн хүрээнд Рио Тинто ХХК-тай уур амьсгалын өөрчлөлт, цөлжилттэй тэмцэх санамж бичгийг байгуулан ойн хөнөөлт шавьжтай тэмцэх чиглэлээр 2-оос 3 жил хамтран ажиллах ажлын хэсгийг байгуулан ажлын төлөвлөгөө боловсруулан баталсан. 

Санамж бичгийн хүрээнд 2023, 2024 онд нийтдээ 300 мянган га талбайд 7.4 тэрбум төгрөгийг хувийн хэвшлийн санхүүжилтээр хийхээр төлөвлөж, гарын үсгийг зураад байна. 

Байгалийн нөөц ашигласны төлбөрийн тухай хуулийн хэрэгжилтийг эрчимжүүлэх нэн шаардлагатай байгаа. Ялангуяа ойн хөнөөлт шавьжтай тэмцэх энэхүү ажилд орон нутгийн санд төвлөрсөн Байгалийн нөөц ашигласны төлбөрийн тухай хуулийн хэрэгжилтийг хангуулснаар тодорхой хэмжээнд улсын төсвөөс зайлшгүй шаардлагатай мөнгийг Байгалийн нөөц ашигласны төлбөрийн тухай хуулиар хуулийн хэрэгжилтийг хангуулах хүрээнд гаргах бүрэн боломжтой байна.

Тухайлбал, 2016 онд нийтдээ Байгалийн нөөц ашигласны төлбөрийн тухай хуулиар 25.5 тэрбум төгрөгийг зарцуулах ёстойгоос 7.5 тэрбум төгрөгийг зарцуулсан. 

2017 онд 31 тэрбум төгрөг зарцуулахаас 13.8 тэрбум төгрөгийг зарцуулсан. 

2018 онд 25.6. тэрбумыг зарцуулахаас 9.3 тэрбум төгрөгийг.

2019 онд 28.5 тэрбум төгрөгийг зарцуулах ёстойгоос 12.3 тэрбум төгрөг.

2020 онд 34.2 тэрбум төгрөг зарцуулах ёстойгоос 13.1 тэрбум төгрөг.

2021 онд 46.9 тэрбум төгрөг зарцуулах ёстойгоос 12.2 тэрбум төгрөгийг зарцуулсан дүн шинжилгээ гарсан. 

Сүүлийн 6 жилийн байдлаар нийтдээ 123.5 тэрбум төгрөгийг зориулалтын бусаар зарцуулсан буюу байгаль хамгаалах, нөхөн сэргээх үйл ажиллагаанаас бусад үйл ажиллагаанд аймаг, орон нутгийн удирдлагууд зарцуулсан байна. 

Аймаг, нийслэлийн удирдлагууд байгаль орчныг хамгаалах, тухайн нөөцийг нөхөн сэргээх арга хэмжээнд зарцуулах хөрөнгийн эдийн засгийн ангиллыг зөрчин зориулалтын бус хэлбэрээр зарцуулж байгаа энэхүү зөрчлийг арилгаж, төлбөрийн орлогыг зориулалтын дагуу зарцуулах шаардлагатай байгаа. 

Ингэснээр байгаль орчныг хамгаалах, нөхөн сэргээх арга хэмжээнд шаардлагатай санхүүжилтийг хуулийн хүрээнд орон нутгийн хэмжээнд шийдвэрлэж, Засгийн газрын үйл ажиллагааны хөтөлбөрийн хэрэгжилтэд тодорхой хувь нэмэр оруулна гэж найдаж байна. 

Илтгэлж дууслаа. Асуултад хариулъя. Баярлалаа.

Б.Саранчимэг: Б.Бат-Эрдэнэ сайдад баярлалаа.

Тэгэхээр энэ мэдээллүүдийг манай гишүүдийн группт тавьсан байгаа. Ер нь цаашдаа энэ мэдээллүүдийг аль болохоор эрт гишүүддээ өгч байгаарай гэж хүсэж байгаа. 

Тэгэхээр энэ удаа яг цагтаа өгсөн. Мэдээлэлтэй холбогдуулж асуулт асуух гишүүд байна уу? Д.Өнөрболор гишүүнээр асуулт асуух гишүүнээ тасаллаа. Г.Дамдинням гишүүн асуултаа асууя.

Г.Дамдинням: Өнөөдөр чуулган эхлээд Монгол Улсын Ерөнхийлөгчөөс санаачилсан энэ их чухал бодлогын хэрэгжилтийг ярьж байна. 

Монгол орны цөлжилт үндсэндээ дэлхийн дунджаас 2 дахин хурдтай явж байгаа. Гадаргын усны хомсдол асар их болж байгаа. Тэгээд энд хамгийн чухал хэрэгцээтэй ажил бол энэ “Тэрбум мод” төсөл байгаа юм. 

Тэгээд Байгаль орчны сайдын тайлангаас хоёр, гурван юм асуучихъя. 

Нэгдүгээрт, энэ мод тарих чинь бол зүгээр ингээд нэг нүх ухаад, тэгээд одоо аваачиж хийгээд, эсвэл ойгоос сугалж авчраад хотын төвд авчирч хийгээд ч юм уу, ингээд нүүлгэн шилжүүлээд ингээд хийдэг ажил нэг хэсэг нь мөн байх. Тэгэхдээ энэ нь одоо яг тийм ажил бол биш юм шиг байгаа юм. Тэгээд яг энэ менежментийнх нь чиглэлд та нар яг олон улсын байгууллагын, ялангуяа энэ цаасны үйлдвэрлэл их сайн байдаг орнуудаас зөвлөгөө авч удирдах ёстой юм байна лээ л дээ. Ой хаана сайн байна. Тэр цаасны үйлдвэрлэл сайн байгаа газрууддаа л сайн байдаг юм байна лээ. 

Канад, Финлянд, Швед гээд энэ орнуудаас та нар ер нь одоо энэ менежментийн чиглэлээр нь зөвлөгөө, дэмжлэг авч байгаа юу? Өөрөөр хэлбэл хамгийн сайн зах зээлтэй нь холбож зохион байгуулж чадаж байгаа газраас нь дэмжлэг авч байгаа юу гэдэг нэг асуудал.

Хоёрдугаарт, энэ ойн санг бүртгэлжүүлж байгаа ажил ямар байна? Бүртгэлжүүлж нэгтгэж байгаа асуудал. Яагаад би үүнийг асууж байгаа вэ гэвэл энэ чинь өөрөө нөгөө green gas invasion. Тэрийг ингээд бүртгээд. Тэгээд нэг мод тарьснаараа одоо энэ CO2-ын хэмжээг бууруулах нөгөө оффсетийн ийм юм явдаг. 

Тэгээд эндээс хөнгөлөлттэй нөхцөлөөр, бараг үнэгүй шахуу зээл, хөрөнгө оруулалт орж ирэх боломж их өндөр байгаад байдаг. Энэ дээр ер нь ямар санаачилга гаргаж ажиллаж байна. Бүртгэлжүүлэх. Олон улсын тэр санд нь оруулах чиглэл дээр та нар яаж ажиллаж байгаа вэ? 

Гуравдугаар асуудал дээр яг Монгол орны одоогийн байдлаар байгаа ойн сангийн хэдэн хувь нь дахиж нөхөн сэргэхгүйгээр хорхойд идэгдээд өндөр насжилттай болоод дуусаж байгаа вэ?

Дөрөвдүгээрт, олон нийтийн мэдээллийн хэрэгслээр л их яригддаг юм даа. Ойжуулах хөтөлбөр гээд л шүүмжлэлтэй талууд яригдаад байдаг юм. Сугалж авчраад л ингээд энд тэнд тариад байна гэж. Тэгээд нөгөөдөх нь үхээд байна гээд ийм их шүүмж явах юм. Тэгээд энэ дээр нэг хариулт өгөөч. Яг хэдий хэмжээний модыг ой тэр байгалиас нь сугалж авчраад ингээд хот, суурин газруудад суулгаад тэр нь тэгээд үхээд байна уу, эсвэл хэдэн хувьтай ургаад байна. Тийм ээ. 

Энэ 4 асуултад нэг хариулт өгөөч. Баярлалаа.

Б.Саранчимэг: Б.Бат-Эрдэнэ сайд. 3 дугаар микрофоныг өгье.

Б.Бат-Эрдэнэ: Менежментийн чиглэл дээр олон улсын түвшинд бид ялангуяа Европын Холбооны улсуудтай яг энэ судалгаа, шинжилгээний ажлуудыг хийхээр ажиллаж байгаа. Тухайлах юм бол дөнгөж сая би хэлсэн. Рио Тинто компанитай бид 7.4 орчим тэрбум төгрөгийн 300 мянган га дээрх ойн хөнөөлт шавьжтай тэмцэх ажил гэрээ байгуулсан гэж. 

Энэ 7.4 тэрбум төгрөгийн 6.3 тэрбум төгрөг нь яг 300 мянган га дээрх ойн хөнөөл шавьжтай тэмцэх ажилд зарцуулагдах. Үлдсэн 1.1 тэрбум төгрөг нь Олон улсын байгаль хамгаалах сангийн эрдэмтэн судлаачид Монгол Улсад ирсэн. Энэ эрдэмтэн судлаачидтай бид 14 хоногийн хугацаанд ажилласан. Цаашдаа үргэлжлүүлээд, ялангуяа яг саяын таны хэлсэн гурав, дөрвөн асуудалтай холбоо бүхий асуудлаар судалгаа, шинжилгээний ажлуудыг зайлшгүй бид хийх шаардлагатай болсон байна. 

Тэгэхээр эхний ээлжид ямар ч байсан одоо байгаа нь 1.1 тэрбум орчим төгрөгөөр Олон улсын байгаль хамгаалах сангийн эрдэмтэн, судлаачидтай хамтран ажиллах энэ ажлыг бид эхлүүлээд явж байна. 

Хоёрдугаарт, бид Египетийн 25 дугаар COP /Conference of the Parties. Climate Change Conference/ дээр 11 дүгээр сард очиж Европын Холбооны улсдаа санамж бичигт гарын үсэг зурахаар “Тэрбум мод” Үндэсний хөдөлгөөний хүрээнд хийгдэж байна. 

Энэ бол Европын Холбоонд Монгол Улс маань ялангуяа энэ “Тэрбум мод” Үндэсний хөдөлгөөнөөрөө дамжуулан уур амьсгалын өөрчлөлт, хүлэмжийн ялгарлыг бууруулах, дэлхийн дулаарлын эсрэг Нэгдсэн Үндэсний Байгууллагын Цөлжилтийн эсрэг конвенцийн талууд гэдэг юм уу. Гэх мэтчилэнгийн ингээд том хүрээндээ яг энэ судалгаа, шинжилгээний ажлуудыг тухайн гэрээ хэлэлцээрийн түвшинд санамж бичгийн хүрээнд бид оруулаад ажиллаж байгаа. Ажиллаад явж байгаа.

Бүгд Найрамдах Солонгос Улсын Байгаль орчны яамтай байгуулсан санамж бичгийн хүрээнд бид ялангуяа энэ хүлэмжийн хий ялгарлыг бууруулах буюу таны саяын хэлдэг олон улсын санд хамруулах, олон улсын carbon trade-тэй холбоотой асуудал дээр Монгол Улс маань оролцох. Аж ахуйн нэгж, байгууллагуудын өөрсдийн оролцоотой явж байгаа албан ёсны бүртгэлийг Байгаль орчин, аялал жуулчлалын яаман дээр албан ёсны бүртгэлд хамруулж, олон улсын байгууллагын мэдээллийн санд хамруулах, Парисын хэлэлцээрээр хүлээсэн үүргээ биелүүлэх гэдэг энэ ажлууд маань албажаад явж байгаа.

Япон Улстай JCM /Joint Crediting Mechanism/ буюу кредит тооцох механизмынхаа хүрээнд бид мөн Байгаль орчны яамтай хамтарсан байдлаар энэ ажлуудыг эхлүүлээд явж байгаа.

Одоогоор бид Египетийн COP дээр 70 орчим сая долларын сэргээгдэх эрчим хүчний төслийг танилцуулахаар бид бэлтгэж байна. 
Дээрээс нь бид “Тэрбум мод” Үндэсний хөдөлгөөний хүрээнд Булангийн орнууд болон бусад тодорхой зарим орнуудтай яг энэ судалгаа, шинжилгээний ажлуудыг явуулах, түүн дотроо тодорхой төслүүд дээр хамтран ажиллах.

“Тэрбум мод” Үндэсний хөдөлгөөний хүрээнд тэрбумаар тоологдох модны дөрөвний нэг нь буюу 250 орчим сая мод хүнс, хөдөө аж ахуйн чиглэлээр буюу жимс, жимсгэнийн мод байгаа. 

Энэ дээр бид тусад нь Жимс, жимсгэнийн холбоотой хамтраад Хүнс, хөдөө аж ахуй, хөнгөн үйлдвэрийн яамтай хамтарсан байдлаар бид 250 сая ширхэг жимсний модыг тарьж ургуулах төслийг бэлдээд олон улсын санхүүжилт хүсэхээр ингээд бэлэн болгоод байж байна. 

21 аймагт агропарк байгуулах байдлаар нэг загвар төслийг бий болгох. Тухайн загвар төслөөр дамжуулаад 21 аймагтаа нэг бий болсон загвар төслийг одоо copy fast гэдэг юм уу, шууд хуулбарлаад явах ийм хэмжээнд. Энэ нь нэгдсэн мэдээллийн санд бүгдийг нь бүртгэх. Сая миний хэлсэн www.terbummod.mn гээд хувийн хэвшилтэй хамтраад ажиллаад явж байгаа энэхүү нэгдсэн систем дээрээ бид бүртгэлдээ оруулаад явъя гэдэг ийм байр суурин дээр ажиллаж байгаа.

Ойн хөнөөлт шавьтай холбоо бүхий асуудлуудыг би сая маш тодорхой хэлсэн. 735 орчим мянган га газар дээр өнөөдөр яг ойн хөнөөлт шавьжны голомт үүсээд байгаа. Энэ бол жил болгон улсын төсөв болон…/минут дуусав/

Б.Саранчимэг: Сайдад 1 минут нэмээд өгөх үү? Тэр Б.Оюунсанаа. Хэдэн номер вэ? 4 номер. 4 номерын микрофоныг өгье. Б.Оюунсанаа дарга хариулъя.

Б.Оюунсанаа: Эрхэм Байнгын хорооны дарга, эрхэм Байнгын хорооны гишүүдийн энэ өглөөний амгаланг эрье. 

Г.Дамдинням гишүүний асуултад хариулъя.

Тэгэхээр бидний хийсэн судалгаагаар нийт ойн сангийн 1.8 сая га талбай хөнөөлт шавьж, түймэрт өртсөн байгаа. Энэ нь юу вэ гэхээр бидэнд нэн тэргүүнд ойжуулах, нөхөн сэргээх шаардлагатай талбай гэсэн үг.

Тэгээд энэ дээр бид энэ “Тэрбум мод” Үндэсний хөдөлгөөний хүрээнд 11 орчим хувь дээр нь нөхөн сэргээлт хийх, ойжуулалтыг хийхээр төлөвлөсөн байж байгаа. Яагаад гэвэл бүх асуудлыг ой руу оруулахгүйгээр бас агро аж ахуй, бусад зурвасны чиглэлийн хот суурин газрын ногоон байгууламж руу ингээд хуваарилсан байж байгаа. 10 орчим хувь дээр тариалалт тарьсан байгаа. 

Бас нэг зүйлийг нэмж хэлэхэд ойгоос энэ хэдэн модыг Улаанбаатар хот буюу суурин газар луу авчраад байна гэдэг асуудлыг ярьсан. Нийслэлийн захирагчийн ажлын албанаас энэ ажлыг зохион байгуулж хийдэг. Өнгөрсөн жилүүдийн мэдээллийг аваад үзэхэд 8 мянга 400 ширхэг модыг хот суурин газрын ногоон байгууламжид авчирч тарьсан байгаа. 

Энэ дээр бас нэг зүйлийг тодруулж хэлэхэд стратегийн орд бүхий газрууд. Мөн тэр дотроо эрчим хүчний зурвасыг байгуулах, авто зам барих, одоо хийн хоолой гэх мэтчилэн стратегийн ийм орд газруудын замд орсон моднуудыг авах шаардлагатай байдаг. Тэгээд энэ газруудаас модыг авах асуудлыг бид яам болоод бусад орон нутгийн хариуцсан байгууллагуудтай мэргэжлийн үнэлэлт, дүгнэлт гаргасны үндсэн дээр тодорхой тоогоор гаргах ийм байдалтай байдаг. Өөр бусдаар ойгоос мод шилжүүлэхийг хориглосон ийм заалттай байдаг байгаа.

Б.Саранчимэг: Г.Дамдинням гишүүн тодруулъя.

Г.Дамдинням: Байгаль орчны сайдаас нэг асуултад маш тодорхой хариулт авчихмаар байна.

Энэ Туул голын сав газар баригдаад байгаа олон түмний дунд авлигал хороолол гэж алдаршчихсан энэ нэг усан сангийн ч билүү. Тэгээд орон сууц нь. Та бол одоо хотын захиргаа руу, Улаанбаатар хотын захиргаа руу нэг, хоёрдугаар давхарт байхад нь л бичиг өгөөд яваад харагдаж байсан. Одоо 16 давхар болчхож л дээ.

Тэгээд танай яам хууль зөрччихсөн гэдэг мэдэгдэл хийгээд байгаа. Тэгээд энэ яагаад баригдаад байдаг юм? Засгийн газрын хэмжээнд та нар энэ дээр яагаад ярьж болдоггүй юм. Та энэ олон түмэнд яг ямар хуулийг яаж яаж зөрччихсөн, тэгээд хэдий хэмжээний. Одоо тэр чинь бас л гол мөрний урсацын ай сав газар учраас хэдий хэмжээний мод, бут, сөөг, хэдий хэмжээний талбайг сүйтгэчихээд байгаа юм. Тийм ээ. 

Тэгээд одоо үүнийг цааш нь яаж арга хэмжээ авах ёстой юм. Засаг дээр та Засгийн газрын гишүүн. Ямар арга хэмжээ авч байгаа тухайгаа дэлгэрэнгүй хэлж өгөөч. 

Б.Саранчимэг: Хэлэлцэж байгаа асуудалтай холбогдуулж асууж байгаа учраас Б.Бат-Эрдэнэ сайд хариулъя.

Б.Бат-Эрдэнэ: Г.Дамдинням гишүүний асуултад хариулъя.

Усан парк нэрээр баригдахаар анх төлөвлөлтөө авч хоёр ч удаа шүүх хурал болсон байдаг юм байна лээ. Тэгээд нийслэлээс хууль зөрчөөгүй гэдэг ийм мэдэгдлийг хийсэн гэж ойлгож байгаа. Д.Сумъяабазар дарга Монгол Улсын Ерөнхий сайдтай ажиллаж явж байхдаа хэлсэн үгнээс нь тулгуурлах юм бол. 

Байгаль орчин, аялал жуулчлалын яамны хувьд 2022 оны 04 дүгээр сарын 25-ны өдөр бид албан ёсны мэдэгдлийг хүргүүлсэн. Энэ бол ойн хууль, усны хуулийг зөрчсөн. Дээрээс нь Улаанбаатар төмөр зам буюу Монгол, Оросын хамтарсан төмөр замын гэрээгээр хэлэлцээрээр тухайн газар нутаг хамаарагдаж байгаа. Бас. 

Тэгэхээр бидний хувьд…/минут дуусав/

Б.Саранчимэг: Нэмж хариултыг нь авъя. 1 минут өгье.

Б.Бат-Эрдэнэ: Улаанбаатар хот дотор Сэлбэ гол, Дунд гол, Туул гол гэсэн ийм гурван гол байдаг. 

Энэ бол Дунд голын сав газарт хамаарагдаж байгаа хэсэг. Ялангуяа сүүлийн жилүүдэд их усны жил үргэлжилж байгаа. Их усны жил үргэлжилж байгаатай холбогдуулаад бид нэг талдаа тухайн орон сууцанд орох иргэдийн аюулгүй байдлыг бид бодох ёстой. Энэ бол их ус орж ирэх ийм магадлал бүхий газар.

Хоёрдугаарт, төмөр замын яг хажууд байгаа ийм барилга, байгууламжийн асуудал байгаа. 

Тэгэхээр аль аль талаасаа хууль харахд зөрчсөн гэдэг ийм дүгнэлтийг Байгаль орчин, аялал жуулчлалын яам хийж байгаа. 

Тухайн ямар хэмжээний мод сүйтгэсэн бэ гэдэг утга бол одоо нөгөө бургасныхаа тоогоор хэмжигдэх байх. Тэгэхээр тэр бол хуучин битүү бургас буюу усан сангийн усны сав бүхий газрын дэргэд байсан ийм бургаснууд тэр чигтээ байхгүй болсон гэж ойлгож болно гэсэн үг. Тийм. 

Б.Саранчимэг: Б.Бат-Эрдэнэ сайдад баярлалаа.

Өнөөдрийн Байнгын хороонд Жадамбын Бат-Эрдэнэ Булган аймаг 4 дүгээр тойргоос сонгогдсон гишүүн ирсэн байна. Наянтайн Ганибал Сүхбаатар аймгийн 12 дугаар тойргоос сонгогдсон гишүүн ирсэн байна. Ганзоригийн Тэмүүлэн Архангай аймгийн 1 дүгээр тойргоос сонгогдсон гишүүн ирсэн байна.

Дараагийн гишүүн Н.Наранбаатар гишүүн асуултаа асууя.

Н.Наранбаатар: Та бүхэнд энэ өдрийн мэнд хүргэе. 

Ерөнхийлөгчийн санаачилсан “Тэрбум мод” Үндэсний хөдөлгөөнийг ажил хэрэг болгоход Байгаль орчны яам бас идэвхтэй ажиллаж, өнгөрсөн хугацаанд олон ажлуудыг хийсэн байна. 

Олон ажлуудыг цаашид хийхээр бэлтгэл ажлыг хангаж ажиллаж байгаа юм байна гэж энэ тайлан дээрээс ойлгогдож байна. Цаашдаа анхаарах зүйлүүд байна. Ялангуяа энэ говийн бүс нутаг цөлжилтөд хамгийн түрүүнд өртөж, тэнд байгалийн ургамал, ногоо ургахаа байж, ан амьтад амьдрах аргагүй болж, малчид малаа услах ундны усгүй хүртэл болох ийм нөхцөлд тулгарч очоод байгаа юм.

Тэгээд тайлан дээрээс харж байхад энэ цөлжилтийг бууруулахад 272 сая мод тарихаар энэ хөдөлгөөний хүрээнд төлөвлөж байгаа юм байна. Тэгээд энэ их хэмжээний модыг тарихад мэдээж усны асуудал маш их чухал байгаа. Та бүхэн энэ гадаргын усыг хуримтлуулах, энэ гадагшаа урсацтай голыг говийн бүс нутаг руу татах төслүүдийг цаашдаа хэрэгжүүлж ажиллах тухай энэ тайландаа тусгасан байна. 

Тэгэхээр 2023 оны төсөвт шинэ хөрөнгө оруулалтуудыг тавихгүй ээ гэж Засгийн газраас мэдэгдэж төслөө боловсруулсан. Зөвхөн шинэ сэргэлтийн бодлогод тусгагдсан төслүүдийг төрийн өмчит компани, аж ахуйн нэгжүүдийн хөрөнгийг чиглүүлж хэрэгжүүлж цааш нь явах ийм байдлаар шинэ хөрөнгө оруулалтуудыг 2023 онд төлөвлөсөн гэж танилцуулсан.

Тийм учраас энэ шинэ сэргэлтийн бодлогод тусгагдсан “Хөх морь” төсөл цаашаа ингээд 2023 оноос хэрэгжээд тодорхой ажлууд дээр нь төсөв тавигдаад явах ийм боломж нөхцөл бүрдэх байх гэж найдаж байгаа юм. 

Тэгээд яамнаас тодруулаад асуучихъя гэж бодож байгаа. Энэ дээр тодорхой төсөв хөрөнгө тавигдсан юм байна уу? Энэ төслийг ер нь цаашдаа хэрэгжилтийг нь эхлүүлэх, цааш нь хэрэгжүүлэх тийм төслийн банк, төслийн нэгж байгуулагдах уу гэж тодруулж асуумаар байна. 

Мөн хоёрт нь, энэ Азийн орнуудаар очоод байгаа “шар шороо” гэдэг бол энэ Монголоос, тэр дундаа энэ говийн бүс нутгаас бий болж байгаа энэ “шар шороо” байгаад байгаа юм.

Тийм учраас үүнийг бууруулах, ногоон байгууламжийг нэмэгдүүлэхэд энэ Хятад, Солонгос, Япон улсууд хамтарч ажиллахад боломжтой гэдэг зүйлүүдийг өмнө нь сонсож байсан.

Тийм учраас эдгээр гаднын орнуудын зээл, тусламж, хамтын ажиллагааг энэ говийг ногооруулах, ойжуулах, гадаргын усыг хуримтлуулах, тийш нь аваачих ажил руу хамтарч ажиллавал үр дүнтэй байх болов уу гэсэн ийм бодол байдаг. 

Тийм учраас энэ талаар яамнаас цаашдаа ямар ажлууд, ямар ямар улс орнуудтай холбогдож энэ төслийг хэрэгжүүлэх дээр анхаарч ажиллаж байгаа вэ гэж тодруулж асуумаар байна. 

Ер нь говийн бүс нутаг, тэр дундаа Өмнөговь аймгийн хувьд сүүлийн жилүүдэд бороо хур тунадас муу орсноос болж ган зудын байдалтай ийм байдалтай байж байна. Уул уурхайн нөлөө. Үүнээс бий болж байгаа байгаль орчны доройтол маш их хэмжээгээр явагдаж байгаа гэдэг нь бол сүүлийн жилүүдэд улам тод томруун харагдаж байна. 

Б.Саранчимэг: Н.Наранбаатар гишүүний асуултад хариулъя. 3 номер. Б.Бат-Эрдэнэ сайд.

Б.Бат-Эрдэнэ: Н.Наранбаатар гишүүний асуултад хариулъя. 

“Хөх морь” төслийн хувьд “Орхон-Онги” дээр нийтдээ зураг төслийн ажил дээр 6.8. орчим тэрбум төгрөг төсөвлөгдөхөөр явж байгаа. 6.8 тэрбум төгрөгийг төсөвлөж өгч тухайн зураг төслүүдийг хийснээр цаашдаа “Орхон-Онги” төсөл бүрэн хэрэгжих суурь бий болно. 

Нөгөө талдаа би түрүүн хэлсэн. “PowerChina” компани яг энэ “Хөх морь” төслийн хүрээнд “Орхон-Онги” дээр эхний санхүүжилт болох 6.8 тэрбум төгрөгийг шууд гаргая. Түлхүүр гардуулах нөхцөлтэйгөөр ажиллая гэдэг ийм саналыг ирүүлээд байгаа юм. 

Засгийн газар дээр “Хөх морь” төслийн хүрээнд Эрдэнэбүрэнгийн усан цахилгаан станц болон бусад усан цахилгаан станцуудтай холбоо бүхий асуудлаар усны нэгдсэн бодлого гаргая гээд тэр агуулгаараа хэлэлцэх түвшин дээр явж байгаа гэж ойлгож болно гэсэн үг. 

Израилийн компани бол хөрөнгө оруулалтыг хайж байгаа. Бид Монгол Улсад “Хэрлэн-Тооно”, “Орхон-Онги” дээр хөрөнгө оруулалт хийгээд явах бүрэн дүүрэн боломж байгаа гэдгээ илэрхийлээд явж байна.

“Тэрбум мод” Үндэсний хөдөлгөөний хүрээнд Монгол, Солонгосын хамтарсан “Ногоон хэрэм” төслийн гуравдугаар шат 2022-2025 онд нийтдээ 30.5 тэрбум төгрөгийн санхүүжилтээр 4 мод үржүүлгийн газар, сургалтын төв бүхий цогцолборыг байгуулах нэг ийм ажлууд явагдахаар байгаа. 

Нөгөөдөх нь Чойр орчимд Бүгд Найрамдах Хятад Ард Улстай хамтарсан судалгааны төвийг байгуулах энэ ажлыг Бүгд Найрамдах Хятад Ард Улсын талаас санал тавиад бид Бүгд Найрамдах Хятадад Ард Улсад суугаа Онц бөгөөд Бүрэн эрхэт Элчин сайд Т.Бадрал сайдтай энэ асуудлуудыг яриад явж байгаа. Төсөл, хөтөлбөрүүдийг эхлүүлэх шатандаа байгаа гэж ойлгож болно гэсэн үг. 

Б.Оюунсанаа дарга яг таригдаж байгаа модны тоотой холбоо бүхий асуудлыг хариулна.

Б.Саранчимэг: 4 номерын микрофоныг өгье. Б.Оюунсанаа дарга.

Б.Оюунсанаа: Н.Наранбаатар гишүүний асуултад хариулъя. 

Говь, цөлийн бүсэд манай Монгол оронд үйл ажиллагаа явуулж байгаа уул уурхайн нэлээн олон компаниуд бий. Тэгээд тухайлбал Эрдэнэс Тавантолгой, Оюу Толгой, Энержиресурс гээд олон аж ахуйн нэгжүүд бий.

Тэгэхээр эдгээр аж ахуйн нэгжүүдийн үйл ажиллагааныхаа цар хүрнээс авч үзсэн өөрсдөө нэлээдгүй их хэмжээний модыг тарих амлалтыг өгсөн байгаа. Тухайлбал, Эрдэнэс Тавантолгой 180 сая, Оюу Толгой 100 сая, Эрдэнэт үйлдвэр 100 сая гэх мэтчилэн модыг тарихаар.

Эрдэнэс Тавантолгойн хувьд 180 сайн модыг тарих ТЭЗҮ-г боловсруулаад эцэслэсэн байгаа. Одоо хэлэлцэгдэж батлах шатанд явж байгаа. Эндээс 60 орчим сая мод нь энэ “Орхон-Онги” гэсэн төсөлтэй уялдуулан танигдахаар байж байгаа. Нэг ёсондоо наашаагаа татахтай зэрэгцүүлээд голын дагуу ойжуулах ажлууд хийж байгаа.

Эрдэнэс Тавантолгойн хувьд 2 мод үржүүлгийн газрыг байгуулаад ажиллаад эхэлж байна. Жилдээ 2 сая орчим тарьц суулгацыг гаргах. Оюу Толгойн мөн адилхан Өмнөговь дээр 2 мод үржүүлгийн газрын ажлыг эхлүүлээд явж байгаа. Өмнө нь Монгол, Солонгосын “Ногоон хэрэм”-ээр хэрэгжүүлж байсан төслүүдийн хүрээнд талбайнууд байж байгаа. Эдгээр талбайнууд дээр 5 орчим сая ширхэг тарьц, суулгацын нөөц ингээд байж байгаа. Эхнээсээ ингээд тарилцад ороод ингээд явж байгаа. Ийм тоон мэдээлэл өгч байна. 

Б.Саранчимэг: Баярлалаа. Дараагийн асуулт. Ц.Туваан гишүүн асуултаа асуу. Байхгүй байна. Дараагийн гишүүн Ж.Батжаргал гишүүн асуултаа асууя.

Ж.Батжаргал: Баярлалаа. Тэгэхээр энэ “Тэрбум мод”-ны хүрээнд манай Байгаль орчны яам нэлээн тооцоо судалгаанууд хийж, авч хэрэгжүүлэх арга хэмжээнүүдээ тодорхой болгож, хөрөнгө санхүүгийн эх үүсвэр юмнуудаа тодорхойлж, ажлууд явж байгаа. Бас тодорхой үр дүн юмнууд гарна гэж ингэж итгэлтэй байгаа гэж.

Үүнтэй уялдаад би хоёр зүйлийг тодруулах, бас санаа болгох зорилготой л юм байна л даа. 

Нэгдүгээрт, энэ “Тэрбум мод”-ны хүрээнд бид ер нь энэ байгаль экологийнхоо асуудал, тэр цаад цөлжилт, энэ бүх юмаа тооцоод байр зүйн зураг дээр бүх юмаа хармаар л юм биш байгаа даа л гэж би бол бодоод байдаг юм. Яг аль бүс нутагт хэчнээн сая мод, ямар хэрэм гэдэг юм уу, ямар хэлбэрээрээ таригдах ёстой юм гэдэг асуудлаа нэг тодорхой болгож авах ёстой болов уу гэж.

Тэгж чадвал бид тэнд тэр мод арчилж бойжуулах, тордох бүхий л орчныг нь бүрдүүлэх бололцоо боломж бүрдэж бий болох юм. Энэ талаар та хэдийн судалгаа юмнуудад дотор хэр нарийсаж байна вэ гэдэг нэг ийм зүйл байна. 

Хоёр дахь зүйл. “Тэрбум мод”-ныхоо хүрээнд ер нь энэ хүнсний хангамжтайгаа буцаагаад уяхад хэдий хэмжээнийх нь ер нь жимс, жимсгэнийн мод байх вэ? Үүнийг хэдүүлээ ер нь аль байршил дээр яаж тариалалт юмнуудыг нь хийх вэ гэдэг асуудал дээр бас нэмэлт тооцоолол юмнууд ер нь юу байна вэ гэдэг нэг ийм зүйл байна.

Хоёр дахь асуудал бол ой хамгааллын асуудал байгаад байгаа юм. Энэ “Тэрбум мод”-тойгоо ч ер нь холбогдох юм.

Ер нь цаашид энэ эко системийнхээ тэнцвэртэй байдлыг хадгална гэвэл энэ ой зохион байгуулалт, менежментийнхээ төлөвлөгөөг сум, аймаг бүрээр нь нэлээн их нарийсгаж хийгээд, тэгээд эдийн засгийн зөв эргэлтэд ордог системийг л бий болгохгүй бол нэг хэсэг нь хамгаалдаг гэж яриад, нэг хэсэг нь ашигладаг гэж яриад, тэгээд энэ дотор бид яг нарийндаа онож өгөхгүй байгаад байгаа юм биш байгаа даа. Тэр хөгшрөлт гэдэг юм уу, өвчлөл гэдэг юм уу, байгалийн жамаараа цаашид ургах бололцоо юм нь хязгаарлагдчихаад байгаа ийм талбай бүх юмнуудаа тодорхой болгож, түүнийгээ эдийн засгийн эргэлтэд оруулах, тэр байршил дээрээ буцааж нөхөн сэргээлт юмнуудаа хийх тухай асуудлыг ер нь л онцгой анхааралдаа авч бид хийх ёстой болов уу? 

Яг энэ дээрээ буцаагаад тэр ойн хортон шавьжид идэгдэж байгаа талбайнуудаа тогтоогоод байгалийн жамаараа цаашаа ургах бололцоо нь байгаа. Тэгэхдээ тэр хортон шавьжтай тэмцэх арга хэмжээг цаг алдалгүй авч хэрэгжүүлэх талбай яг хэд байгаа юм гэдгээ тогтоож авч энэ рүүгээ улс нэг тодорхой хөрөнгийг маш богино хугацаанд хаяхгүй бол бид хэд өнөө хөрөнгөндөө захирагдаад л, авч ирсэн тоог нь энд унагачхаад ингээд л байгаад байх юм бол энэ ойн сангийн тухай ярихад их төвөгтэй болчхож байгаа зүйл. Үүнийг хаа хаанаа нэгдсэн нэг ойлголттой байж үүнийг цаг алдалгүй шуурхай авч хэрэгжүүлэх ёстой. Үүнд авч хэрэгжүүлэхэд би бол бололцоо байгаа гэж ойлгоод байгаа. Та бол энэ жил эхлүүлсэн байна лээ. Тэр самарын нэмэлт орлогоос орж ирж байгаа орлогыг тодорхой, тэр өнөө хуулийн заалтаар хэсгийг нь энэ хортон мэрэгчидтэй тэмцэх ажил дээр зарцуул гэдэг чиглэлийг орон нутгуудад өгсөн, барьсан ийм зүйлүүд байна лээ.

Тэгэхээр үүнийг бас тэр нөхдүүдэд өгөхдөө яг энэ ойн агентлагийнхаа санал дээр тулгуурлаад танай нутагт яг ийм талбайд ийм байршил дээр хортон мэргэжилтэй тэмцэх ёстой. Үүнд ийм хөрөнгө зарцуулах ёстой гэдгийг нь бүүр нэг нэртэй устай талбайтай, хариуцах эзэнтэй болгож байж бидний ажлын үр дүн их тодорхой гарна шүү. 

Б.Саранчимэг: Ж.Батжаргал гишүүн. 1 минут нэмж асууя.

Ж.Батжаргал: Нэг ийм зүйл байгаад байгаа юм.

Яг энэ дээр гурав дахь санаа бол цөлжилт гэхээр дан модоор бид юмыг шийдэж чадахгүй. Ойлгомжтой. Тэгэхээр зэрэг бэлчээрийн зөв ашиглалтын тухай асуудал гарч ирээд байгаа юм. Энэ нь эргээд манай байгаль орчны асуудал болж гарч ирээд байгаа. 

Тэгэхээр зэрэг малын тоо толгойн албан татвараар орж байгаа орлогын тодорхой хэсгийг тэр бэлчээрийн сэргэлтийн асуудал руу чиглүүлэх талын арга хэмжээг нь энэ Хүнс, хөдөө аж ахуйн яам буюу тэр ашиглагч яамтай нь нэлээн тодорхой ярьж, орон нутгуудыг энэ чиглэлээр хангах. Дээр нь бид энэ хурын ус нэмэгдүүлэх чиглэл дээр тодорхой арга хэмжээ авах юм бол байгалийн ургамлынхаа хувьд ч тэр, таримал ургамлынхаа хувьд ч тэр байгаль бол доороо сэргэх бололцоо, боломж бидэнд байна гэдгийг өнгөрсөн хоёр жилийн энэ хур тунадасны хэмжээ бидэнд их тодорхой харууллаа шүү дээ. Яаж сэргэндээ мөн цөлжсөн талбай их байна даа гэж бодож явсан. Энэ жил…/минут дуусав/

Б.Саранчимэг: Б.Бат-Эрдэнэ сайд хариулъя. 3 номер. 

Б.Бат-Эрдэнэ: Ж.Батжаргал гишүүний асуултад хариулъя. 

Байр зүйн зурган мэдээллийг бид “Тэрбум мод” Үндэсний хөдөлгөөний стратегийг тодорхойлохдоо гаргасан байгаа. Энэ ажлын хүрээнд сэрүүн бүсийн ой нөхөн сэргээх зорилгоор 667.2 сая мод, цөлжилт, газрын доройтлыг бууруулахад 272.3 сая, голын эх татам, нуур, цөөрмийн орчимд 229.8, хамгаалалтын зурваст 209.4, төв суурин газрын ногоон байгууламж 130.8 сая гэх мэтчилэнгээр 842.4 сая навчит үүлдрийн модыг тарих ийм тооцооллыг бид гаргасан байгаа. 

Тэрбумаар тоологдох Үндэсний хөдөлгөөний хүрээнд жимс, жимсгэнийн нийтдээ 250 сая орчим ширхэг модыг тарьж ургуулах, эдийн засгийн эргэлтэд орж үр өгөөжийг хүртэх ийм тооцооллуудыг гаргасан байгаа.

Ой зохион байгуулалт, менежментийн төлөвлөгөөг сум, аймгуудаар гаргах гэдэг үнэтэй саналыг бид хүлээж авч байгаа. Ялангуяа эдийн засгийн хөшүүргийг бий болгохын тулд бид аж ахуйн нэгжүүдтэй иргэн, тухайн орон нутагт оршин суугчдын аль болох эдийн засагт үр өгөөжтэй байх хандлагыг төрүүлэх хэлбэр дээр бид явуулахаар тооцоолж байгаа. 

Өнөөдрийн байдлаар аж ахуйн нэгжүүд дээр татварын бодлоготой холбоё. Татварын бодлого, ялангуяа аж ахуйн нэгжүүдээс ирсэн санал нь юу байна гэхээр бид тарьж байгаа модныхоо тоогоор тодорхой хэмжээний татварын хөнгөлөлт эдэлдэг энэ системийг бий болгож өгөөч ээ гэдэг ийм хүсэлт байгаа. 

Хэдийгээр 21 уул уурхайн компани, мөн санхүүгийн тогтолцоонд ажиллаж байгаа байгууллагуудын нийт амласан модны тоо гээд 700 орчим сая модны тоо байгаа боловч тухайн аж ахуйн нэгжүүд маань амласан гэхээсээ илүүтэй эдийн засгийн хөшүүргийг бий болгооч ээ гэдэг ийм саналыг аж ахуйн нэгжүүдээс шууд тавьж байгаа. 

Тэгэхээр бид цаашдаа энэ аж ахуйн нэгжүүдийг татварын бодлоготой холбох хэлбэрийн судалгаа шинжилгээний ажлууд нь одоо хийгдээд явж байна. 

Байгалийн нөөц ашиглалтын төлбөрийн тухай хуулиар жишээлэх юм бол 2021 онд нийтдээ 149.9 тэрбум төгрөг төвлөрсөн. Үүнээс хамгийн бага буюу доод хязгаараараа зарцуулах нь 46 орчим тэрбум төгрөгийг зарцуулах ёстой. Гэтэл өнөөдрийн байдлаар 12 орчим тэрбум төгрөгийг л зарцуулсан байгаа. Одоо бид үлдэгдэл тооцоон дээр яг сая таны хэлдгээр аймаг сум бүрээр хортон шавьжтай тэмцэх, ойжуулалт хийх, хөв цөөрөм байгуулах гэх мэтчилэнгээр нийт 5 төрөл дээр аймаг, сум бүрээр тодорхой төлөвлөгөөг нь гаргаад зайлшгүй хийх, үлдсэн мөнгөө зайлшгүй гарга гэдэг ийм хэлбэр дээр бид бүх аймаг, орон нутаг руу Байгаль орчин, аялал жуулчлалын сайдын албан даалгаврыг гаргаж хүргүүлсэн ажиллаж байгаа.

Бэлчээрийн зөв ашиглалттай холбоотой саналыг бид хүлээж авлаа. Энэ маш зөв санал. Нийт Монгол Улсын газар нутгийн 75 хувь нь бэлчээр. Үүний 57 хувь нь доройтсон гэдэг маш том харамсалтай ийм дүгнэлт гарсан байгаа. 

Тэгэхээр бид ялангуяа энэ малын тоо толгойгоос шалтгаантайгаар бэлчээрийн доройтол үүсэж байгаа. Бэлчээрийн доройтлыг эргэн сэргээх дээр Хүнс, хөдөө аж ахуй, хөнгөн үйлдвэрийн яамтай яг энэ бэлчээрт эргэн тодорхой хувийг зарцуулах гэдэг дээр хамтарч ажиллая. Үнэтэй санал байна. Баярлалаа. Танд.

Б.Саранчимэг: Баярлалаа. Б.Бейсен гишүүн асуултаа асууя.

Б.Бейсен: Энэ “Тэрбум мод” хөтөлбөрийн хүрээнд Байгаль орчин, аялал жуулчлалын яам сайн ажиллаж байгаа. 

Ер нь санаачлагатай ажиллаж байна гэж бодож байгаа. Байгууллага, иргэд ч гэсэн “Тэрбум мод” үндэсний хөдөлгөөнд нэгдлээ, мод тарилаа гэж байгаа нь сайхан байна. 

Гэхдээ үүнтэй холбоотой гурван асуулт асууя гэж бодож байна.

Мод үржүүлгийн газар юм уу, өөрсдөө үрслүүлж мод суулгаж байна уу? Аль эсвэл уулнаас мод авчраад суулгаад байна уу? Энэ талаар тодорхой асууя гэж бодож байна.

Уулнаас авчирч байгаа мод чинь үр дүн муутай. Ихэнх нь үхэж байна гээд. Нөгөө талаар уулаас авчраад суулгаад байгаа талд зурагтай мэдээлэлтэй юмыг хэвлэл мэдээллээр ихээр гаргаж байна. Тодорхой ч ярьж байна. Сүүлийн хоёр жил уулнаас хэчнээн хэмжээний мод зөөж суулгасан бэ? Хэдэн хувь нь амжилттай ургаж байна. Амжилтгүй ургасан нь хэд байна? Энэ уулаас авчирч байгаа модны. 

Хоёрдугаарт, уулнаас мод зөөж ой руугаа халдмааргүй байна л даа. Уулнаас мод зөөж суулгах ажлыг нийслэлийн Засаг дарга юм уу, аймаг, сумын Засаг дарга нар эрхийг олгоод байна уу? Үүнийг хориглож болдоггүй юм уу? Тэгэхгүй бол ойг нөхөн сэргээх биш сүйтгэх талын асуудал гарч байна шүү дээ. Энэ талаар ямар бодлого баримталж байна. 

Гуравдугаар, энэ тусгай хамгаалалттай газар нутагт аялал жуулчлалын чиглэлээр газар авчхаад барилга, орон сууц их барьж байна. Энэ талыг хориглож болдоггүй юм уу. Энэ зөвшөөрлийг нь яахаараа ингээд. Сая Г.Дамдинням гишүүн ярьж байна. Энэ асуудлаар онцгой анхаарахгүй бол хууль зөрчиж байгаа асуудлууд байж байна л даа. Барилгын зөвшөөрөл авчхаад тэгж байна уу? Одоо төр захиргааны байгууллага хоорондоо холбоогүй ажиллаж байна уу? Сая та хэлж байна. Хотын захирагч ингээд зөвшөөрөл олгоод зөв гэсэн байна маягийн юм ярьж байна л даа. Энэ дээр ямар бодлого баримтлах вэ? Тусгай хамгаалалт бүс барилгажаад дууслаа шүү дээ. Энэ дээр ямар бодлогоор ажиллаж байна? 

Б.Саранчимэг: 3 номер. Б.Бат-Эрдэнэ сайд хариулъя.

Б.Бат-Эрдэнэ: Б.Бейсен гишүүний асуултад хариулъя. 

Бид уулнаас авчирч тарихаас илүүтэй мод үржүүлгийн компаниудаа дэмжих бодлого дээр явж байгаа. Тодорхой хэмжээний удаашрал бол байгаа гэдгийг бид хүлээн зөвшөөрнө. Яагаад гэхээр төсөв, мөнгөтэй холбоо бүхий асуудлууд үнэхээр байгаа. Энэ дээр бид олон улсын төсөл, хөтөлбөрийг хэрэгжүүлэх шатлал дээр ажиллаж байгаа.

Уулнаас авчирч мод тарьдаг холбоо бүхий асуудлууд бол ер нь зогссон. Уул уурхайн чиглэлийн юм уу, эрчим хүчний шугамын зурваст орсон байна уу? Ийм моднууд угаасаа хуулиараа сэлгэн шилжүүлэн суулгах ёстой байдаг. Гэхдээ бид тодорхой хэмжээний үнэлгээжүүлэх процессыг хийж, тухайн үнэлгээн дээр шилжүүлэн суулгасан мод маань хэрвээ үхсэн байх юм эргээд тэр төлбөр мөнгөтэй, нөхөн төлбөртэй холбоотой асуудлуудыг хөнддөг.

2022 оны эхний 9 сарын байдлаар 2 орчим мянган модыг уурхайн зурвас болон эрчим хүчний шугамын зурваст газруудаас сэлгэн авчирч суурилуулсан гэдэг ийм тооцоо мэдээллүүд байна. 

Цаашдаа бид мод үржүүлгийн компаниуд, ялангуяа уул уурхайн компаниуд бол уул уурхайн ажлаа л эрхлэх ёстой. Мод үржүүлгийн компаниудыг хамтран ажиллах байдлаар гэрээжүүлж, мод үржүүлгийн компаниуд өөрсдийн үржүүлгийн талбайд суулгасан тарьц суулгацыг авчирч тарих. 3 жилийн хугацаанд ургалтыг хариуцах. Дээрээс нь тухайн тарьсан тарьц суулгац маань үхсэн тохиолдолд нөхөж тарих ийм эдийн засгийнх нь холбоо бүхий асуудлаар холбож бид ажиллуулж явж байгаа.

Ялангуяа ногоон байгууламж бий болгох ажил дээр бид Мод үржүүлгийн холбоотойгоо хамтраад нийслэлийн 19 байршил дээр сая намар бид мод тарих ажлуудыг эхлүүлсэн.

Дээрээс нь уул уурхайн 21 компанитайгаа хамтраад Богд хаан ууланд нийт 6 аманд 2.5 сая ширхэг модыг энэ намар тарьж ургуулахаар ийм бэлтгэл ажлыг одоогоор хангаад явж байна. 

Аялал жуулчлалын чиглэл дээр газар олголт, ялангуяа тусгай хамгаалалттай газар нутгууд дээр газар олголтын асуудлууд ихээр хөндөгдөж байгаа. Энэ дээр зарж үрдэг, байшин барилгын бизнес хийдэг ийм асуудлууд бий. 

2013 онд анх Яармаг, Нисэхийн хөгжлийн төлөвлөгөө гэж батлаад 2014 онд дэд бүтэц татах эрхийг нь олгоод, 2015 онд стандарт дотроос өндөржилттэй барилга барих буюу өндөржилтийн хязгаарыг авч хаясанаар Богд хаан ууланд тухайлбал өндөр барилга баригдах ийм үндсэн суурь нь бүрдсэн байдаг. Үүнийг бид Барилга, хот байгуулалтын яам болон Стандарт, хэмжил зүйн газарт тухайн өндөржилтийг буцаан сэргээх албан бичгийг бид албан ёсоор явуулчихсан байна.

Та барилга барих гэж байгаа бол өндөржилттэй барилга нэгдүгээрт барихгүй гэдэг.

Хоёрдугаарт, манай тусгай хамгаалалтай бүс нутгийн удирдлагын газар дээр цахим хэлбэрт шилжүүлж байгаа. Хуулийн дагуу. Хуулийнхаа дагуу цахим шилжилтэд шилжсэнээр тухайн хэсгүүдэд жишээлбэл аялал жуулчлалын зориулалтаар олгогдох газрууд хуулийн дагуу тогтоосон хэмжээгээрээ олгогдож эхэлнэ гэсэн үг. 

Яг энэ хэмжээгээрээ харах юм бол одоо байгаа нөхцөл байдал дээр Богд хаан ууланд цаашдаа газар олголт нэг ширхэг ч бараг хийгдэхгүй ийм хэмжээнд очих юм байна лээ. Одоо байгаа олгогдсон газар нь бараг явган хүн явах зайгүй шахуу ийм шигүү болгочихсон. Бид газар чөлөөлөлтийн ажлуудыг тухайн газар ашиглалтын эрхийг цуцлах хэлбэр дээр бид хийгээд явж байгаа.

2023 оны 01 дүгээр сарын 01-нээс эхлээд Богд хан ууланд газар олголтыг бүрэн зогсооно. 

Бид цаашдаа ямар зарчмаар явах вэ гэхээр тухайн газар дээр яг цэвэр аялал жуулчлалын төсөл сонгон шалгаруулах байдлаар явуулах ёстой гэдэг ийм байр суурин дээр байгаа. Гэх мэтчилэнгээс авхуулаад бид өнгөрсөн хугацаанд Авлигатай тэмцэх газар, Богд хан уулын дархан цаазат газрын хамгаалалтын захиргаа, Туул голын сав газрын захиргаа гээд ингээд Байгаль орчин, аялал жуулчлалын яам төлөвлөлтийн асуудлуудыг бүгдийг нь хийгээд явж байгаа. 

Б.Саранчимэг: Б.Бейсен гишүүн тодруулъя гэж байна. Б.Бейсен гишүүний микрофоныг өгье.

Б.Бейсен: Сая нөгөө уулнаас мод авчраад суулгаж байгаад зурагттай, бүр мэдээлэл тодорхой ярьж байгаа шүү дээ.

Тийм байвал ийм зөвшөөрөлтэй компани бий юу? Одоо ингээд уулнаас мод авчраад суулгадаг. Байвал хэдэн компани тийм зөвшөөрөлтэй байна? 

Б.Саранчимэг: 4 номерын микрофоныг өгье. Б.Оюунсанаа даргын.

Б.Оюунсанаа: Б.Бейсен гишүүний асуултад хариулъя. 

Яг уулнаас мод авах зориулалттай ч юм уу, тусгай зөвшөөрөл гэж байдаггүй. Ойжүүлалт, ойн нөхөн сэргээлтийн компани маань тухайн уулнаас биш. Ер нь зүгээр мод үржүүлгийн газраас тарьц, суулгац болоод том хэмжээний модыг шилжүүлэхтэй холбоотой агро техникийн асуудлууд байдаг.

Одоогоор бидэнд байгаа мэдээллээр 2 тийм аж ахуйн нэгжүүд тийм машин техниктэйгээр үйл ажиллагаа явуулж байгаа гэсэн мэдээлэл байдаг. Түүнээс биш яг уулнаас авахаар зориулагдсан гэж бол байдаггүй. Тийм байгаа.

Б.Саранчимэг: Б.Бат-Эрдэнэ гишүүн асуултаа асууя.

Б.Бат-Эрдэнэ: Би нэг товчхон юм хэлье. 

Энэ “Хөх морь” төслийн тухай асуудал яригдаж байна. Тийм ээ. Тэгээд “Хөх морь” төсөл ямархуу түвшинд явж байна вэ? Ялангуяа олон улсын харилцаатай, гадаад улс орнууд руу дамжин урсдаг ийм голууд олон улсын гэрийн конвенцоор шийдэгдэх ёстой. Энэ талынх нь юмнууд хийгдэж байгаа юу гэсэн ийм нэг асуудал байна.

Дараагийнх нь, хоёр дахь нэг хэлэх юм бол энэ “Тэрбум мод” хөтөлбөртэй холбоотой. Түрүүн сайд хэлсэн танилцуулгадаа бол тодорхой хэлсэн. Энэ ой модыг хортон шавьжаас хамгаалахтай холбоотой. Нэг талд нь бид асар их зардал ажил болоод нөгөө мод тариад байдаг. Нөгөө талд нь мод нь нөгөө бидний тарьж байгаа хэмжээнээс илүү хортон шавьжид нэрвэгдээд, эсвэл түймэрт өртөөд, эсвэл хариуцлагагүй нэг хүмүүсийн үйл ажиллагаанаас болоод. 

Тухайлбал Улаанбаатар хотын цэвэр агаар, уушги гэж хэлж болох энэ ногоон байгууламж, ногоон бүсийн асуудлыг л ярья л даа. Би үүнийг олон удаа удаа ярьж байгаа юм. Энэ тойроод нэг жоохон модтой ногоон ойтой хэсэг байдаг. Тэнд газар өгөөд байгаа юм. 

Тэгээд энэ Улаанбаатар хотын захиргаа, газрын алба дээрээс google-ээс харж байгаад л тэнд нь нэг газар олгочихдог. Гэтэл тэр нь ойн сан, булаг шандны эх, нөгөө бургас, одоо хамгийн сайн сайхан намагшсан ийм газруудад л аваачаад газар өгөөд. Тэрийг нь ингээд аваад байдаг. 

Гэтэл бид нэг талаас нь нэг жоохон ойжуулах гээд тэрбум хөтөлбөр гээд маш том хэмжээний далайцтай ийм санаачилгыг Ерөнхийлөгч гаргасан. Ингээд хийх гээд оролдоод байдаг. Нөгөө талд нь ерөөсөө зүгээр л устгаад байдаг нэг ийм юм байх юм. 

Тэгээд би Байгаль орчны яамныхантай, Б.Оюунсанаа дарга сайн мэдэж байгаа. Энэ хот тойрсон Хандгайт, Баянбулаг. Манай тэр зуслан байдаг тэр газар. Тэнд чинь тэгээд хэл ам, би ч мөн олон жил хийж байгаа хүн дээ. Яагаад ч дийлдэхгүй юм. Маш хурдан хугацаанд ой хядаад л тэнд байшин барьчихаж байгаа юм.

Тэгээд байгаль орчныхонд хэлээд арга хэмжээ авахгүй. Ажлын уялдаа, энэ эрх зүйн зохицуулалтын хувьд нь ямар зохицуулалт байгаа юм бэ? Тэрийг нэг учрыг нь гаргаж, асуудлыг нэг талд нь шийдвэл бололцоо байх шиг л байгаа юм. 

Уг нь Байгаль орчны яамнаас байгаль орчныг хариуцсан байгууллагаас нь зөвшөөрөл авч байж, зөвшилцөж байж тэр газарт нь тэр газар олголт хийх эрх бүхий улсууд нь олгодог баймаар юм. Тэгээд газрыг нь олгочихсон. Тэрнийх нь араас Байгаль орчны яамныхан яваад бүр цөхөрчихсөн хэдэн улсууд л байдаг юм байна лээ. Тэгээд ийм байдлаараа байх юм бол бидний одоо энэ том хөтөлбөр нэг их үр дүнд хүрэхгүй байгаад байгаа зүйл харагдаад байгаа юм. 

Тэгэхээр үүнийг цэгцлэх талаар Та бүхэн маань ямар бодлого боловсруулж байна. Хамаагүй Их Хуралд асуудал оруулж ирээд ингээд шийдэх бололцоо байна шүү дээ. Та бүхэн маань санал онолоо гаргаач ээ. Хууль эрх зүйн зохицуулалт нь зөрөөд байгаа юм, зарим талд нь хийдэл гараад байгаа ямар юм байгаа юм. Тэрийг нь засаж залруулах чиглэлээр ажиллая л гэж би уг нь нэлээн хэдэн жил л ийм асуудлыг ярьж байгаа даа. Энэ дээр нэг хариулт өгөх бололцоо байна уу гэж.

Б.Саранчимэг: Б.Бат-Эрдэнэ сайд хариулъя. 3 Номер.

Б.Бат-Эрдэнэ: Б.Бат-Эрдэнэ сайдын асуултад хариулъя. 

“Хөх морь” төслийн хувьд нийт хөрөнгө оруулалтын хэмжээ нь “Орхон-Онги” нь 1.1, “Хэрлэн-Тооно” нь 1.6 их наядаар хэмжигдэж байгаа. Энэ томоохон хэмжээний төслүүд.

“Орхон-Онги”-ийн хувьд 2020 оны ТЭЗҮ-тэй. ТЭЗҮ-гийнх нь дагуу бид 6.8 тэрбум төгрөгөөр эхний ээлжийн зураг төслүүдийг хийх нэн шаардлагатай байгаа. 

“Хэрлэн-Тооно”-ын хувьд 2014 оны ТЭЗҮ-тэй. ТЭЗҮ-г зайлшгүй шинэчлэх шаардлагатай байгаа гэдэг ийм тооцоо судалгаатай.

Одоо бид нар ялангуяа энэ гадаад улс орнууд буюу Бүгд Найрамдах Хятад Ард Улс, Оросын Холбооны Улс, энэ хил дамнасан гол мөрнүүдийн хэлэлцээртэй холбоо бүхий асуудлууд байдаг. Оросын Холбооны Улс болон Бүгд Найрамдах Хятад Ард Улсуудтай энэ жилийн хувьд манай дэд сайд оролцоод энэ хил дамнасан гол мөрнүүдтэй холбоо бүхий асуудлуудаа хөндсөн. 

Энэ хурал дээр “Хөх морь” төслийг бид албан ёсоор танилцуулж явж байгаа. Эрдэнэбүрэнгийн усан цахилгаан станц болон бусад усан цахилгаан станцуудтай холбоо бүхий асуудлуудаар Засгийн газар дээр нэгдсэн байр сууриар энэ асуудалд хандана гэсэн учраас одоо ингээд түр хүлээлтийн байдал дээр явж байна.

Хөнөөлт шавьжтай анхаарах дээр. Тухайлбал, би түрүүн хэлсэн. “Рио Тинто Монгол” компани жишээлбэл 300 мянган га газар дээр судалгаа, шинжилгээ хийж 300 мянган га газар дээрх хөнөөлт шавьжтай тэмцэх ажилд 7.4 тэрбум төгрөгийг гаргахаар. Одоо бид нарт байгаа тооцоо, судалгаа, мэдээллээр 1.1 тэрбум мод жишээлбэл яг энэ газар дээр өртчихсөн байдалтай байгаа. 

Тэгэхээр бид нэг талдаа тэрбумаар тоологдох мод тарья гээд байдаг. Нөгөө талдаа ийм хэмжээний газар дээр 1.1 тэрбум мод ойн хөнөөлт шавьжид нэрвэгдсэн. Устах аюулд орчхож байгаа юм. 

Тэгэхээр бид энэ төсөв мөнгөн дээр, ялангуяа 2023 оны төсөв дээр энэ ойн хөнөөлт шавьжтай тэмцэх ажил дээр нэг том хэмжээний арга хэмжээг авахгүй бол цаашдаа бид энэ хөнөөлт шавьжийг дийлэхгүй. Ялангуяа энэ хөнөөлт шавьж бол залуу моднууд дээр байгаа учраас модны өсөлттэй холбоо бүхий асуудлуудаас авхуулаад үргэлжилсэн олон үр дагаврыг дагуулна.

Орон сууцны чөлөө бүхий газрууд дээр газар олголт хийгдээд явж байгаа дээр ний нуугүй хэлэхэд Байгаль орчин, аялал жуулчлалын яам маш олон, бараг тэмцлийн ажил хийж байна гэхэд хаашаа юм. Одоо тэгээд л яг нийслэлийн олгосон газартай холбоо бүхий асуудлууд дээр л бүгдийг нь цуцлуулах байдлаар ажиллаж байгаа.

Энэ Хандгайт болон таны саяын хэлдэг ингээд Сүхбаатар дүүрэг, Чингэлтэй дүүрэг, нийслэлээс олгосон газар гээд ингээд энэ газартай холбоо бүхий асуудлууд бол яг ний нуугүй хэлэхэд хуулийг ноцтой зөрчсөн ийм үйлдлүүд байж байгаа юм. 

Одоо бид нийслэлтэй уулзсан уулзалт дээр ч хэлж байгаа. Нийслэлийн ойн хууль, Нийслэлийн усны тухай хууль гэж байхгүй. Монгол Улс усны хуультай, ойн хуультай. Энэ хуулийг дагаж мөрдөөч ээ. Ерөнхий төлөвлөгөөндөө оруулаач ээ. 

Үүнийг хийхгүй бол бид цаашдаа ийм байдлаар явж ерөөсөө болохгүй. Хот буюу суурьшмал газруудын ой, ус чинь одоо ингээд дуусах гэж байна шүү гэдэг анхаарлын тэмдэг гараад ирчихсэн гэдгийг бид хэлж байгаа. 

Тэр РЦНК-тай холбоотой асуудлууд байна. Мөн л ялгаа байхгүй ногоон байгууламж сүйтгэсэн холбоо бүхий асуудал. Нийслэлийн захиргааны анхан шатны шүүх дээр хоёр өөр шийдвэр гарсан. Нэг нь, зөвшөөрсөн. Нөгөөдөх нь цуцалсан.

Гэх мэтчилэнгээс авхуулаад байгаа. Тэгээд 2023 оны 01 дүгээр сарын 01-нээс мэргэжлийн хяналтын байгууллагын эрх шилжиж ирж байгаатай холбогдуулаад цаашдаа Байгаль орчин, аялал жуулчлалын яам. Тухайлбал, урьд нь. Одоо ч гэсэн мэргэжлийн хяналтын байгууллага, мөн экологийн цагдаагийн алба руу мэдэгдэж Та бүхэн яваач. Байгаль орчин, аялал жуулчлалын яам очоод яг тухайн газар дээр зогсоох бүрэн эрх алга. Хуулийн дагуу Та бүхэн зогсоох эрхтэй учраас Та бүхэн яваач ээ гэдэг ийм хүсэлтүүдийг өгдөг. Шаардлагыг өгдөг. Зарим дээр нь очдог. Зарим дээр нь очдоггүй.

Тэгэхээр 2023 оны 01 дүгээр сарын 01-нээс эрх зүйн хувьд чадамжтай болж байгаа учраас энэ асуудлууд бүрэн таслагдаж дуусна гэж…/минут дуусав/

Б.Саранчимэг: Баярлалаа. Ж.Бат-Эрдэнэ гишүүн асуултаа асууя.

Ж.Бат-Эрдэнэ: Баярлалаа. Энэ мод шилжүүлэн суулгахтай холбоотой асуудлуудыг гишүүд болгон л асуулаа. Тэгээд айхтар ойлгомжтой хариулт өгөхгүй л байна л даа.

8400 мод жилдээ суга татаад шилжүүлж байгаа юм шиг байна. Үүнээс хэд нь ургаад, хэд нь ургахгүй байгаа юм. Эсвэл үүнийгээ нөхөн тарьж байгаа юу гэдэг асуудал чинь хамгийн чухал болчхоод байна шүү дээ. Нэгдүгээрт.

Хоёрдугаарт, цаашдаа яг энэ бодлогоо зөв гээд аваад явах уу? Сая бол нэг хэсэг зогслоо гэж байна. Одоо цаашаагаа ингээд суулгах юм уу? Жил болгон Улаанбаатар хотод авчраад ингээд тохижилт хийгээд явах уу, яах вэ. Энэ дээр бодлогоо нэг хэлж өгөөч.

Бид “Тэрбум мод” гээд тэгэхээр юун түрүүнд нөгөө Улаанбаатар хотод байгаад байгаа шилжүүлэн суулгаж байгаа модоо хараад байгаа шүү дээ. 

Хоёрдугаарт, түрүүн Ж.Батжаргал гишүүн ч ярилаа. Яг ямар хэмжээний моднууд тарих юм бэ гээд. Би Ерөнхийлөгчийн Тамгын газар, энэ модтой холбоотой зөвлөхүүдтэй уулзаж ярилцсан. Нийт “Тэрбум мод”-ноос 100 мянгаад нь жимсний мод гээд нэг тийм тоо гаргаж байх шиг байсан. Тань дээр бүр тодорхой тоо сая хэлэгдсэнгүй өнгөрөх шиг боллоо.

Жимсний моднууд чинь яг ямар хэмжээтэй, хаана хаана тариалах вэ гэдэг асуудлууд.

Гуравдугаарт, энэ мод тарьж байгаа асуудал дээр усалгааны нь асуудлууд яаж байгаа вэ? 

Ер нь урьд өмнөхийг харахад уулаар дүүрэн уулын амнуудыг бид чинь ингээд л хагалаад л, хагалаад л, хагалаад л. Одоо ингээд дандаа хоосон зурвасууд шүү дээ. Тэгээд л ерөөсөө моднуудаас суулгаад суулгаад хаячихдаг. Тэгээд усалгаа нь яаж явдаг нь мэдэгдэхгүй. 

Харахад тэр нь хаа нэг газар нь зүгээр ёзоороо үлдчихсэн байж байдаг. Хаа газар нь бүр ингээд эдгэчихсэн. Тэгэхдээ зүгээр дан зурвасууд үлдчихсэн. Машин ч явж болдоггүй, мал ч явж болдоггүй. Очоод майхан зоогоод хэвтчихэж болдоггүй нэг тийм болгоод ингээд амуудыг нь бүр ингээд цоолоод цоолоод ингээд хаячихсан. Мод ургуулж байгаа ухаантай. Тэгсэн мөртлөө ерөөсөө тэр уулын амуудыг эвдээд эвдээд хаячихсан. Зөндөө байгаа шүү дээ. Ийм хэдий хэмжээний га ерөөсөө тариалалт хийгээд мод нь ургаагүй энэ хэдий хэмжээний га талбай байна. Үүнийг асуугаадахъя. 

Тэгээд “Тэрбум мод”-ныхоо үржүүлгийн аж ахуйн нэгжүүд зөндөө гарч ирж байх шиг байна. Үржүүлгийн аж ахуйн нэгжүүд маань яг хэдэн он гэхэд төлөвшөөд одоо дараагийнхаа “Тэрбум мод”-ныхоо яг тариалалт руу орох ийм боломж болчихсон байна. 2023 онд гээд гэхэд. Сая би энэ дээр харлаа. Хэд хэдэн аж ахуйн нэгжүүд хөл дээрээ босоод тариалалтаа хийх юм шиг тоо харагдаж байх шиг байна.

2023 он чинь одоо хойтон жил. 2024, 2025 гээд хоёр жилийн дараа нөгөө тарьсан үрсэлгээ маань хэдий хэмжээтэй байдаг юм. Ямар настай байж дараагийнх руу нь ордог юм? Ямар арчилгаа байх юм? Тэгээд нөгөө боловсон хүчний асуудлууд. Түрүүний миний боловсон хүчин зогсож байгаа. Тэнд чинь нэг усалдаг, арчилдаг тиймэрхүү зүйл байх ёстой байх даа. 

“Тэрбум мод”-ыг ямар боловсон хүчний хэмжээнд арчилна гэж төлөвлөж байгаа вэ? Тэгээд яг хаагуур хаагуур тарих юм бэ гэдэг тал дээр ойлголт ер нь л бүдэгхэн яваад байна шүү.

Б.Саранчимэг: 1 номер. Б.Оюунсанаа хариулъя. 1 номерын микрофоныг өгье. 

Б.Оюунсанаа: Ж.Бат-Эрдэнэ гишүүний асуултад хариулъя. 

Нийслэлд оруулж ирсэн тэр 8.4 мянга гэдэг бол өнгөрсөн зургаа, долоон жилийн нийт тоог бид нарт өгсөн мэдээ. Нийслэлийн захирагчийн албанаас яг энэ дээр ажиллаж байгаа.

Ер нь бүгд ургаж байна уу гэхээр тэдний бидэнд өгч байгаа мэдээллээр бол, мониторингоор бол 99 хувийн амьдралтай гэж хэлдэг. 

Ер нь цаашдаа энэ уулнаас мод авах асуудлыг яах вэ гэж байр суурийг асууж байна. Энэ бол хориотой байгаа. Миний түрүүний хэлснээр зөвхөн түрүүний ярьсан тэр зайлшгүй дэд бүтэц тийм үү. Стратегийн дэд бүтцэд орсон мод буюу одоо жишээ нь өндөр хүчдэлийн шугамын доорх моддыг бол тодорхой 5, 10 жилийн давтамжтайгаар бүрэн цэвэрлэдэг, тайрдаг гэсэн үг.

Тэгэхээр тэнд үлдсэн моднуудыг бид харилцан ярилцаж байгаад олгох уу, үгүй юу гэдэг асуудал яригдаад явдаг байгаа. Бусдаар бол яг цэвэр ойгоос ингээд. Өөр саяын энэ шалтгаанаас бусад тохиолдолд хэрвээ ойгоос авах юм бол шууд хууль зөрчөөд холбогдох хариуцлага хүлээлгээд явдаг ийм байгаа. 

Жимс, жимсгэнэ хаагуур тарих вэ гэж. Жимс, жимсгэнэ. Түрүүн презентэйшн явсан. Анзаарч хараагүй юм шиг байна. Гишүүн ээ. Тэр дээр бүх байрлалууд тодорхой байгаа.

Юу вэ гэхээр жинс, жимсгэнээ бид яаж төлөвлөж байна гэхээр хуучин 1990 оноос өмнөх үед бидэнд байсан жимсний станцууд байгаа. Тэр талбайнууд дээр бид эргэж сэргээх тухай эхний ажил нь. Яагаад гэвэл тэнд дэд бүтэц болоод хуучин суурь судалгаа, ТЭЗҮ, юмнууд хийчихсэн. Байгаль орчны болоод усны бүх шинжилгээ, судалгаанууд нь хийгдсэн учраас тэд нарыгаа. Яах вэ, 1990 оноос хойш доройтсон, эвдэрч хэмхэрсэн гээд асуудлууд байдаг. 

Тэгэхээр тэрийгээ нэг номерт сэргээе. Сүүлийн жилүүдэд Монгол, Солонгос, Хятадтай хамтарсан нэлээдгүй хэдэн тийм бага хэмжээний тийм талбайнууд дээр жимс, жимсгэнээ тарьж ургуулах ажлууд эхэлсэн. 

Тэгэхээр энэ нь болохоор бүрэн талбайгаараа ингээд нарийвчлагдаад гарчихсан байгаа. Бүр сумаараа. Тэгээд голын дагуух гээд гарчихсан байж байгаа. 

Ер нь “Тэрбум мод” Үндэсний хөдөлгөөнд Хүнсний хангамж, аюулгүй байдал, үндэсний хөдөлгөөнтэй нягт холбогдож төлөвлөлтөө хийж байгаа. Агро аж ахуй гээд. 

Цөлжилтөд өртсөн 190 сум байгаа. 190 сумыгаа бид 100 га-гаар жишиг болгоод түрүүн сайд хэлж байсан. Юу гэхээр агро аж ахуйн тийм бүтцүүдийг байгуулна. Эндээ жимс, жимсгэнийг тарьж ургуулна. Модныхоо тарьц суулгацыг авна. Малын тэжээл. Мөн түүнчлэн говь, цөлийн бүсэд тэнд таарсан тодорхой ургамлуудыг аймаг, сумаар нь тодорхой байршлууд дээр нь заачихсан ийм төлөвлөлтийг хийсэн байгаа.

Мод үржүүлгийн газрууд ер нь хэзээ төлөвших вэ гэж. Өнгөрсөн намар буюу одоогоос нэг жилийн өмнө Монгол Улсын Ерөнхийлөгч “Тэрбум мод” Үндэсний хөдөлгөөнийг зарласнаас хойш аж ахуйн нэгжүүд маань бэлэн биш байсан. Яагаад гэвэл томоохон хэмжээний ийм зах зээл буюу хэрэгцээ нь байгаагүй учраас тэрүүхэндээ багахан тооны модыг үржүүлээд тэгээд тэрийгээ борлуулсан байдалтайгаар байдаг байсан бол маш их хэмжээний хэрэгцээ бий болсон. Бид богино хугацаанд маш зөв зохион байгуулалтыг хийж, хөрөнгө оруулалтыг хийж тэлэх шаардлагатай болсон. 

Хэдийгээр бид хөрөнгө оруулалтыг хийж тэлэхийн хажуугаар мод маань өөрөө тодорхой настай хугацаа орж байж өсөж тодорхой хэмжээнд хүрдэг.

Тэгэхээр энэ дээр бид би ямар хариултыг өгөх вэ гэхээр бид ирэх оноос эхлээд юу гэхээр навчит төрлийн мод дээр нэлээн голлож ажиллана. Яагаад гэвэл тэд маань ургалт хурдан байдаг.

Тэгэхээр мод үржүүлгийн газар маань 2023 онд ихээхэн хэмжээний хөрөнгө оруулалтыг хийж дэд бүтцийг нь тэлэх, одоо байгаа мод үржүүлгийн газруудыгаа өргөжүүлэх, техникээр хангах энэ ажлууд. Багаж, тоног төхөөрөмжөөр хангах ажлууд хийгдэнэ. Тэгээд үндсэндээ 2024 оноос нэлээн сайхан жигдрээд жилдээ тэр 150 сая ширхэг тарьц, суулгацаа гаргадаг энэ хэмжээнд хүргэнэ гэсэн ийм зорилготой ажиллаж байгаа.

Усалгааны хувьд шийдлийн хувьд бол бид хөв цөөрмийг түлхүү хийнэ. Тэртэй тэргүй Монгол Улсын газрын гүний усны нөөц хязгаарлагдмал.

Тэгэхээр бид гадаргын ус. Ялангуяа борооны усыг хот, суурин газарт бол энэ дээврийн усыг. СӨХ-үүдтэй бид нэлээд ажлуудыг ярьж байна. Дээврийн ус. Одоо айл өрхүүд ч гэсэн дээврийн усыг тогтоон барьж, түүнийгээ усжуулалтдаа хэрэглэх энэ арга барил, дадлыг эзэмшүүлэх дээр бид эрх зүйн тодорхой хөнгөлөлттэй болоод…/минут дуусав/

Б.Саранчимэг: Жадамбын Бат-Эрдэнэ гишүүн тодруулж асууя.

Ж.Бат-Эрдэнэ: Та хэд ингээд онолынхоо хариултыг л хэлээд байх юм. 

Усалгааны хувьд ямар хэмжээний хөрөнгө байх юм? Тэр ууланд тарьчихсан байх юм уу? Эсвэл энд тарьж байгаа юм уу? Тэнд чинь хэдий хэмжээний хөрөнгө оруулалт оруулах юм? Ямар боловсон хүчин байх юм гээд бодит нүдэнд харагдтал наадах чинь ерөөсөө гарч ирэхгүй байна шүү дээ. Зүгээр л мэдээж услаж л таараа, тэнгэрээс бууж байгаа усыг тосоод авчихна. Эсвэл тэр хөв цөөрмөө ашиглачихна гээд л ингээд байх юм. Тэнд чинь ашиглах боловсон хүчин чинь хаана байгаа юм? Тэнд ашиглах тоног төхөөрөмж нь яаж хүрэлцэх юм? Хаана хаана тарихад чинь тэгж уулын аманд тарих юм бол ингэчихнэ. Хот, тосгондоо тарих юм бол ингэнэ ч гэдэг юм уу, нэг иймэрхүү юмнууд чинь харагдахгүй л байгаад байна л даа.

Хүнсний хангамж дээр жимсний модыг та нар зөөгөөд л жимсний мод гээд байх шиг байна. Үүнийг хүнсний хангамжтайгаар бүр тодорхой уяж өгмөөр байна. Жимс, жимсгэнээ бидний дотоодын хангамж чинь ерөөсөө 2-хон хувь шүү дээ. 2-хон хувийг бид хоёр аравны хэд болсон. 3 хүрч чадсан уу, чадаагүй юу.

Б.Саранчимэг: Дахиад 1 минут өгье. Ж.Бат-Эрдэнэ гишүүнд.

Ж.Бат-Эрдэнэ: Дотоодын хүнсний хангамж дотор жимсний хангамж чинь ерөөсөө 2-хон хувь. 98 хувийг нь бид гадаадаас авч байгаа байхгүй юу даа.

Тэгэхээр жимс дээр маш том анхаарал хандуулаад явчихмаар санагдаад байх юм. Надад 50 хувь шахуу жимсний хангамж, жимсний мод тариад явах л бололцоотой гэж бодоод байгаа юм. 

Гаднаас оруулж ирсэн нэг мод байгаа шүү дээ. Б.Бат-Эрдэнэ сайдтай би нэг ярьж байсан. Одоо энэ хойд хөрш дээр чинь жил болгон тэр моднуудыг устгалд оруулдаг шүү дээ. Тийм ээ. Саяын ярьж байсан тэр өндөр хүчдэлийн доорх, эсвэл зам харгуй наана цаана энэ тэр гээд зөндөө устгалд оруулж байдаг юм. Үүнийг наашаа оруулж ирэх хууль байхгүй гээд байгаа юм. Энэ хуулиа хийж болохгүй юу. Нэг.

Хоёрдугаарт, хагалсан газрууд. Хагалаад мод тарьчихсан уулын амдад байгаа энэ газрууд. Энэ маань та бүхний хөдөлмөр шингэсэн, та бүхний улсын хөрөнгө шингэсэн ийм газар шүү дээ. Одоо энэ газруудыг буцаад байшин барилга бариулаад ингээд явчхаад байна. Энэ байшин барилга барих ёстой юу? Эсвэл тэрбум модондоо ашиглаад явах уу? Хуучин бидний хөрөнгө оруулалт оруулаад ингээд хагалчихсан хагалчихсан газрууд. Үүнийг би сонирхоод байгаа шүү.

Б.Саранчимэг: 2 номерын микрофоныг өгье. Б.Бат-Эрдэнэ сайд хариулъя. 

Б.Бат-Эрдэнэ: Гишүүн асуултад хариулъя. 

“Тэрбум мод” Үндэсний хөдөлгөөний хүрээнд яг мод тарих, арчлан ургуулах чиглэлээр бид Боловсрол, шинжлэх ухааны яамтай хамтраад 1017 сургагч багшийг бэлдсэн. 

Монгол Улсын Их Сургуулийн хоёрдогч бакалаврын зэрэг олгох Ойн аж ахуй хөтөлбөрийг шинээр нээгээд 2022-2023 оны хичээлийн жилд нийтдээ 52 оюутан элсэн суралцаж байгаа.

Хөдөө аж ахуйн их сургууль, Батлан хамгаалах яамтай хамтарсан давхардсан тоогоор 23 мянга 600 хүнд мод тарьж ургуулах 40 цагийн сургалт, 120 хүн сургагч багшийн сургалт, Шүүхийн шийдвэр гүйцэтгэх газартай хамтран 54 хүнд сертификаттай сургалт, 51 хүнд сургагч багшийн сертификаттай сургалт, Хан-Уул дүүргийн 51 хүн сертификаттай сургалт. Нийтдээ ингээд 23 мянга 876 хүнд сургалтыг цахим, танхим, практик байдлаар хослуулаад явуулж байгаа. 

Цаашид ойн салбарт яг энэ гурван жилийн хугацаанд 7 мянга орчим мэргэжилтэй боловсон хүчин эрхтэй байгаа.

Б.Саранчимэг: Нэмж хариулъя. 2 номер.

Б.Бат-Эрдэнэ: Яг “Тэрбум мод” Үндэсний хөдөлгөөний хүрээнд энэ мэргэшсэн боловсон хүчин бэлтгэх, модны чиглэлээр боловсон хүчин бэлтгэх ажил яг улсын их дээд сургуулиудын хүрээнд маш хангалтгүй байгаа. 

Тийм учраас бид МСҮТ /мэргэжлийн сургалт үйлдвэрлэлийн төв/ болон их дээд сургуулиудтай хамтран ажиллах. Ялангуяа цаашдаа гадаад улсад оюутан солилцооны чиглэлээр. Жишээлэх юм бол Унгар Улсад жил болгон бид 35 орчим оюутныг. 35 оюутныг бид 21 аймаг, 9 дүүрэг, байгаль орчны салбарын чиглэлд мэргэшсэн боловсон хүчнийг бэлтгэх зорилгоор Унгар Улстай одоо ингээд 10 дугаар сарын дундуур санамж бичигт гарын үсэг зурахаар Монгол Улсын Их Сургуультай хамтарсан байдлаар бид ажиллаад явж байгаа. 

Ингээд харахаар яг энэ мэргэшсэн боловсон хүчнийг бэлтгэх ажлууд тодорхой хэмжээнд явагдаж байгаа гэж ойлгож болно. 

Жимс, жимсгэнийн мод яг нийтдээ 250 сая ширхэг жимс, жимсгэнийн модыг тарьж оруулна гэдэг ийм тооцооллууд гарсан. Энэ бол ялангуяа эдийн засгийн хөшүүрэгтэй холбоо бүхий асуудал учраас бид тухайн тарьж байгаа иргэд маань өөрсдөө эдийн засгийн хувьд үр ашигтай байх ёстой гэдэг тооцооллоор “Тэрбум мод” Үндэсний хөдөлгөөний хүрээнд 250 сая ширхэг. Саяын Б.Оюунсанаа даргын хэлсэн газруудаас гадна, ялангуяа ногоон байгууламж бий болох хэсгүүд дээр буюу тодорхой хэмжээнд суурьшлын бүс, аймгийн төв, сумын төв гэсэн газруудаар бид энэ жимс, жимсгэнийн модыг тарьж ургуулъя гэдэг ийм тооцооллууд явж байгаа.

Жимс, жимсгэнийн холбоон дээр тодорхой төслийг бид гадаадын санхүүжилтийг авахаар төсөл явж байгаа. Андуураагүй бол энэ чинь 17 тэрбум билүү. Тийм. 17 орчим тэрбум төгрөгийн төсөвтэй төслийг Жимс, жимсгэний холбоон дээр бэлдээд явж байгаа. Үүнийг бид гаднын орнуудтай хамтарч санхүүжилтийг хийх байдлаар ингээд холбоосууд дээр нь ажиллаж байгаа.

Хуулийн төслүүд дээр яалт ч байхгүй орох ёстой асуудлууд бий. Та түрүүн хэлсэн. Гаднаас жишээлбэл мод оруулж ирж болдоггүй юм уу гээд. Энэ дээр яг өнөөдрийн байдлаар Монгол Улсад байгаа энэ мэргэжлийн мод үржүүлгийн компаниуд нь өөрсдөө хуваагдчихдаг. Эрдэмтэд судлаачид нь хуваагдчихдаг. 

Би түрүүн хэлсэн. Чойр дээр байгуулагдах. Жишээлбэл, Бүгд Найрамдах Хятад Ард Улстай хамтарсан энэ судалгааны төв Оросын Холбооны Улсын тал дээр нэг том судалгааны төв. Энэ судалгааны төвүүдээ бид байгуулж, судалгаа шинжилгээний ажлуудаа нэг мөр болгож байж, цэг тавьж байж энэ хуулийн төслүүд рүү орохгүй бол яг өнөөдрийн байгаа байдал дээр манай мод үржүүлгийн чиглэлийн энэ компаниуд, тэгээд нөгөө эрдэмтэн судлаачид маань ерөөсөө хоёр, гурав хуваагдаад ингээд “Тэрбум мод” Үндэсний хөдөлгөөний үйл ажиллагааг бүр саармагжуулах хэмжээнд аваачих юм билээ. 

Тэгэхээр бид хамгийн чухал зүйл бол ерөөсөө судалгааны ажлуудыг л маш сайн хийх ёстой гэдэг ийм байр суурин дээр явж байгаа. 

Усан дээр зүгээр нэмэлт мэдээлэл өгөхөд мэдээж гол, мөрний урсацыг ашиглах, бороо хур. Одоо нэгэнт тэнд тийм ажлууд хийгдээд явчихсан учраас бид “Тэрбум мод” Үндэсний хөдөлгөөний хүрээнд мод тарих ёстой л гэж харж байгаа. Мөн адилхан судалгаа шинжилгээний ажлуудыг гаргаж байгаа. 

Ер нь тусдаа энэ Байгаль орчин, аялал жуулчлалын яаман дээр “Тэрбум мод” Үндэсний хөдөлгөөний хүрээнд менежментийн ийм төслийн нэгжийг байгуулах ёстой юм билээ. 

Тэгээд нэг талдаа бид урьд нь хийгдэж байсан ажлуудыг үргэлжлүүлэх, нөгөө талдаа тарьсан моднуудын ургалтыг байнга хянаж судалж, шинжилгээ судалгааны хүрээн дээр дараагийн түвшиндээ үйл ажиллагаагаа төлөвлөж байх ийм ажлуудыг хийх шаардлагатай байгаа гэж харж байгаа. 

Усан дээр суурьшлын бүсүүдээс, ялангуяа тодорхой хэмжээний саналууд ирээд байгаа. Энэ маань ямар санал ирдэг вэ гэхээр мод услах гэж авсан усан дээрээ бид төлбөр төлмөөргүй байна. Хэрэглээний усыг чөлөөлсөн шиг мод услах усыг төлбөрөөс чөлөөлж өгөөч ээ гэдэг ийм санал ирчихсэн. Бид судалгаа шинжилгээний ажлууд хийгдээд явж байгаа. 

Б.Саранчимэг: Д.Өнөрболор гишүүн асууя. Асуултууд. Түрүүнийхээ давхцалгүйгээр товчхон хариулаад яваарай. 

Д.Өнөрболор: Баярлалаа. Энэ “Тэрбум мод” Үндэсний хөдөлгөөнийг төр, хувийн хэвшлийн бүхий л түвшиндээ дэмжиж байгаа.

Сайдын мэдээллээс үзэхэд 2030 он хүртэл хэрэгжүүлэхэд жилд 150 сая тарьц суулгах шаардлагатай. Одоогоор 37.1 сая тарьц суулгаж ургуулж байна гэсэн байна. 

Тэгэхээр энэ чиглэлийн яг стандартад нийцсэн ийм хүртээмжтэй аж ахуйнуудыг хөгжүүлэх, энэ аж ахуйнуудыг бий болгох ийм шаардлагатай гэж харагдаж байна л даа. 

Тэгэхээр энэ зорилтдоо ер нь хүрэхийн тулд. Тийм ээ. Одоо яг тодорхой энэ стратеги төлөвлөгөөгөө ер нь яг юу гэж харж байгаа. Яг ямар төлөвлөлтөөр ажиллаж байна вэ? Яагаад гэхээр манайд ер нь голдуу энэ хэрэгжилт дээр нэлээн их унадаг юм байна лээ.

Монгол, Солонгосын энэ хамтарсан “Ногоон хэрэм” төслөөр Сэлэнгэ зэрэг 4 аймагт энэ мод үржүүлэг, сургалтын төвийг байгуулахаар тусгасан байдаг юм байна. Тэгээд энэ ажил яг ямар явцтай байгаа вэ? 

Нөгөө нэг нь энэ Европын Холбооны ойн түншлэл, хамтын ажиллагааны хүрээнд 700 тэрбум төгрөгийн хөрөнгө оруулалтыг ойн салбарт хийхээр төлөвлөж, гэрээ хэлэлцээр ярилцааны түвшинд байгаа гэж энэ юун дээр мэдээлсэн байна? Мэдээлэл дээр.

Би энэ дээр юу гэж хэлэх гээд байна вэ гэхээр энэ Сэлэнгэчүүд байна шүү дээ. Тийм ээ. Одоо энэ тал дээр маш их туршлагатай. Өмнөх Байнгын хороон дээр ч гэсэн би бас Б.Бат-Эрдэнэ сайдад энэ талаар хэлж байсан. Ер нь суулгацын хувьд ч байдаг юм уу, танилцуулга дээрээ та нэлээн дутагдах ийм байдалтай байгаа учраас бодлогын тодорхой арга хэмжээнүүдийг авч байгаа гээд тэгсэн.

Тэгэхээр өмнө нь энэ Сэлэнгэ аймгийн мэргэжлийн сургалт үйлдвэрлэлийн төв бол анх Ойн техник, мэргэжлийн дунд сургууль нэртэйгээр байгуулагдаж байсан ийм нөөц бололцоо Сэлэнгэд байдаг. Нөгөөтээгүүр та мэдэж байгаа. Энэ Сэлэнгийн Тужийн нарс. Тийм ээ. Солонгосчуудтай хамтраад ингээд 10 сая 300 мянган модыг тарьж ургуулсан ийм бодит түүх байдаг. Сэлэнгэд.

Тэгэхээр Сэлэнгэчүүд бол энэ мод үржүүлэг, жимс, жимсгэний энэ аж ахуй эрхэлдэг ийм туршлагатай. Тэгэхээр энэ туршлага, тоног төхөөрөмж, хүний нөөцийн чадавх, чадамжинд тулгуурлаад богино хугацаанд яг энэ аж ахуйг хөгжүүлэх боломж нь Сэлэнгэ дээр голлоод ажиллах ийм боломж байгаа шүү гэдгийг сайдад дахин хэлмээр байна. Ийшээгээ их анхаарлаа хандуулах нь зүйтэй. Сайдын мэдээлэлд ч бас ингээд дурдсан байна л даа. Ер нь цаашид 7 мянган мэргэжилтэй боловсон хүчин шаардлагатай гэсэн байна. 

Тэгэхээр энэ асуудал дээр Сэлэнгэтэй. Нэн ялангуяа Сэлэнгэ аймагтай хамтарч ажиллах нь их чухал гэдгийг би хэлмээр байгаа юм. Та тэгэхээр энэ тал дээрээ бодлого, авч хэрэгжүүлж байгаа арга хэмжээнийхээ талаар тайлбарлаж хэлж өгөөч ээ гэж.

Б.Саранчимэг: Б.Бат-Эрдэнэ сайд хариулъя. 2 номерын микрофоныг өгье.

Б.Бат-Эрдэнэ: “Ногоон хэрэм”-ийн хувьд Бүгд Найрамдах Солонгос Улсаас хийж байгаа маш удаан хугацааны ажил. Маш үр дүнтэй байгаа ажил. 

Одоо бид “Ногоон хэрэм” төслийн гуравдугаар шатны хүрээнд тодорхой ажлууд, сургалтын төв бүхий цогцолборын ажлууд эхэлчихсэн явж байгаа.

“Ногоон хэрэм” төслийн хүрээнд Бүгд Найрамдах Солонгос Улсаас орж ирэх техник, тоног төхөөрөмжийг тодорхой татваруудаас чөлөөлөх асуудлуудыг Сангийн яамтай яриад явж байгаа. Энэ бол “Ногоон хэрэм” I, II төсөл дээр хэрэгжсэн. Үргэлжлүүлье гэдэг ийм байр суурин дээр явж байгаа. Үүнийг Сангийн яам зөвшөөрөөд. Одоо бид гуравласан гэрээ хийх ёстой байгаа. Гурвалсан гэрээ удахгүй хийгдэх болов уу. Солонгосын талтай бид үүнийг ярьж байгаа. Хүлээлтийн байдалтай. Яг Солонгосын талаас ирэх зочид төлөөлөгчдийн асуудал байгаа.

Европын Холбооны ойн түншлэлийн хамтын ажиллагааны хүрээнд урьдчилсан байдлаар 700 тэрбум төгрөгийн хөрөнгө оруулалтыг ойн салбарт 2023 оноос эхлэн хэрэгжүүлэхээр хэлэлцэж байгаа. 

Энэ Гадаад хэргийн яаман дээр тухайн санамж бичгийн төсөл хэлэлцэгдээд, Европын Холбооноос тодорхой зочид төлөөлөгчид нь ирж Монгол Улсын Ерөнхийлөгчтэй уулзаад, одоо Египетэд болох COP дээр Монгол Улс 11 дүгээр сард гарын үсэг зурахаар. 

Сая Нэгдсэн Үндэстний Байгууллага дээр Монгол Улсын Ерөнхийлөгч очиж мөн энэ асуудлаа эргэн сөхөж ярьж, хөндөж тухайн санамж бичиг, гэрээтэй холбоотой асуудлууд бол эцэслэсэн байдалтай явж байгаа. 

Сэлэнгэ аймгийн хувьд бид тодорхой хэмжээний дэмжлэгүүдийг үзүүлээд явж байгаа. Тухайлах юм бол сая та хэллээ. Жилдээ 150 орчим сая ширхэг ийм тарьц, суулгацын асуудал яригдаж байна. Сэлэнгэ аймаг бол бас тодорхой хэмжээний оролцоотой гээд.

Сэлэнгийн Засаг даргыг бид бүр Швед рүү Эрдэнэт үйлдвэрийн явсан, Монгол Улсын Ерөнхийлөгчийн Тамгын газраас явсан ажилд өөрийг нь бүр оролцуулж бид явуулсан. Тарьц, суулгац жилийн 10-аас 20 сая тарьц, суулгац бэлддэг ийм томоохон хэмжээний үйлдвэр. Мөн бодит газар дээр нь Швед Улс жишээлэх юм бол ямар хэмжээний мод тарьц, суулгацыг бэлдэж байна. Бодит газар дээр нь туршлага судлах байдалтай явсан ажлын хэсэгт Сэлэнгэ аймгийн Засаг даргыг Байгаль орчин, аялал жуулчлалын яамнаас квотод оруулаад. Одоо бараг би өөрийнхөө квотод бараг оруулаад ингээд явуулсан. Тэндээс нэлээн тодорхой хэмжээний туршлага судлаад ирсэн байдалтай юм билээ. 

Энэ жилийн хувьд хавар бид очиход 8 орчим сая тарьж суулгасан бэлэн байгаа гэдгийг хэлж байсан. Хаврын тарилтад гарсан. Одоо намар 5.2 сая ширхэг тарьц, суулгац яг намрын тарилтад гарахаар бэлэн байдалтай байгаа.

Сэлэнгийн Тужийн нарсыг бид үргэлжлүүлээд Дархан-Уул аймаг руу оруулахаар ийм төлөвлөлтийг бид бас Дархан-Уул аймгийнхантай яриад төсөл, хөтөлбөрийн хүрээнд хамтраад ажиллаад явж байгаа. Одоо Дархан-Уул аймгийнхан маань тодорхой Тужийн нарсыг үргэлжлүүлэх энэ төсөл, хөтөлбөрүүдийг Байгаль орчин, аялал жуулчлалын яаманд ирүүлэхээр байгаа.

700 тэрбум төгрөгийн хөрөнгө оруулалттай холбоо бүхий асуудлууд дээр бид түрүүн байр зүйн зурагтай холбоотой асуудлуудыг хөндөж хэлсэн. Энэ дээр Сэлэнгэ аймаг, бусад аймгууд гэхээс илүүтэй. Мэдээж орж байгаа. Гэхдээ бид хамгийн их говьд цөлжсөн байгаа аймгууд руугаа тодорхой хэмжээний хөрөнгө оруулалтын ажлуудыг хийх, гүйцэтгэх, энэ ажлуудад тодорхой хэмжээний төсөл, хөтөлбөрт ороод явж байгаа. 

Гэхдээ яг эцэслэгдэж гарын үсэг зурсны дараагаар тодорхой хуваарилалтын ажлуудыг бид үйлчлүүлээд яриад хийгээд явна гэдэг ийм байр суурьтай байгаа. 

Тэгэхээр энэ бол бүх аймгийн хэмжээнд хийгдэх ажлууд байгаа юм шүү.

Б.Саранчимэг: Баярлалаа. Б.Бат-Эрдэнэ сайдад 

Тэгэхээр өнөөдөр бид намрын анхны Байгаль орчин, аялал жуулчлалын сайдын мэдээлэл сонсохоор. Одоо энэ Монгол Улсын Ерөнхийлөгчийн санаачилсан “Тэрбум мод” хөтөлбөрийн үр дүн, хэрэгжилтийн талаар мэдээллүүд сонслоо. 

Тэгээд ер нь энэ хэрэгжсэнээрээ үнэхээр бас олон давуу талтай, иргэдийнхээ амьдралын орчныг сайжруулах, энэ цөлжилт, газрын доройтлыг багасгах, ой, усны нөөцийг хамгаалах гээд маш олон ач холбогдолтой.

Тэгэхээр бид энэ ажлаа яг үр дүнтэй болгохын тулд зайлшгүй стратеги төлөвлөгөө байх шаардлагатай. Тэгэхээр энэ мэдээлэл дээр стратеги төлөвлөгөө боловсруулж байна гэж гаргасан байна. 

Тэгэхээр энэ төлөвлөгөө хэзээ дуусах вэ? 2030 он гэхэд энэ “Тэрбум мод”-ыгоо яг энэ аймаг, нийслэлээр яг тэнд тийм мод тарина гэдэг энэ төлөвлөгөөгөө одоо газар зүйн зураг бол хийгдсэн байгаа юу? Үүнийг яг нэг тодорхой хариулаад өгөөч.

Нөгөө талаар бид ингээд тэрбум мод тарьж байгаа. Үүнийгээ арчилж ургуулж байгаа гэж байгаа. 

Тэгэхээр цаашдаа яам энэ ургац, модны арчилгаа, ургаж байгаа уу ургалтад нь мониторинг, хяналтыг хийх зайлшгүй шаардлагатай. Энэ хяналтуудаа танилцуулж, үүнийгээ уялдаа холбоотой ажиллаарай гэж хүсэж байна.

Тэгээд ер нь энэ хөдөлгөөнд оролцож байгаа иргэд, аж ахуйн нэгждээ үнэхээр талархаж байна. 

Тэгэхээр цаашдаа бид үүнийг эдийн засгийн хөшүүргээр дэмжих, хамтарч ажиллах энэ уялдаа холбоог илүү сайн анхаарч ажиллаарай гэж хүсэж байна.

Нөгөө талаар бид ингээд мод тарьж ургуулна гэдэг. Байгаа модоо хайрлан хамгаалах зайлшгүй шаардлагатай. Тэгээд энэ жил бол манай ойн сан хортон шавьжид ямар их идэгдэв. Тийм ээ. 

Тэгэхээр энэ тал дээр цаашдаа энэ алдааг давтахгүйн тулд энэ 2023 оны төсөв батлагдах гэж байгаа энэ цаг үед ч гэсэн та нар өөрсдөө энэ Байнгын хороондоо саналаа хэлээд ойлгуулж энэ төсөв батлагдах дээр анхаарч ажиллаарай гэж хүсэж байна.

Хуш модны талаар дахин асуухыг хүсэж байна. Энэ дээр ямар нэгэн шийдвэр гарсан уу? Яг зөвхөн нэг хэсэгчлээд явчихсан уу? Өнөөдөр самар түүх гээд бид иргэдийнхээ хэрэгцээг бол хангаад явъя. Гадагшаа гаргахгүй үүнийгээ тав, арван жил хязгаарлалт хийгээд хамгаалаад хайрлаад үзье. Хуш мод бол өнөөдөр эргээд ургахад 30 жил шаардагддаг гэж байгаа шүү дээ. 

Тэгэхээр энэ дээр ямар арга хэмжээ авсан бэ гэдгийг асууя. 

Нөгөө талаар бид мод тарих гээд явахад зайлшгүй усны асуудал чухал байгаа. 

Тэгэхээр ус бохирдуулсны төлбөрийг нь хуулийнхаа хүрээнд маш их мөнгийг ингээд хуримтлуулчихсан байгаа. Зарим нь ч хуримтлагдаагүй байгаа. Тэгээд энэ мөнгөө Байгаль хамгаалах сандаа авч чадсан уу гэсэн ийм нэг асуултыг асууя.

Нөгөө талаар энэ стратегийн дэд бүтэц зайлшгүй шаардлагатай учраас нөгөө модоо шилжүүлэх хэрэгтэй гээд байгаа шүү дээ. 

Тэгэхээр энэ дээр зөвшөөрөл өгөх үү, үгүй юу гэдэг биш. Үүнийгээ зайлшгүй устгаж л байгаа бол үүнийгээ шилжүүлээд суулгах хэрэгтэй шүү дээ. Тэгээд үүнийгээ их ойлгуулж явахгүй. Хүмүүс чинь тэр үнэхээр дэд бүтцэд орчихсон усан цахилгаан станц байна уу, энэ бүтээн байгуулалтад зайлшгүй орж байгаа энэ модуудыг шилжин суулгах дээр манайх бодлогоо бариад энэ дээр сайн дэмжиж ажилламаар байна. Энэ тал дээр нэг тайлбар өгөөч. Баярлалаа.

Б.Оюунсанаа дарга хариулъя. 1 номер.

Б.Оюунсанаа: Б.Саранчимэг даргын асуултад хариулъя. 

Тэгэхээр хуш модноос эхэлье. Хуш модны хувьд бол мэдээж иргэдийн хэрэгцээнд болоод, ахуйн зориулалтаар түүх нь нээлттэй байж байгаа. Та бас энэ гадагшаагаа экспортлохтой холбоотой асуудал, хорихтой холбоотой асуудал дээр ярьж байна. 

Ер нь хуш мод байгалийн нөхөн сэргээгддэг баялаг. Өөрийнхөө ургах орчныхоо онцлогийн хувьд. Бас ихээхэн хэмжээний эдийн засгийн үр өгөөжийг өгдөг. Орон нутагт орлогыг бий болгодог ийм онцлогтой ургамал, мод байгаа.

Нөгөө талаар мэдээж байгаль орчинд үзүүлэх сөрөг нөлөө маш их байж байгаа.

Тэгэхээр ялангуяа энэ КОВИД-ын дараах нийгэм, эдийн засгийн хүнд цаг үед бид хяналт, зөв зохион байгуулалттайгаар. Энэ жил тэртээ тэргүй их хэмжээний ургацын жил болж байгаа учраас тодорхой аймгууд дээр зөвшөөрлийг олгоод ингээд явж байгаа.

Энэ дээр бид журмын хувьд нэлээд өөрчлөлтүүдийг хийсэн. Тухайлбал, 9 сарын 20-ноос 02 сарын 01 хүртэлх хугацаа буюу хугацааг нь 9 сарын 15-наас 03 сарын 15 хүртэл байсан бол богиносгож өгч байгаа. Ойд байх хүмүүсийн хугацааг богиносгож өгч байгаа.

Хамгийн чухал зохицуулалт гэх юм бол урьд нь дээд хязгаар гэж байдаггүй. Тухайн аймгийн тухайн сумын тухайн хушин ойгоос авах самрын хэмжээг урьд нь тогтоодоггүй байсан бол энэ жилээс эхлээд бид тогтоогоод өгчхөж байгаа. Тэгээд тухайн тогтоогдсон нөөцийн 40 хувийг авна. Түүнээс үлдсэн 60 хувийг нь байгальдаа үлдээнэ гэсэн энэ зохицуулалтыг бид хийж өгсөн.

Ингэснээрээ хяналтаа хийгээд явахад энэ дээр бид эргээд байгальдаа үлдэх тэр юмыг үлдээх ийм бололцоо нээгдэнэ гэж үзэж байгаа.

Б.Саранчимэг: Хуш модон дээрээ тодруулаад асуучихъя. Үүнийг 5 жилээр хориглоод ирэхээр ямар сөрөг нөлөөтэй байгаа болоод ийм шийдвэр гаргаж болохгүй байна. 

Б.Оюунсанаа дарга. 1 номер.

Б.Оюунсанаа: Тодруулъя. Б.Сайханчимэг гишүүн ээ.

Тэгэхээр бид энэ жилийн хувьд ярьж байгаа. Ер нь цаашдын бодлого бол бид тодорхой хэмжээнд хорьж эмхлэх асуудлууд бий. Гэхдээ яг энэ жилийн хувьд бол бид эдийн засгийн нөхцөл байдал хүнд байгаа энэ цаг үед эндээс бид ихээхэн хэмжээний орлого яригддаг. Орон нутгийн иргэдийн хувьд ч гэсэн.

Тэгэхээр ийм учраас бид энэ дээр хяналтаа тавиад, шаардлагаа өндөрсгөөд, тэгээд энэ жилийнхээ хувьд оруулъя. Тэгээд ирэх жил тодорхой шийдлүүдээ гаргая гэсэн ийм байдалтай байгаа. Энэ бас Засгийн түвшинд яригдсан асуудал байгаа.

Б.Саранчимэг: Ер нь энэ дээр тодруулж хэлэхэд бид тэрбум модоо ярьж байгаа. 

Тэгээд энэ хуш модны ой чинь сүйдэж байгаа шүү. Эдийн засаг гэж яриад. Түүнээсээ илүү их эдийн засгийн алдагдалд орж байгаа гэдгийг бас ойлгож, энэ шийдлээ бас эргэж харж үзээрэй гэж хүсэж байна.

Мэдээлэлтэй холбогдуулж үг хэлэх гишүүн байна уу? Алга байна. Уучлаарай. Т.Аубакир гишүүн үг хэлье.

Т.Аубакир: Баярлалаа. Б.Бат-Эрдэнэ сайд ороод ирсэн үү.

Яах вэ, энэ дээр “Тэрбум мод”-той холбоотой асуудал. Түрүүн Ж.Бат-Эрдэнэ гишүүн бас хэлж байна. Энэ уулны модтой холбоотой асуудал. Бид байгаа ойн нөөцөө хамгаалах. Тэр ой огтолж байгаа мэргэжлийн байгууллагуудын нөхөн сэргээлттэй холбоотой би бас нэг санал.

Үүний өмнөх өнгөрсөн хаврын Байнгын хорооны хуралдаан дээр би хэлж байсан. Энэ мод огтолдог мэргэжлийн байгууллагууд маань нөхөн үржүүлгээ хариуцаад явж байгаа. Тийм ээ. Тэр чинь га-гаар нь тооцоод төлбөрөө төлөөд явж байгаа. 

Тэгээд ой огтолдог мэргэжлийн байгууллага маань яг ой үржүүлгийн бас мэргэжлийн байгууллага биш л дээ. 

Тийм учраас би түрүүний Байнгын хорооны хурал дээр хэлж байсан саналаа товч бас нэг сануулчихъя. Ой огтолдог мэргэжлийн байгууллагаараа биш мод үржүүлгийн мэргэжлийн байгууллагаар үржүүлэг хийх ажил дээрээ та нар анхаарч байгаа юу. Энэ бол зайлшгүй анхаарах ёстой гэж бодож байгаа юм. Нэгэнт мэргэжлийн байгууллага бол мэргэжлийн л байдаг. Мод бэлтгэлийн аж ахуй бол ой үржүүлгийн өөрийнх нь үржүүлгийн үйл ажиллагаа явуулдаг. Тэр суулгацуудаа бэлддэг ийм байгууллага биш учраас энэ хоёрын ажил нь уялдахгүй байгаа шүү.

Б.Бат-Эрдэнэ сайд аа. Энэ дээрээ анхаараад явчхаарай. Мод үржүүлгийн мэргэжлийн байгууллагаар нь тэр огтолсон байгууллагуудын нөхөн үржүүлгийн ажлыг нь хийлгэдэг тал дээр анхаараад явчхаарай гээд.

Дараа нь, нэг санал байна. Нэгэнт бид нарт мэдээлэл ирчихсэн юм чинь шууд тусгай хамгаалалтын газрынхаа асуудлыг яриад явчихвал яасан юм. Тийм ээ. Бид бүгдээрээ уншаад танилцчихсан юм чинь. Санал шүү. Горимын санал. 

Б.Саранчимэг: Гишүүд үг хэлж, асуулт асууж дууслаа. Ж.Батжаргал гишүүн нэг санал хэлье гэж байна. 

Ж.Батжаргал: Төсвийн өргөн баригдсан материалыг бүтэн уншчихаагүй байна. 

Гэхдээ эртээд ерөнхийдөө багцлаад үзсэн юмыг харахаар зэрэг “Тэрбум мод”-ны хүрээнд яг тусгаад ороод ирчихэж байгаа тоо юмнууд бол байхгүй орж ирчхээд байгаа шүү. Та хэд тэрийгээ сайн анзаарахгүй бол.

Хүнсний хангамж, аюулгүй байдал энэ тэр дээр бол 228 тэрбум төгрөг гээд бүх тоо байгаад байгаа. Гэтэл яг наад “Тэрбум мод”-ны хүрээн дээр тусгайлан нэр заагдаад ороод ирчхээд байгаа юм байхгүй байгаад байгаа. Сайд тэрийгээ анзаарахгүй бол бас төсөв дээр орхигдох вий гэж.

Б.Саранчимэг: Баярлалаа. Гишүүд үг хэлж дууслаа.

Дараагийнхаа асуудал руу оръё.

Гурав.Байгаль орчин, хүнс, хөдөө аж ахуйн байнгын хорооны 

2022 оны 05 дугаар сарын 10-ны өдрийн “Тусгай хамгаалалттай газар нутгийн тухай хуулийн хэрэгжилтийг хангах зарим арга хэмжээний тухай” 08 дугаар тогтоолын хэрэгжитийн талаарх

Байгаль орчин, аялал жуулчлалын сайдын 

мэдээлэл сонсох
Байгаль орчин, хүнс, хөдөө аж ахуйн байнгын хорооны 2022 оны 05 дугаар сарын 10-ны өдрийн “Тусгай хамгаалалттай газар нутгийн тухай хуулийн хэрэгжилтийг хангах зарим арга хэмжээний тухай” 08 дугаар тогтоолын хэрэгжилтийн талаарх Байгаль орчин, аялал жуулчлалын сайдын мэдээллийг сонсох байгаа. 

Тэгээд энэ мэдээлэлтэй холбогдуулж ирсэн ажлын хэсэг хэвээрээ байгаа учраас танилцуулалгүй явъя.

Сая Т.Аубакир гишүүн санал хэллээ. Бүх энэ мэдээллүүд гишүүдэд ирчихсэн байгаа учраас товчхон Б.Бат-Эрдэнэ сайд энэ талаар товчхон танилцуулаадах. 

Б.Бат-Эрдэнэ сайд. 2 номер.

Б.Бат-Эрдэнэ: Байнгын хорооны дарга, Байнгын хорооны гишүүд ээ,

Нийтдээ 13 зүйлээр хариулт өгөхөөр байгаа. Тэгээд эхнээс нь аль болох товчхон явъя. 

Байгаль орчин, хүнс, хөдөө аж ахуйн байнгын хорооны 2022 оны “Тусгай хамгаалалтай газар нутгийн тухай хуулийн хэрэгжилтийг хангах зарим арга хэмжээний тухай” 08 дугаар тогтоолын хэрэгжилтийг хангах хүрээнд яамнаас нарийвчилсан төлөвлөгөө батлан ажиллаж байгаа бөгөөд тогтоолын заалт бүрээр дараах байдлаар хэрэгжилтийг гарган танилцуулж байна. Үүнд, 

Нэгдүгээрт, Монгол Улсын Их Хурлын 2021 оны 12 дугаар тогтоолоор баталсан Монгол Улсын хууль тогтоомжийг 2024 он хүртэл боловсронгуй болгох үндсэн чиглэлд заасны дагуу Тусгай хамгаалалттай газар нутгийн тухай хуулийн шинэчилсэн найруулгын төслийг Улсын Их Хурлын 2022 оны намрын ээлжит чуулганаас өмнө өргөн мэдүүлэх талаар.

Тусгай хамгаалалтай газар нутгийн тухай хуулийн шинэчилсэн найруулгын төслийн үзэл баримтлалыг Барилга, хот байгуулалтын сайдтай хамтран батлуулж, Хууль зүй, дотоод хэргийн сайдаар батлуулахаар хүргүүлээд байна. 

Тусгай хамгаалалтай газар нутгийн тухай хуулийн шинэчилсэн найруулгын төслийг Улсын Их Хурлын 2022 оны намрын ээлжит чуулганаас өмнө өргөн мэдүүлэхээр ажлын хэсэг байгуулан ажиллаж байна.

Монгол Улсын сайд, Засгийн газрын Хэрэг эрхлэх газрын даргад хуулийн төслийн үзэл баримтлал, танилцуулгуудыг хийсэн. 

Хоёрдугаарт, Монгол Улсын урт болон дунд хугацааны хөгжлийн бодлогод тусгагдсан зорилтын хүрээнд байгалийн унаган төрх, экологийн тэнцвэрт байдлыг хадгалах, байгаль, түүх соёлын үнэт өв болон ховордсон амьтан, ургамлыг хамгаалах, уур амьсгалын өөрчлөлтийн сөрөг нөлөөллийг сааруулах, дасан зохицох шаардлагыг харгалзан тусгай хамгаалалттай газар нутгийн ангиллын асуудлыг дахин нягтлах, шинээр улсын тусгай хамгаалалтад авах газар нутгийн тухай асуудлыг яаралтай Улсын Их Хуралд өргөн мэдүүлэх талаар.

Улсын Төрийн хамгаалалттай газар нутгийн ангиллын судалгааг хийж, улсын тусгай хамгаалалтад авах шаардлагатай 215 газар нутгийн судалгааны тайланг гаргасан.

Байгалийн унаган төрх, экологийн тэнцвэрт байдлыг хадгалах, байгаль, түүх соёлын үнэт өв болон ховордсон амьтан, ургамлыг хамгаалах, уур амьсгалын өөрчлөлтийн сөрөг нөлөөллийг сааруулах, дасан зохицох шаардлагыг харгалзан тусгай хамгаалалттай газар нутгийг шинээр зайлшгүй улсын тусгай хамгаалалтад авах жагсаалтыг гарган Засгийн газрын хуралдаанд танилцуулж, Засгийн газрын хуралдааны тэмдэглэл гаргуулахаар Сайдын зөвлөлийн хуралдаанаар хэлэлцүүлэхээр бэлтгэл ажлыг хангаад байна. 

Газар нутгийг улсын тусгай хамгаалалтад авах ангиллын судалгааг үндэслэн Тусгай хамгаалалтай газар нутгийн тухай хуулийн төсөлд тусгах, Хөгжлийн бодлого, төлөвлөлт, түүний удирдлагын тухай хуулийн дагуу байгаль орчны зорилтот хөтөлбөр тусгай хамгаалалттай газар нутгийн урт болон дунд хугацааны бодлогыг тусгасан.

Мөн Тусгай хамгаалалтай газар нутгийн тухай хуулийн шинэчилсэн найруулгын төсөлд тусгай хамгаалалтай газар нутгийн тав дахь ангилал буюу байгалийн нөөцийн ашиглалт бүхий газар гэсэн шинэ ангиллыг тусгаж өгсөн. 

Дэлхий дахинд экологийн тэнцвэрийг хадгалах, биологийн төрөл зүйлийн хомсдолыг хязгаарлан зогсоох, байгалийн жамаар нөхөн сэргэх нөхцөлийг бүрдүүлэх, байгалийн баялгийн ашиглалтыг сайжруулах, аялал жуулчлалыг хөгжүүлэхэд тусгай хамгаалалттай газар нутаг чухал үүрэг гүйцэтгэдэг.

Дэлхийн хэмжээнд тусгай хамгаалалтад авсан газар нутгийн сүлжээ өргөжиж, улам бүр тэлсээр байгаа. Ялангуяа 1978 онд Олон улсын байгаль хамгаалах холбооноос хамгийн түгээмэл, тодорхой үйл ажиллагаа явуулдаг 10 ялгавартай ангиллыг олон улсын хэмжээнд хэрэглэж болох юм гэж үзээд албан ёсны ангиллыг бий болгосон байдаг. Үүн дээр дархан цаазат газар, байгалийн цогцолборт газар, дурсгалт газар, зохицуулалттай байгалийн нөөц газар, хамгаалалттай ландшафт, байгалийн нөөц газар, антропологийн нөөц газар, байгалийн иж бүрдлийг хамгаалах нөөц газар, шим мандалын дархан газар, дэлхийн өвд орох газар гэж ийм 10 ялгаварлыг олон улсын байгууллагаас тогтоож өгсөн байдаг. 

Олон улсын байгаль хамгаалах холбооноос олон улсын тусгай хамгаалалтай газар нутгийн жагсаалтыг гаргахдаа дээрх бүх газруудыг нэгтгэсэн. Сүүлийн үед Дэлхийн байгаль хамгаалах сан Мониторингийн төвөөс хамтраад тусгайчлан боловсруулсан тусгай хамгаалалтын газрын дараах шинэ ангиллыг олон улсын түвшинд мөрдөх болсон. 

Энэ нь дархан цаазат газар, байгалийн цогцолбор газар, байгалийн дурсгалт газар, биологийн төрөл зүйл, амьдрах орчныг хамгаалах газар, хамгаалалттай ландшафт нөөц газар гэж ийм 6 ангиллыг бий болгосон байгаа. 

Тусгай хамгаалалттай газар нутгийн хэмжээг 2030 он гэхэд нийтдээ 30 хувьд хүргэх. Биологийн төрөл зүйл, хомсдолыг хязгаарлан зогсоох, байгалийн жамаар нөхөн сэргэх нөхцөлийг бүрдүүлэх, тусгай хамгаалалттай газар нутгийг хамгаалах ажилд иргэд, хуулийн этгээд оролцох, санал санаачилга, төрийн дэмжлэгтэй хэрэгжүүлэх, үр шимийг хүртэх боломж нэмэгдэх. 

Тусгай хамгаалалтай газар нутаг, түүний орчны бүсэд олон нийтийн хяналтын тогтолцоог бүрдүүлэх, нутгийн уугуул, ялангуяа уламжлалт аргаар аж ахуй эрхэлдэг иргэдийн зохион байгуулалт сайжирч, нутгийн бэлчээр, байгалийн баялгийг зохистой ашигладаг болно гэдэг дээр олон улсын байгууллагын түвшинд төлөвлөж тооцсон байдаг. 

Гуравдугаарт, Улсын Их Хурлын 2019 оны 41, 2020 оны 46 дугаар тогтоолоор байгалийн нөөц газар, дурсгалт газрын ангиллаар тусгай хамгаалалтад авсан газар нутгийн хилийн заагийг тогтоох, тусгай хамгаалалттай газрын хилийн цэсийг газрын нэгдмэл сангийн удирдлагын нэгдсэн системд оруулж бүртгэх ажлыг зохион байгуулах талаар Монгол Улсын Их Хурлын 2020 оны 46 дугаар тогтоолоор улсын тусгай хамгаалалтад авсан “Алтан Хөхий уул” байгалийн нөөц газар, “Баянхонгор хайрхан уул”, “Хөх нуур”, “Бумбат”, “Хурх”, “Хүйтний хөндийн байгалийн нөөц газрын хилийн заагийг тогтоох тухай Засгийн газрын тогтоолын төслийг боловсруулж, Засгийн газрын гишүүдээс санал авахаар 2022 оны 04 дүгээр сарын 13-ны өдөр албан тоот бичгийг хүргүүлж, саналыг авч нэгтгэсэн. 

Монгол Улсын Засгийн газрын 2017 оны 287 дугаар тогтоолоор батлагдсан газрыг улсын тусгай хэрэгцээнд авах, гаргах, түүний хэмжээ заагийг тогтоох, ашиглах журамд заасны дагуу Газар зохион байгуулалт, геодези, зураг зүйн газрын 2022 оны 05 сарын 11-ний өдрийн 1/912 дугаар дүгнэлтийг гаргуулсан.

Засгийн газрын хуралдаанаар хэлэлцүүлэхэд бэлэн болгосон. Засгийн газрын хуралдаанаар хэлэлцүүлэхээр төлөвлөн ажиллаж байгаа.

Байгаль орчин, аялал жуулчлалын яамны Төрийн нарийн бичгийн даргын 2022 оны 02 дугаар сарын 10-ны өдрийн А/22. Тушаалд өөрчлөлт оруулах тухай. 2022 оны 04 дүгээр сарын 27-ны өдрийн А/153 дугаар тушаалаар газар нутгийг шинээр улсын тусгай хамгаалалтад авах үйл ажиллагааг газрын нэгдмэл сангийн удирдлагын нэгдсэн цахим системд хөгжүүлэлт хийж, цахимжуулан хэрэглээнд нэвтрүүлэх ажлыг зохион байгуулах үүрэг бүхий ажлын хэсгийг байгуулж, Байгаль орчин, аялал жуулчлалын яамны Төрийн нарийн бичгийн даргаар 22/02 дугаар даалгаврыг 2022 оны 03 дугаар сарын 22-ны өдөр батлуулсан.

Ажлын хэсэг хоёр удаа хуралдаж шалгарсан “Софт Мастер” ХХК-иар гүйцэтгүүлээд явж байна.

Ажлын гүйцэтгэлийг гэрээний дагуу 2022 оны 12 сарын 22-ны дотор хүлээн авах ийм гүйцэтгэлтэйгээр ажиллаж байгаа.

Дөрөвдүгээрт, Тусгай хамгаалалттай газар нутгийн төлөв байдал, нөөц, даацын судалгаа хийх, газар зохион байгуулалтын төлөвлөлт, хамгаалалтын менежментийн төлөвлөгөөг шинэчлэх талаар Хөвсгөлийн байгалийн цогцолбор газрын газар зохион байгуулалтын ерөнхий төлөвлөгөө боловсруулах ажлын даалгаврыг боловсруулж, Азийн хөгжлийн банкны Тогтвортой аялал жуулчлалыг хөгжүүлэх төслийн санхүүжилтээр Хөвсгөлийн Байгалийн цогцолборт газрын 2022-2026 оны менежментийн төлөвлөгөө хавсралтаар газар зохион байгуулалтын ерөнхий төлөвлөгөө боловсруулж 2022 оны 07 сарын 05-ны өдөр баталсан.

“Алтан элс”-ний дархан цаазат газар, Заг, Байдраг, Мөнххайрхан, Хар ус нуур, Хяргас нуур, Ханхөхийн нурууны байгалийн цогцолборт газрын менежментийн төлөвлөгөө, газар зохион байгуулалтын төлөвлөгөөг боловсруулж байгаа.

Даян дэлхийн байгаль орчны сангийн буцалтгүй тусламжийн санхүүжилтээр Байгаль орчин, аялал жуулчлалын яам Нэгдсэн Үндэсний Байгууллагын Хүнс, хөдөө аж ахуйн байгууллага, Дэлхийн байгаль хамгаалах сантай хамтраад Дорнод Монголын хуурай хээрийн тогтвортой ландшафт, биологийн олон янз байдлын хамгаалал төслийн хүрээнд Монгол дагуур болон Дорнод Монгол дархан цаазат газар, Дарьгангын байгалийн цогцолборт газар, Нөмрөгийн дархан цаазат газар нутгийн газар зохион байгуулалтын төлөвлөгөөг гүйцэтгэж байгаа. Одоогоор хээрийн судалгааны ажлууд хийгдэж байна.

Газар нутгийн төлөв байдал, бэлчээрийн нөөц, даацын судалгаанд тулгуурлан газар зохион байгуулалтын төлөвлөлт, хамгаалалтын менежментийн төлөвлөгөөг боловсруулах аргачлалыг шинэчлэн боловсруулсан.

2022 онд Их газрын чулууны байгалийн цогцолборт газрын аялал жуулчлалын нөөц, даацын судалгааг мэргэжлийн байгууллагаар олон улсын жишигт нийцүүлж хийж гүйцэтгэсэн байгаа. 

Тавдугаарт, Тусгай хамгаалалттай газар нутгийн хамгаалалтын менежментын эрх зүйн орчныг боловсронгуй болгож, бүхэлд нь буюу хэсэгчлэн иргэдийн нөхөрлөл, аж ахуйн нэгж, төрийн бус байгууллагуудын тодорхой нөхцөл болзолтойгоор хариуцуулан хамгаалалтыг сайжруулах сайн туршлагыг нэвтрүүлж, улсын төсвийн ачааллыг бууруулах боломж нөхцөлийг судалж, холбогдох арга хэмжээг ав гэсэн.

Энэ хүрээнд 2022 оны байдлаар улсын хэмжээнд 4 улсын тусгай хамгаалалттай газар нутгийн хамгаалалтын менежментийг төрийн бус байгууллагууд хариуцуулаад байгаа. Үүнд, Хустайн байгалийн цогцолбор газрыг Хустай байгалийн цогцолборт газар төрийн бус байгууллага 1994 оноос, “Их нарт”-ын байгалийн нөөц газрыг аргаль, агнуур судалгааны төв төрийн бус байгууллага 2013 оноос, “Их нарт”-ын менежмент төрийн бус байгууллага 2019 оноос, Хар ямаатын байгалийн нөөц газрыг Дэлхийн байгаль хамгаалах сан 2013 оноос, Тост, Тосон бумбын нурууны байгалийн нөөц газрын судалгаа, мониторинг хийх ажлыг Ирвэс хамгаалах сан төрийн бус байгууллага 2019 оноос тус тус хариуцан ажиллаж байгаа. 

2020 онд Хустайн цогцолбор төрийн бус байгууллага нь Хустайн байгалийн цогцолборт газрын хамгааллын зардал бол 1.2 тэрбум төгрөг, Хар ямаатын байгалийн нөөц газрын хамгаалалтын зардалд Дэлхийн байгаль хамгаалах сангийн Монгол дахь хөтөлбөрийн газар 269 сая төгрөг, “Их нарт”-ын байгалийн нөөц газрын хамгаалалтын зардал “Их нарт”-ын менежмент төрийн бус байгууллага 80 сая төгрөг, Тост, Тосон бумбын нурууны байгалийн нөөц газрын судалгаа, мониторинг хийх ажлыг Ирвэс хамгаалах сан төрийн бус байгууллага хамгааллын зардал, орон нутгийн төсвөөс 84.2 сая төгрөгийг тус тус зарцуулсан байгаа. 

Төрийн зарим чиг үүргийг бүхэлд нь буюу хэсэгчлэн төрийн бус байгууллагаар гүйцэтгүүлэх нь улсын төсвийг тодорхой хэмжээгээр хэмнэж байгаа гэдэг ийм тооцоо судалгаанууд гарсан.

Зургаадугаарт, тусгай хамгаалалтай газар нутгийн дотоод бүсийн хилийн заагийг тодорхой болгох, хамгаалалтын бүсийн талбайг нэмэгдүүлэх талаар Байгаль орчин, аялал жуулчлалын сайдын 2022 оны 07 сарын 01-ний А/243 дугаар тушаалаар Богд хан уулын дархан цаазат газрын дотоод бүсчлэлийг шинэчлэн тогтоосон 5594 га талбайгаар хязгаарлалтын бүсээс хасаж, хамгаалалтын бүсийг тэлэн хамгааллыг бол сайжруулсан. Үүнд, онгон бүс 6921.66 буюу 16.3 хувь, хамгаалалтын бүс 28 мянган 490 га буюу 67.3 хувь, хязгаарлалтын бүс 6859.56 га буюу 16.2 хувь болсон. 

Цаашид Богд хан уулын дархан цаазат газарт газар ашиглалт явагдаагүй газарт байгалийн унаган төрхийг хадгалж, онгон дагшнаар нь хамгаалах талбайн хэмжээг нэмэгдүүлж, байгалийн бүсийг 445.6 га талбайгаар нэмэгдүүлэх судалгааны ажлыг боловсруулаад хамгаалалтын бүсийг 445.6 га талбайгаар дахин нэмэгдүүлэх тушаалыг ойрын хугацаанд гаргахаар төлөвлөж байна. 

Мөн дотоод бүсчлэлийг дахин өөрчлөлт оруулж, хамгаалалтын бүс буюу бүсийг 68 хувь болгон нэмэгдүүлж хязгаарлалтын бүсийг 15.1 хувь болгон багасгана гэсэн ийм тооцоо гарсан. 

Зургаадугаарт, нэмэлтээр Мянган угалзатын байгалийн цогцолборт газар, Горхи-Тэрэлжийн байгалийн цогцолборт газар, Заг, Байдрагийн голын эх сав нутгийн байгалийн цогцолборт газрын дотоод бүсийн хилийн зааг, Ачит нуур, Дэвэлийн арлын байгалийн цогцолборт газрын орчны бүсийн хилийн заагийн судалгааны ажлыг хийж, Байгаль орчин, аялал жуулчлалын сайдын тушаалаар хамгаалалтын бүсийг тэлэхээр ажиллаж байна.

Долоодугаарт, улсын тусгай хамгаалалттай газар нутагт газар ашиглаж буй иргэн, аж ахуйн нэгж, байгууллагатай байгуулсан гэрээг жил бүр бодитой дүгнэж, зориулалтын бусаар ашиглах тохиолдолд газар ашиглах гэрээг цуцлан эрхийг холбогдох хууль тогтоомжийн дагуу дуусгавар болгох талаар.

Улсын тусгай хамгаалалтай газар нутгийн хамгаалалтын захиргаанд газар ашиглаж байгаа иргэн, аж ахуйн нэгж, байгууллагатай байгуулсан газар ашиглах гэрээг дүгнэж, тухай бүр акт үйлдэж байгаа. Мөн зориулалтын бусаар ашиглах тохиолдлууд газар ашиглах эрхийг цуцлах арга хэмжээг үе шаттайгаар авч ажиллаж байгаа. 

Тухайлах юм бол Горхи-Тэрэлжийн байгалийн цогцолборт газрын хязгаарлалтын бүсэд “Үүргэвчтэй аялал” ХХ Компани талбайн хэмжээг хэтрүүлэн ашигласан тул Байгаль орчин, аялал жуулчлалын сайдын тушаалаар, “Золжаран интернэйшнл” ХХ Компани талбайн хэмжээг хэтрүүлэн ашигласан тул мөн Байгаль орчин, аялал жуулчлалын сайдын тушаалаар, “Фин ресорт” ХХ Компани усны онцгой хамгаалалтын бүсээс зөвшөөрөлгүй газар ашигласан тул Байгаль орчин, аялал жуулчлалын сайдын тушаалаар, 2022 оны 04 дүгээр сарын 22-ны өдрийн А/135 дугаар тушаалаар Авлигатай тэмцэх газрын Мөрдөн шалгах хэлтсийн 2021 оны 12 дугаар сарын 01-ний өдрийн гэмт хэрэг гарахад нөлөөлсөн шалтгаан, нөхцөлийг арилгуулах тухай 133 дугаар мэдэгдлийн дагуу Богд хан уулын дархан цаазат газрын хязгаарлалтын бүс Нүхтийн аманд иргэн н.Бат-Очирт, Хүрэлтогоотын аманд “И энд Эс” ХХ Компанид иргэн О.Одсүрэнд хамгаалалтын горимоор хориглосон гэрээнд олгосон гэрээнээс зааснаас өөр буюу байгаль орчинд сөрөг нөлөөлөх үйл ажиллагаа явуулсан тул Мэргэжлийн хяналтын улсын ахлах байцаагчийн 2019 оны дугаар бүхий дүгнэлтийг үндэслэн Байгаль орчин, аялал жуулчлалын сайдын 2022 оны 02 дугаар сарын 28-ны өдрийн А/50 дугаар тушаалаар, “Ану сервис” ХХ Компани талбайн хэмжээнээс хэтрүүлэн газар ашигласан үндэслэлээр архитектур төлөвлөлтийн даалгавар, барилгын ажлын зөвшөөрөл, газар шорооны ажил эхлүүлэх зөвшөөрөл аваагүй, газар ашиглах гурвалсан гэрээнд заасан нөхцөл болзлыг биелүүлээгүй гэсэн үндэслэл, суурь шалтгаануудаар тус тус газар ашиглах гэрээнүүдийн эрхийг бүгдийг нь дуусгавар болгосон. 

Ингээд 09 сарын 30-ны байдлаар яг одоо Байгаль орчин, аялал жуулчлалын сайдын 36 удаагийн тушаалаар нийтдээ 139 иргэн, хуулийн этгээдийн газар ашиглах эрхийг хүчингүй болгож шийдвэрлээд байна.

Наймдугаарт, тусгай хамгаалалттай газар нутагтай давхцалтай ашигт малтмалын тусгай зөвшөөрлийг цуцлах асуудлыг шуурхай шийдвэрлэх талаар улсын тусгай хамгаалалттай газар нутагтай давхцалтай ашигт малтмалын тусгай зөвшөөрлийн судалгааг гаргаж, лавлагаа гаргуулахаар Ашигт малтмал, газрын тосны газарт албан бичгийг хүргүүлсэн. 

Ашигт малтмал, газрын тосны газраас 2022 оны 08 дугаар сарын 04-ний өдөр ирсэн бичгийн дагуу улсын тусгай хамгаалалттай газартай давхцалтай 14 компанийн 19 ашигт малтмалын тусгай зөвшөөрөл 7 аймагт байгаа гэдэг мэдээллийг ирүүлээд байгаа. 

Ашигт малтмалын тухай хуулийн 14 дүгээр зүйлийн 4 дэх хэсэгт хүчин төгөлдөр хайгуулын болон ашиглалтын тусгай зөвшөөрлөөр олгогдсон талбайг бүхэлд нь, эсвэл хэсэгчлэн тусгай хэрэгцээнд авснаар тусгай зөвшөөрөл эзэмшигч ашигт малтмал эрэх, хайх, ашиглах боломжгүй болсон бол тухайн шийдвэр гаргасан байгууллага тусгай зөвшөөрөл эзэмшигчид нөхөх олговрыг нэг жилийн дотор төлнө гэж заасан. 

Иймд хуулийн 14 дүгээр зүйлийн 5 дахь хэсэгт нөхөн олговрын хэмжээ төлөх хугацааг тусгай зөвшөөрөл эзэмшигч болон тухайн газрыг тусгай хэрэгцээнд авах шийдвэр гаргасан байгууллага хоорондоо тохиролцон тогтоох бөгөөд тохиролцоонд хүрээгүй бол эрх бүхий хөндлөнгийн этгээдээр дүгнэлтийг үндэслэн төрийн захиргааны байгууллага тогтооно гэж заасан учраас нөхөн олговрын санхүүжилтийн асуудлыг шийдвэрлэх, тусгай зөвшөөрлийг хүчингүй болгох арга хэмжээ авахад Улсын Их Хурал, Засгийн газраас дэмжлэг шаардлагатай байгаа. 

Байгаль орчин, аялал жуулчлалын яам Хан Хэнтийн улсын тусгай хамгаалалттай газрын захиргаатай хамтран Сэлэнгэ аймгийн Мандал, Төв аймгийн Борнуур сумдын нутагт хамаарах Ноён уулын дархан цаазат газарт 2022 оны 07 дугаар сарын 01-нээс 02-ны өдөр хамтарсан хяналт шалгалтыг хийсэн.

Ноён уулын дархан цаазат хамгаалалтын газрын хилийн гадна орчны бүсэд Фуран ХХК-д 1.3 га газар ашигт малтмалын тусгай зөвшөөрөлтэй байсан байгаа бөгөөд усан сан бүхий газрын онцгой давхцалтай байгаа ашигт малтмалын ийм үйл ажиллагаа явуулж байгаа компани. 

Ноён уулын дархан цаазат уул газрын онцгой хамгаалалтын бүсэд байгаа “Гацуурт” ХХК, “Сентерра гоулд Монголия” ХХК-ийн кемп, байшин, техник тоног төхөөрөмж, “Сонгоулд” ХХК, “Өрмөн уул” ХХК-ийн тээрмийг гаргах, орчны бүсэд ашигт малтмалын тусгай зөвшөөрөлтэй Фром ХХК-ийн тусгай зөвшөөрлийг хүчингүй болгуулах, Арцад хүүхдийн зуслангийн эзэмших эрхийн гэрчилгээг хүчингүй болгох, газар чөлөөлөх арга хэмжээ авах талаар Сэлэнгэ аймгийн Засаг дарга Н.Лхагвадорж, Сэлэнгэ аймгийн Цагдаагийн газарт тус тус чиглэл хүргүүлсэн. 

Есдүгээрт, Тусгай хамгаалалттай газар нутгийн хамгаалалтыг сайжруулах, сүлжээ өргөтгөхтэй холбогдуулан тусгай хамгаалалттай газрын хамгаалалтын захиргааг чиг үүргийн хэрэгжүүлэх, хяналт тавих, зардал, хөрөнгийг үр ашигтай зарцуулах үүднээс зөв байршуулах, байгаль хамгаалагчийн орон тоо, хүний нөөцийн хангалт, ажиллах нөхцөл, нийгмийн асуудлыг цогцоор нь шийдвэрлэх, нэг байгууллага хамгаалагчийн хариуцан хамгаалах талбайн хэмжээг Тусгай хамгаалалттай газар нутгийн онцлогтой уялдуулж шинэчлэн тогтоох талаар.

Байгаль хамгаалагчийн цалин нэмэгдлийг нэмэгдүүлэх талаар байгаль хамгаалагчийн хүний нөөцийн судалгааг бүрэн шинэчилсэн.

Байгаль хамгаалагчийн хөгжлийг дэмжих хөтөлбөр боловсруулах үүрэг бүхий Байгаль орчин, аялал жуулчлалын яамны Төрийн нарийн бичгийн даргаар ахлуулсан ажлын хэсгийг Байгаль орчин, аялал жуулчлалын сайдын 2022 оны 02 дугаар сарын 08-ны өдрийн А/23 дугаар тушаалаар байгуулж, ажлын хэсэг  02 дугаар сарын 21-ний өдөр хуралдаж, байгаль орчны салбарт ажилладаг байгаль хамгаалагчдын ажлын үр дүнг дүгнэдэг шалгуур үзүүлэлт, ажлын байрны тодорхойлолт, зэрэг дэвийн онцлог, ялгарлыг тодорхойлж, ажлын байрны аюулгүй эрсдэлгүй байлгах замаар бидний амьдралын баталгааг хангах, байгаль хамгаалагчдын хөгжлийн хөтөлбөрийг бүрэн боловсруулсан.

Энэ үйл ажиллагаатай холбогдуулаад байгаль хамгаалагчдын “Бид байгаль хамгаалагч” үндэсний чуулганыг бид зохион байгуулсан.

Ажил үүргээ гүйцэтгэх болон гүйцэтгээгүй ийм бүх төрлийн гэнэтийн ослын даатгалд 1157 байгаль хамгаалагчийг бүрэн даатгуулсан.

Нэг байгаль хамгаалагчийн хариуцан хамгаалах талбайн хэмжээг тусгай хамгаалалттай газар нутгийн онцлогтой уялдуулж шинэчлэн тогтоох судалгааг хийж байгаа.

Нэг байгаль хамгаалагчийн хариуцан хамгаалах талбайн хэмжээг тогтоох тухай Монгол Улсын Засгийн газрын 2008 оны 86 дугаар тогтоолыг шинэчлэх төслийг боловсруулж ажиллаж байна.

Аравдугаарт, Улсын Их Хурлын 1995 оны 26 дугаар тогтоолын дагуу Газар зохион байгуулалт, геодез зураг зүйн газрыг тодруулж зурагласан Богд хан уулын дархан цаазат газрын хилийн заагийг хянан баталгаажуулж мөрдүүлэх, газар ашиглалтын харилцаа үүсээгүй газруудыг хамгаалалтын бүсэд оруулж хамгаалалтыг сайжруулах талаар.

Монгол Улсын Ерөнхий сайдын 2021 оны 03 сарын 17-ны өдрийн 66 дугаар захирамжаар Богд хан уулын дархан цаазат газар, Горхи-Тэрэлжийн байгалийн цогцолборт газар, нийслэл, Төв аймгийн хилийн цэсийг тодотгож, хилийн цэстэй холбоотой маргааныг шийдвэрлэх арга зам, газар олголтын нөхцөл байдлын талаар дүгнэлт гаргаж, цаашид авах арга хэмжээний санал боловсруулах үүрэг бүхий ажлын хэсгийг Монгол Улсын сайд, Засгийн газрын Хэрэг эрхлэх газрын даргаар ахлуулсан ажлын хэсгийг байгуулсан. 

Уг ажлын хэсэг 2021 оны 08 дугаар сарын 27, 10 дугаар сарын 21-ний өдөр хоёр удаа хуралдсан гэсэн ийм мэдээлэлтэй байна. 

Газар зохион байгуулалт, геодези, зураг зүйн газрын тодруулж зурагласан Богд хан уулын дархан цаазат газрын хилийн заагийг хянан баталгаажуулж, мөрдүүлэх эсэх талаар хилийн заагийн маргаантай асуудлаар Засгийн газрын хуралдаанд мэдээлэл тавихаар холбогдох мэдээллийг бэлтгэн Засгийн газрын Хэрэг эрхлэх газарт 2022 оны 06 дугаар сарын 24-ний өдөр хүргүүлсэн. Хуралдааны товыг хүлээж байна.

Арваннэгдүгээрт, тусгай хамгаалалттай газар нутагт хууль зөрчин газар эзэмшүүлэх, өмчлүүлэхээр олгосон газрын асуудлыг судалж, шийдвэрлэх талаар.

Монгол Улсын Их Хурлын 1995 оны 05 дугаар сарын 04-ний өдрийн 26 дугаар тогтоолын хавсралтаар Богд хан уулын дархан цаазат газрын хилийн заагийг тогтоосон.

Богд хан уулын дархан цаазат газрын хамгаалалтын бүсэд нийслэлийн Баянзүрх дүүргийн 11 дүгээр хорооны нийт 407 нэгж талбарын 34.2 га газар. Үүнээс нийслэлийн Засаг даргын захирамжтай 44 нэгж талбарын 9.48 га газар. Баянзүрх дүүргийн Засаг даргын захирамжтай 187 нэгж талбарын 12.5 га газар. Газар өмчилсөн 175 нэгж талбарын 10.66 га газар. Хан-Уул дүүргийн 14 дүгээр хорооны нийт 213 нэгж талбарын 31.7 га газар. Үүнээс нийслэлийн Засаг даргын захирамжтай 182 нэгж талбарын 29.5 га газар. Хан-Уул дүүргийн Засаг даргын захирамжтай 30 нэгж талбарын 1.5 га газар. Захирамж тодорхойгүй нэг нэгж талбарын 007 га газрын өмчлөх, эзэмших эрх одоогоор олгогдсон байна.

Нийслэлийн Баянзүрх дүүргийн 11 дүгээр хорооны иргэдийн төлөөлөлтэй 2022 оны 09 сарын 22-ны өдөр Байгаль орчин, аялал жуулчлалын сайдаар ахлуулсан ажлын хэсэг уулзалт зохион байгуулж, тус хорооны иргэдийн төлөөлөл, Баянзүрх дүүргийн Засаг даргын Тамгын газрын төлөөллийг оролцуулсан ажлын хэсгийг байгуулан ажиллаж байна. 

Одоогийн байдлаар Баянзүрх дүүрэгт Байгаль орчин, аж жуулчлын сайдын тушаалаар газар ашиглах эрхийг 192 иргэн, хуулийн этгээдэд олгосон бөгөөд 1267.2 га талбайг ашиглаж байна. Баянзүрх дүүргийн товчоо, Хүрхрээгийн орчимд нийслэлийн Засаг даргын захирамжаар 108 иргэн, Баянзүрх дүүргийн Засаг даргын захирамжаар эзэмших эрх олгосон 218 иргэн, хуулийн этгээд өнөөдрийн байдлаар байна. 

Тусгай хамгаалалтай газар нутгийн тухай хуулийн 36 дугаар зүйлийн 1 дэх хэсэг, Газрын тухай хуулийн 61 дүгээр зүйлийн 61.1 дэх хэсэгт заасны дагуу газар өмчлөх эрх олгосон хууль бус шийдвэрийг хүчингүй болгуулахаар хандсан боловч зөрчлийг арилгаагүй. Энэ талаар Төв аймаг дахь Захиргааны хэргийн анхан шатны шүүхэд илт хууль бус болохыг тогтоолгохоор хандаад байна. 

Түүнчлэн Газар зохион байгуулалт, геодези, газар зүйн газрын даргын 2019 оны 03 дугаар сарын 22-ны өдрийн А/65 дугаар тушаалаар байгуулсан ажлын хэсгийн хэмжилтээр Газар зохион байгуулалт, геодези, зураг зүйн газрын даргын 2022 оны А/99 дүгээр тушаалаар байгуулагдсан ажлын хэсгийг тодруулж, зурагласан солбилцлын мэдээллийн санд бүртгэх ажлыг зохион байгуулж бүрэн шийдвэрлэсэн байна.

Ойн сан, усан сан бүхий газар, дэд бүтэц, зам, шугам сүлжээний хамгаалалтын зурвас, бусдын ашиглаж буй газрын давхцалтай нэгж талбарыг хүчингүй болгож ажиллаж байна.

Арван хоёрдугаарт, тусгай хамгаалалттай газар нутагт уламжлалт мал аж ахуй эрхэлж буй нутгийн иргэдийн эрхийг хангаж, холбогдох хууль тогтоомжийн хүрээнд өвөлжөө, хаваржааг гэрчилгээжүүлэх, аж ахуйгаа эрхлэх нөхцөл боломжийг хангахын хүрээнд улсын тусгай хамгаалалтын газар нутгийн менежментийн төлөвлөгөөнд байж болох малын тоо, төрөл, ашиглаж болох бэлчээр, газрын нөөц, даацын судалгаанд тулгуурлан газар зохион байгуулалтын ерөнхий төлөвлөгөөнд тусгуулах, менежментийн төлөвлөгөө батлагдсан тохиолдолд хамгаалалтын захиргааны саналыг үндэслэн гэрчилгээжүүлэх талаар зөвлөмж өгч ажиллаж байна. 

Арван гуравдугаарт, тусгай хамгаалалтай газар нутагт тавигдах нийтлэг шаардлага, стандартуудыг шинэчлэх, мөрдүүлэх талаар.

Стандартчиллын үндэсний зөвлөлийн 2013 оны 12 сарын 19-ний өдрийн 60 дугаар тогтоолоор батлагдсан тусгай хамгаалалтай газар нутагт эко аялал жуулчлалын зориулалтаар байр сууц, үйлчилгээнд тавигдах нийтлэг шаардлага, MNS6426/2013 стандартыг мөрдөж байгаа.

Стандартын 5.3-д байр сууцны гадна орчин, барилга байгууламжид тавигдах шаардлагад нийслэлийн төвийн дүүргийн нутаг дэвсгэрт давхар өндрийн хязгаарлалт буюу 2 давхраас өндөргүй байна гэснийг Стандарт, хэмжил зүйн үндэсний зөвлөлийн 2015 оны 12 дугаар сарын 24-ний өдрийн 50 дугаар тогтоолоор хамаарахгүй болгон өөрчилсөн.

Байгаль орчин, аялал жуулчлалын яамнаас уг стандартыг буцаан сэргээх асуудлаар Барилга, хот байгуулалтын яам, Стандарт, хэмжил зүйн газарт албан тоот бичгийг хүргүүлээд ажиллаж байна. Илтгэж туслаа. Баярлалаа.

Б.Саранчимэг: Б.Бат-Эрдэнэ сайдад баярлалаа.

Тэгэхээр ер нь цаашдаа энэ мэдээллүүдээ, өгөх гэж байгаа мэдээллүүдээ гишүүддээ маш дэлгэрэнгүй өгөөд, яг энэ цагтаа бас тохируулаад ер нь нэг энэ тайлангуудаа мэдээллүүдээ жоохон товчхон өгч байхыг хүсэж байна.

Тэгээд энд чинь яг нөгөө өгсөн үүрэг даалгавруудыг бүгдийг нь дахиад уншчих юм.

Тэгээд энэ чинь бас нэг цаг хугацааны хувьд ч гэсэн. Тэгээд тусгай хамгаалалтын газар нутгийн тухай энэ хуулийн хэрэгжилтийг хангах ажлын хэсэг бол Ж.Батжаргал гишүүнээр ахлуулаад бид энэ говь нутгаас эхлээд Монгол Улсын баруун зүг хүртэл очиж ажилласан шүү дээ. Тэгээд маш сайн ажилласан. Тэгээд энэ дээр маш тодорхой даалгавруудыг өгсөн.

Тэгэхээр энэ даалгавруудтай холбогдуулаад, саяын хийсэн мэдээллүүдтэй холбогдуулаад асуулт асуух гишүүд кнопоо дарна уу.

Ж.Батжаргал гишүүнээр тасаллаа. Т.Аубакир гишүүн асуултаа асууя.

Т.Аубакир: Баярлалаа. Сайдын мэдээллийг сонслоо. Сая Б.Саранчимэг дарга мөн хэллээ.

Бид Тусгай хамгаалалтын газрын хуулийн хэрэгжилтэд хяналт тавих ажлын хэсэг гэж үндсэндээ говийн аймгуудаас авхуулаад энэ Богд уул, тэгээд Ховд, Баян-Өлгийгөөр явж ажилласан. Г.Мөнхцэцэг гишүүн, Б.Саранчимэг гишүүн, Ж.Батжаргал гишүүн, Б.Бейсен гишүүн гэсэн ийм 5 гишүүний бүрэлдэхүүнтэй явж ажилласан.

Тэгээд энэ тусгай хамгаалалттай газартай холбоотой тулгамдсан асуудлууд, шийдвэрлэчхэж болохоор асуудлууд юу байна. Сайдын эрх мэдлийн хүрээнд шийдчих асуудлууд юу байна гэж нэлээн нухацтай үзсэн. Мөн танай хууль орж ирнэ. Үүнтэй холбоотой бид саналуудаа өгсөн байгаа. 

Мэдээжийн хэрэг байгаль хамгаалагчидтай бид орон нутагт очих болгондоо уулздаг. Таны энэ 9 дэх зүйл дээр бичсэн зүйл бол байгаль хамгаалагчдын нийгмийн асуудал.

Б.Пүрэвдорж гишүүн ээ. Хажуугаар радио яриад байгаа юм шиг.

Энэ байгаль хамгаалагчийн нийгмийн асуудлыг зайлшгүй шийдэх ёстой юм. Та одоо салбарыг хариуцаж байгаа сайдын хувьд энэ байгаль хамгаалагчдын нийгмийн асуудал. Үндсэндээ энэ өвөл зунгүй л мотоцикл унаад л тэтгэврийн нас хүртлээ явдаг. 45-аас хойш насны эрчүүд маань мотоцикл унаад хүйтэн жавартайд ингээд яваад байх бас боломж тааруухан.

Тийм учраас нийгмийн асуудлыг анхаарах нь зөв.

9 дэх асуудал дээр байгаа маш тодорхой нэг асуудал байгаа юм. Та бол одоо Засгийн газрын гишүүд дотроос, сайд нараас хэмнэлтийн хуулийг анх уриалаад хэмнэлтийн хуулийг дэмжиж хэрэгжүүлж эхэлье гэдэг санаачилгыг гаргасан анхны сайд.

Энэ дээр бид энэ 9 дэх зүйл дээр юу гэж оруулсан гэхээр энэ тусгай хамгаалалттай газруудын захиргаатай холбоотой захиргаануудыг төсөв хэмнэсэн, хяналт тавих, зардал хөрөнгийг үр ашигтай зарцуулах, зөв байршуулах. Тийм ээ. Зарим аймгууд. Жишээлэх юм бол Архангай, Өвөрхангай хоёр аймаг байлаа гэж бодоход Өвөрхангай дээр нийт тусгай хамгаалалттай газрын нутгийн ихэнх нутаг нь байж байтал Архангай дээр аваачаад захиргааг нь байгуулчихсан байдаг. Гэтэл энэ чинь захиргаа удирдлагын тухай авч үзэх юм бол хөрөнгө мөнгө хэмнэсэн, оновчтой зохион байгуулалттай байх ёстой гэдэг асуудлыг бид хурал дээр хүртэл ярьж байгаад оруулсан.

Та 9 дэх зүйл дээр энэ талаар ерөөсөө огт дурдаагүй байна.

Захиргааны асуудлыг шийдэх нь таны бүрэн эрхийн асуудал. Захиргаа нь оновчтой, зохион байгуулалттай, хэмнэлтийн хуулийн дагуу ч тэр, ер нь төрийн энэ хөрөнгө мөнгийг хэмнэх үүднээсээ ч гэсэн тэр захиргааг нь оновчтой байрлуулах асуудлыг хурал дээр ч ярьсан. Мөн бид танд өгсөн үүрэг чиглэл дээр хүртэл 9 дэх зүйл дээр тодорхой тавьж өгсөн. Энэ тал дээр ажил хийгдээгүй юм уу, эсвэл та энэ дээр бичээгүй юм уу? Энэ захиргааны зохион байгуулалтуудын асуудлыг яаж шийдэх гэж байгаа юм бэ? Нэгдүгээрт.

Хоёрдугаарт, суурин газар яг тэг дундуур нь тусгай хамгаалалттай газрын хил хязгаар явчихсан байгаа. Би бүр тодорхой хэлж байсан. Баян-Өлгий аймгийн Дэлүүн сумын 5 дугаар баг дээр урьд өмнө суурин газар байсан. Тэг дундуур нь аваачаад хилийн цэсээ татчихсан. Согтуу хүн нь татсан юм уу, ямар хүн нь татсан юм. Гэтэл айлын байшин нь энгийн газар. Малын өвөлжөө, хороо нь тусгай хамгаалалтын газар орчихсон. Энэ зөрчлийг яаж арилгах тал дээр ажилласан юм байна уу? Энд бид өнгөрсөн жилээс хойш л ярьсан.

“Тэрбум мод” гээд ажиллаад явж байгаа. Завгүй байгааг ойлгож байна. Гэхдээ энэ тусгай хамгаалалттай газрыг хариуцсан мэргэжилтнүүд байгаа байх.

Гэтэл энэ чинь гарсан хууль шийдвэр, тэр татсан хилийн цэс энэ тэр чинь амьдралд нийцсэн, ард иргэдтэйгээ уялдаа холбоотой байх ёстой байтал нэг суурин газрын тэг дундуур нь аваачаад зураас татаад хаячихсан. Энэ асуудлуудыг шийдвэрлэсэн зүйлүүд байна уу? Би яг энэ 9 дэх зүйлтэй холбоотой саяын хоёр асуулт байна. Б.Бат-Эрдэнэ сайд аа. 

Бусад асуудлууд дээр манай ажлын хэсэгт ажилласан гишүүд тодорхой асуух байх. Би зөвхөн үүний хариултыг нэг аваадахья.

Б.Саранчимэг: 4 номер. Д.Батмөнх дарга хариулъя. 

Д.Батмөнх: Байнгын хорооны дарга, эрхэм гишүүдийн энэ өдрийг мэнд хүргэе. 

Байгаль хамгаалагчдын нийгмийн асуудлыг шийдвэрлэх асуудал бол зайлшгүй тулж байгаа учраас Тусгай хамгаалалттай газар нутгийн хуулийн шинэчилсэн найруулгад оруулж өгч байгаа. Тусгай бүлэг. Үүн дээр тусгай хамгаалалттай газарт ажиллаж байгаа байгаль хамгаалагчдын нийгмийн асуудлыг шийднэ. Тэтгэврийн насыг одоо нэг жилийг 1.5-аар тооцох. Тэгээд мөн техник хэрэгслээр хангах гэх мэтчилэн асуудлуудыг оруулж байгаа.

Одоогийн байдлаар ерөнхийдөө Германы сэргээн босголтын банкны төслийн хөрөнгөөр ихэнх тусгай хамгаалалттай газруудын техник хэрэгслийг шинэчилсэн. Мөн хувцас форумыг шинэчлэн бүх улсын хэмжээний байгаль хамгаалагч нарт дараах зорилгоор сайдаас өгсөн үүрэг чиглэлийн дагуу ажиллаж байгаа.

Хамгаалалтын захиргаадын байршлын хувьд сүүлийн үед 4 хамгаалалтын захиргааг байгуулахаар төсөвт санал өгсөн байгаа. Энэ дээр Ачит нуур, Дэвэлийн арал, Хөвсгөлийн Галт, Булнай байна. Ахиад 2 хамгаалалтын захиргаа. Ингээд 4 хамгаалалтын захиргааг юуг нь тооцохоор төсөвт суулгуулсан явж байгаа. 

Байршлын хувьд аль болохоор эдийн засгийн хувьд ач холбогдолтой, хамгаалах объектой ойрхон гэсэн үндэслэлүүдийг тавьж байгаад байршлыг сонгож байгаа. 

Хуучин байгуулчихсан захиргаануудыг байрлах газар нутгийг оновчтой болгох тал дээр судалгаа хийгээд судалгааныхаа үндсэн дээр цахимжуулна. Цахимжуулсан байдлаар тухайн байршлын координатыг зааж оруулж судалгааг үндэслэлтэй болгох ажлыг хийж зохион байгуулж байгаа.

Суурин газар татсан байгаа хилийн цэсийг аймаг, сум, орон нутгаас нь санал авч байж тэр саналынх нь дагуу хилийн цэсэд өөрчлөлт оруулахыг Улсын Их Хурлын эрх мэдэлд байгаа учраас Улсын Их Хурлаар оруулж хилийн цэсийг өөрчлөх боломжтой. Дотоод бүсийг сайдын тушаалаар өөрчилчхөж болдог.

Тэгэхээр аймаг, сумынх нь санал хэрэгтэй. Саналыг нь авч байж, тэгээд тэр саналынх нь дагуу Улсын Их Хуралд оруулах үндэслэлийг тайлбарлаж шийдүүлнэ.

Б.Саранчимэг: Одоо дахиад хийх гэж байгаа юм чинь тэр судалгаануудаа маш сайн хийгээрэй.

Т.Аубакир гишүүн тодруулъя.

Т.Аубакир: Энэ жилийн өмнө тавигдсан, яригдсан л асуудлууд л даа. Тусгай хамгаалалттай газартай холбоотой Ж.Батжаргал гишүүн, Б.Бейсен гишүүн бид байнга л ярьж байдаг. 

Ард иргэдийн дунд чирэгдэл учруулсан л асуудлын нэг шүү дээ. Би тэгвэл тэр хилийн цэстэй холбоотой, яг суурин газрыг дайраад өнгөрсөн хилийн цэстэй холбоотой асуудлыг удахгүй оруулж ирэх юм байна гэж ойлголоо. Их Хурлаар шийдэх юм байвал одоо тэр саналуудаа оруулж ирнэ биз? 

Энэ захиргааны асуудлууд бол Б.Бат-Эрдэнэ сайд аа. Яг таны эрх мэдлийн асуудал шүү дээ. Даруйхан шийдэх бололцоо байгаа юу? Энэ дээр судалгаа энэ тэр гээд байхгүй байлгүй. Аль аймагт нь илүү тусгай хамгаалалтай газрын нутаг дэвсгэр нь хамаарагдаж байна. Түүндээ л. Энэ хэмнэлтийн хуультай ч холбоотой. Зардал мөнгө хэмнэсэнтэй холбоотой. Би удахгүй шийднэ ээ л гэж ойлголоо. Тийм үү? Баярлалаа.

Б.Саранчимэг: Ж.Батжаргал гишүүн асуултаа асууя.

Ж.Батжаргал: Баярлалаа. Тусгай хамгаалалттай газар нутгийн хууль тогтоомжийн хэрэгжилтийн байдлыг судалж үзээд зайлшгүй авч хэрэгжүүлэх арга хэмжээнүүдийг тогтоолоор тодорхой чиглэл болгосон. Сая хийж хэрэгжүүлж байгаа ажлуудын талаар их тодорхой мэдээлэл өгөгдчихөөд гэж. 

Тэгэхээр тэр хуулийн эрх зүйн орчныг нь боловсронгуй болгох хүрээнд хуулийн төслөө яаралтай оруулж ирмээр байгаа юм. Газрын тухай багц хууль Их Хуралд өргөн баригдаад ороод ирчихсэн. Хэлэлцүүлэг энэ намрын чуулганаар явах ёстой.

Тэгэхээр зэрэг энэ Тусгай хамгаалалттай газар нутгийн тухай хуулийг энэ хүрээнд нь ярилцаад, тэгээд тэр хуулиар эрх зүйн зохицуулалтуудыг нь их боловсронгуй болгож, эрх мэдэл, хязгаарлалт, хариуцлага, энэ бүх юмнуудаа их тодорхой болгож авах юм бол бид бүгдийн ажилд нэлээн нааштай үр дүнтэй болох ёстой гэж ингэж ойлгож байна. Үүнийг сайдыг би онцгой анхаараасай гэж хүсэж байна.

Хоёр дахь тодруулмаар, хэлмээр байгаа зүйл бол бид тусгай хамгаалалттай газар нутгийн талбайн хэмжээг нэмэгдүүлэх ийм бодлого, зорилттой. Ажлын хэсэг ажиллаж байх явцад 2.1 сая га шиг санагдаад байна. Тийм талбайн хэмжээ нэмэгдүүлчих бэлэн судалгаа тооцоолол хийгдчихсэн гэсэн ийм асуудлууд яригдсан. Энэ газар нутгуудыг яаралтай оруулж ирж шийдвэрлүүлэх арга хэмжээ авах нь зүйтэй байна. Энэ талаар ер нь ямархуу судалгаа, материалын бүрдлүүд нь хангагдаж байна вэ гэдэг нэг зүйлийг асуумаар байна. 

Хоёр дахь энэ дээр яримаар байгаа зүйл. Тэр тусгай хамгаалалттай газар нутгийн орчны бүсэд нь уламжлалт аж ахуйгаа эрхлээд амьдарч байгаа нутгийн иргэдийн амьдрал ахуйтай бас хуулийн зарим заалт юмнууд чангадаад, бас зөрчилдөөд байгаа юмнууд байгаа юм билээ. Дан дамаа энэ малчдын өвөлжөө, хаваржааг гэрчилгээжүүлэх тухай асуудал. Түүний сунгалтын тухай асуудал энэ тэр гээд энэ зүйлүүдийг бол бид тов тодорхой зохицуулмаар юм билээ. 

Гэрээ юмнууд нь богино хугацаатай. Тэр дан дамаа уламжлалт аж ахуй эрхэлж байгаа энэ иргэдийн асуудлыг бол тэртэй тэргүй сонгочихсон өвөлжөө, хаваржаа бол хэдэн үеэрээ тэрийгээ цаашаа аваад явна.

Тэгэхээр зэрэг үүнийг 5 жилээр биш. Арай урт хугацаатай ашиглалтын гэрчилгээ юмыг нь гаргадаг. Тэгээд харин тэр байгуулсан гэрээ юмнуудаа дүгнэдэг хугацаагаа тэр жил жилээрээ гэдэг юм уу байдаг ийм байдлаараа зохицуулж янзлах ёстой. Одоо дан дамаа манай Эрдэнэ суманд энэ асуудал нэлээн түвэгтэй байгаад байгаа юм. Хоёр, гурван баг нь улсын тусгай хамгаалалттай газар нутагт хамрагдаж байгаа учраас. Үүнийг бид эрх зүйн хувьд нь ч боловсронгуй болгож, авч хэрэгжүүлэх арга хэмжээ талдаа ч тодорхой болгох ёстой болов уу гэсэн нэг ийм бодол байна гэж.

Дараагийн нэг зүйл. Яах аргагүй энэ тусгай хамгаалалттай газар нутагтай холбоотой хууль тогтоомжийн хэрэгжилт, энэ төлбөр тооцоо, гүйцэтгэж байгаа байдал энэ юмнуудыг Үндэсний аудитын газарт Төсвийн байнгын хорооноос захиалга өгч улсын тусгай хамгаалалттай газар нутгийн хууль тогтоомжийн хэрэгжилт, газрын төлбөр бүрдүүлэлтийн асуудал дээр нэг гүйцэтгэлийн аудит хийгээдхээч ээ гэж захиалга өгсөн. Энэ ажил эхэлж байгаа болов уу гэж би ингэж бодоод байна. 

Тэгэхээр үүнийг харин яам аудитын байгууллагатайгаа ярьж үзэж харах ёстой юмнуудаа нарийсгах, тэдний гүйцэтгэлийн аудитыг хөтөлбөр юманд нь нарийсгаж тусгуулах арга хэмжээ юмнуудаа авч хэрэгжүүлэх ёстой болов уу. Тэгвэл тэндээс нэлээн их тодорхой санал, дүгнэлтүүд гараад ирэх…/минут дуусав/

Б.Саранчимэг: Б.Бат-Эрдэнэ сайд хариулъя. 2 номер.

Б.Бат-Эрдэнэ: Ж.Батжаргал гишүүний асуултад хариулъя. 

Тусгай хамгаалалттай газар нутгийн хэмжээг бид 2030 он гэхэд 30 хувь хүртэл нэмэгдүүлэх гэдэг ийм хөтөлбөртэй. Энэ хүрээнд “Ти Эн Си” /The Nature Conservancy/ байгууллагатай нийт судалгаа, шинжилгээний ажлууд хийгдэж байгаа.

Заавал 2030 оныг хүлээхгүйгээр та бүхэн тодорхой хэмжээний тусгай хамгаалалтад авах газар нутгуудын тоо хэмжээг нэмэгдүүлбэл цаашдаа олон улсын төсөл, хөтөлбөрүүдэд бүрэн хамрагдах тал дээр “Ти Эн Си”-гээс бүрэн дүүрэн дэмжиж ажиллана гэдэг ийм уулзалт ярилцлагуудыг гурван ч удаа хийсэн. 

Тэгэхээр судалгаа шинжилгээний ажил дээр үндэслээд бид шууд нэмэгдүүлэх боломж бий.

Тусгай хамгаалалттай газар нутгийн орчны бүсэд амьдарч байгаа нутгийн иргэдийн холбоо бүхий асуудлуудын хувьд хугацааг уртасгаж болно. Гэхдээ Тусгай хамгаалалттай газар нутгийн тухай хуулийн 34 дүгээр зүйл дээр заасан заалтынхаа дагуу өөрөө нэг удаадаа сунгах. Сунгах хугацаа нь нэг удаа сунгах хугацаа 5 жилээс илүүгүй байна гэдэг ийм хуулийн заалттай. 

Тэгэхээр газар ашиглах тухай гэрээний хугацааны хувьд бид энэ Тусгай хамгаалалттай газар нутгийн тухай хуулийн шинэчилсэн найруулгаар оруулахдаа энэ асуудлуудыг тусгаж оруулж байгаа. 

Ер нь энэ байгаль орчны багц хуулиудтай холбоотой асуудлууд дээр бид “Жи Жи Жи Ай” /Global Green Growth Institute/ буюу Даян дэлхийн ногоон хөгжлийн институттэй хамтраад 5 дугаар сарын сүүлээс авхуулаад хуулийн ажлын баг ажиллуулаад энэ хууль эрх зүйн орчин дээр байгаа байгаль орчны хуулиуд, бусад хууль тогтоомж, захиргааны хэм хэмжээний актуудтай хэрхэн зөрчилдөж байгаа тухай дата анализыг бид хийлгэж байгаа.

Хоёрдугаарт, саяын хэлсэн буюу бодит амьдрал дээр яг нийцэж байгаа, нийцэхгүй холбоо бүхий тодорхой хэмжээний судалгааны ажлууд давхар хийгдээд явж байгаа. 

Тэгэхээр яг энэ Тусгай хамгаалалттай газар нутгийн орчны бүсэд амьдарч байгаа нутгийн иргэдийн холбоо бүхий асуудлууд энэ хуулийн шинэчилсэн найруулгаар шийдвэрлэгдээд явчих бүрэн дүүрэн боломжтой ийм хэлбэр дээр байгаа гэдгийг хэлье.

Хуулийн хувьд газрын багц хууль өргөн баригдсан. Бид Тусгай хамгаалалтын газар нутгийн тухай хуулийн үзэл баримтлалыг Барилга, хот байгуулалтын сайдтай баталсан. Гурван сайд гурвалсан байдлаар батлах буюу Хууль зүй, дотоод хэргийн сайдад хүргэгдсэн. Хүлээгдэж байгаа. Үзэл баримтлал батлаад ороод ирэнгүүт нь Засгийн газарт өргөн барих ийм асуудлууд шат дараалалтайгаар хийгдээд үргэлжлүүлээд явна. Аль болох богино хугацаанд бид тухайн хуулийн төслийг өргөн барих ийм бодолтой байгаа. 

Тусгай хамгаалалттай газар нутгийн тухай хуулийн шинэчилсэн найруулгаар мөн өнөөдөр гэрчилгээжээгүй байгаа, бас тусгай хамгаалалттай газар нутагт амьдарч байгаа иргэдийн асуудлууд тодорхой хэмжээнд шийдвэрлэгдэнэ гэж харж байгаа. Баярлалаа.

Б.Саранчимэг: Б.Бейсен гишүүн асуулт асууя.

Б.Бейсен: Энэ тусгай хамгаалалттай газартай холбоотой нэг асуулт асууя л даа.

Энэ Дэвэлийн арлын талаар. Энэ Баян-Өлгий аймгийн Ногооннуур сумын нөгөө талд нь Алтанцогт сумын газар нутагтай л даа. Энэ чинь. 

Гэтэл энэ хамгаалалттай газрын масштаб зураг дээр нь зориуд одоо ингээд хуучин Ачит нуурын сав газартай давхцуулаад Дэвэлийн арлыг зүгээр Бөхмөрөн, Увс руу 25 хувь нь Өлгий нутагт, 74 хувь нь Увсын нутаг гээд ингээд яасан байна л даа. 

Энэ асуудлаар анхаарахгүй бол. 100 хувь Баян-Өлгий аймгийн Дэвэлийн арал чинь 100 хувь Баян-Өлгий аймгийн тэр Ховд голын хоёр салаан дунд байгаа арал шүү дээ. 

Та нар энэ зургийг хар л даа. Дэвэлийн арал, Ачит нуурын сав газрыг эргэн тойроод нөгөө Ачит нуурын сав газрын хамгаалалттай газарт цуг оруулчихсан. Ерөөсөө. Оруулахгүй. Зүгээр газруудыг нэмж оруулаад ийм асуудал хийчихсэн. Энэ хэний лобби байдаг юм. Ард иргэдийн хооронд бас асуудал үүсэж байгаа. Энэ дээр онцгой анхаараад. Энэ зураг маршрут дээр нь анхаарч үзээч. Та нар хар л даа. Үүнийг. 

Дэвэлийн арлын байгалын цогцолборт газар гэнгүүт нөгөө Ачит нуурыг бүхэлд нь оруулаад. Ачит нуурын сав газрыг мөн адилхан оруулчихсан ийм зураг гаргачихсан. 

Тэгээд нэг аймаг нөгөө аймгийн байцаагч нь очоод шаардлага тавьдаг маргаантай ийм асуудал гараад байгаа юм. Үүнийг шийдэхгүй бол ерөөсөө болохгүй нь. Энэ талаар асууя гэж бодож байна.

Б.Саранчимэг: 4 номер. Д.Батмөнх дарга. Тусгай хамгаалалттай газрын дарга хариулъя. 

Д.Батмөнх: Б.Бейсен гишүүний асуултад хариулъя. 

Ер нь нийтэд тусгай хамгаалалтад жилд 1.5 сая га-г нэмж авах зорилготой. 2030 он гэхэд 30 хувь хүргэх. Гол, мөрний урсац бүрэлдэх эхийн 55 хувийг авах гэсэн гол зорилготой ажиллаж байгаа. 

Тийм учраас энэ судалгааг “Ти Эн Си” олон улсын байгууллагатай хамтраад Монгол Улсын хэмжээнд 215 га газрыг тусгай хамгаалалтад авах шаардлагатай гэсэн судалгааг гаргачихсан байгаа. Үүнээс 60 гаруйг нь улсын газар зохион байгуулалтын ерөнхий төлөвлөгөөнд туссан. 

Ачит нуур, Дэвэлийн арлын хамгаалалтын захиргааг байгуулчихсан. Барилгын ажил баригдаад дууссан. Одоо тэр судалгаагаар байгуулагдсан хамгаалалтын захиргааг хариуцсан газрыг нь өөрчлөх. Мөн хамгаалалтын захиргааг нүүлгэх боломжгүй. Хамгаалалтын захиргаа баригдаад одоо ер нь ашиглалтад орох шатандаа явж байгаа.

Б.Саранчимэг: Б.Бейсен гишүүн тодруулъя.

Б.Бейсен: Ачит нуур Дэвэлийн арал гээд байна шүү дээ. Нөгөө юутай цуг давхцуулаад тийм байгалийн цогцолборт газар, хамгаалалттай газар гээд давхар ингээд байгуулсан нь ямар учиртай юм. Ачит нуурын сав газар. Дээр нь дахиад тэр газар нутгийг оруулаад хоёр юу байгуулчихсан.

Энэ чинь Ховд голын сав газрын тусгай хамгаалалтын газарт оруулах Ховд голын юун дотор байгаа шүү дээ. Энэ чинь. Наад талд нь зүгээр картыг оруулаад тийм буруу зураг гаргаснаас биш тэнд наад талд нь хамгаалалттай газар байхгүй шүү дээ. Энэ чинь. 

Зориуд энэ зураг хийгээд байхдаа яадаг юм. Энэ арай болохгүй байна. Ямар улсууд нь лобби хийгээд ингээд яадаг юм. Та нар анхаараад үзээрэй. Би газар дээр нь аваачаад үзүүлсэн ч болж байна. Түрүүн энэ шалгалтын улсууд газар дээр нь үзсэн. Би таныг очоорой. Очингуут нь би яг газар…/минут дуусав/

Б.Саранчимэг: 4 номер. Д.Батмөнх дарга хариулъя.

Д.Батмөнх: Тусгай хамгаалалтад авсан газрын координат давхцахгүй.

Авахдаа тэр айл өрхүүдийн амьдарч байсан бас нэг хэсэг орчихсон юм билээ. Тэгээд тэр дээр нөгөө улсын байцаагчид очоод тусгай хамгаалалтад орчихсон. Энд байж болохгүй гээд шаардлага тавиад байгаа юм билээ. 

Үнэхээр дотор нь орчихсон тэр асуудлыг шийдвэрлэж болж байгаа. Саяхан Горхи-Тэрэлжийн байгалийн цогцолбор газрын 48 айл өрхийн асуудлыг шийдэж гэрчилгээжүүлсэн. Тэнд гэрчилгээжүүлээд цаашид амьдарч болох юм. 

Тэгэхээр тэд нарын асуудлыг шийдэж болно. 

Б.Саранчимэг: Дахиад Б.Бейсен гишүүнд 1 минут өгье.

Б.Бейсен: Энэ та нарын өгсөн зураг дээр улсын тусгай хамгаалалтай газар нутгийн зураг. Ингээд бүр гаргаж өгсөн зураг дээр чинь энэ Ачит нуурын сав газар Дэвэлийн арал чинь давхцуулаад энэ зураг өгсөн шүү дээ. Та нар. Энэ хар л даа. Өнгөтөөр зураад ингээд. 

Энэ дээр анхаарахгүй бол ерөөсөө үүнийг ялгаад яахгүй бол наад талд нь тэр хамгаалалтгүй газрыг оруулсан болохоос биш Дэвэлийн арал чинь Ховд голын хоёр салаан дунд байгаа арал шүү дээ. Энэ чинь. Энэ дээр нэлээн анхаарахгүй бол бас болохгүй нь ээ.

Б.Саранчимэг: Баярлалаа.

Тэгэхээр ер нь энэ Тусгай хамгаалалттай газрын тухай хууль чинь 1994 оны хууль байгаа шүү дээ. 

Тэгэхээр үүнийгээ яг одоо ингээд судалж байгаа, ажиллаж байгаа гэх биш яг яаралтай оруулж ирэх хэрэгтэй байна. Б.Бат-Эрдэнэ сайд аа. 

Дээрээс нь одоо яг энэ Газрын тухай багц хууль яг манай Байнгын хороогоор, үндсэн байнгын хороогоор ингэж хэлэлцэгдэж байгаа. Эхлэх гэж байгаа. Тэгээд нөгөө талаар энэ байгаль хамгаалах багц хуулийн маш их хийдэл давхардалтай энэ хуулийг багцаар нь оруулж ирэх гээд ингээд судалж байна гэх юм. Түрүүн бас алдаа оноо гаргаад гэсэн. Одоо үүнийгээ яаралтай оруулж ирээд энэ хугацаанд батлуулмаар байна. 

Тэгээд энэ дээр анхаарч ажиллаад яг нэг цаг хугацаагаа өгөөд ажиллаарай гэж хүсье. 

Дөрөв.Өвөлжилтийн бэлтгэл ажлын талаарх 

Орчны бохирдлыг бууруулах үндэсний хорооны 

мэдээлэл сонсох
Дараагийн асуудалдаа оръё. Дөрөвдүгээр асуудал байгаа. Өвөлжилтийн бэлтгэл ажлын талаарх Орчны бохирдлыг бууруулах үндэсний хорооны мэдээлэл сонсох байгаа. 

Ажлын хэсэг өмнөхтэйгөө адилхан байгаа учраас танилцуулах хэрэггүй гэж бодож байна. 

Өвөлжилтийн бэлтгэл ажлын талаарх Орчны бохирдлыг бууруулах үндэсний хорооны мэдээллийг Байгаль орчин, аялал жуулчлалын сайд Бат-Өлзийн Бат-Эрдэнэ танилцуулна.

Манай гишүүд түрүүн мэдээлэл тарчихсан юм чинь шууд асуултаа асуугаад явчихъя гэж байна.

Тэгэхээр асуултаа асуугаад явчихъя. Мэдээлэлтэй холбогдуулж асуулт асуух гишүүд байна уу? Ж.Батжаргал гишүүнээр тасаллаа. Б.Бейсен гишүүн асуултаа асууя.

Б.Бейсен: Энэ өвөлжилтийн бэлтгэл ажлын талаар ер нь баруун 5 аймагт энэ жил зуншлага муу, өвс тариа муу ургасан, хадлан муу бэлдсэн байгаа. 

Нөгөө талаар шүлхий гарчихсан. Баяннуур, Алтанцөгц, одоо Ногоон сумын тэр Ховд баг дээр бас шүлхий гарчихсан ийм хүнд байдалтай байгаа. 

Тийм учраас одоо энэ жилийн нийт өвс тэжээлийн асуудлыг баруун таван аймагт яаж шийдэх гэж байна? Одоо Ховд, Говь-Алтай ч хүнд байдалтай байна. Увсын зарим сумд байна. 

Цаанаасаа хөнгөлөлттэй үнээр хивэг оруулах. Одоо нэг шуудай хивэг чинь 46 мянган төгрөгийн үнэтэй байна. Хорголжин хивэг. Энэ дээр ямар бодлого бариад ажиллах гэж байна? 

Хадлан муу бэлдсэн. Отрын бүс нутаг гэхэд бас хэцүү. Ийм байдалтай байна л даа. Энэ талаар асууя.

Б.Саранчимэг: Б.Бейсен гишүүн ээ. Яг энэ хөдөө аж ахуйн талаарх асуудлыг ирэх долоо хоногт хэлэлцэх учиртай байгаа юм. Сайд гадагшаа томилолтоор явчихсан байгаа учраас. 

Одоо яг энэ орчны бохирдолтой холбогдуулж асуултаа асууна. Өвөлжилтийн бэлтгэлээр орчны бохирдолтой. Байгаль орчин, аялал жуулчлалын сайдаас. Хамаарах зүйлээс нь асуух юм. 

Н.Наранбаатар гишүүн асуултаа асууя.

Н.Наранбаатар: Ганц зүйл тодруулаад асуучихъя.

Энэ утаагүй түлшний түүхий эд буюу мидлингийг тээвэрлэж байгаа авто тээврээр энэ Даланзадгад, Цогтцэций, Мандалговь, тэгээд Улаанбаатар гэсэн маршрутаар тээвэрлээд маш их хэмжээгээр энэ авто замыг эвдэлж байна. Үүнтэй холбоотойгоор аваар осол, гэмт хэрэг зөрчил, тэгээд л хүний амь нас эрстэхээс авхуулаад сүүлийн хэдэн жил маш их асуудлууд тарьж байна. 

Тэгээд өнөөдрийг хүртэл энэ тээвэр, авто замаар хүнд даацын. Уг нь зориулалтын ийм нүүрс тээврийн зам биш шүү дээ. Зорчигч, хот хоорондын л зам байгаа. 

Тэгээд үүнийг ашиглаад яваад байгаа юм. Тэгээд би Н.Тавинбэх сайдаас өмнөх Байнгын хороон дээр асууж байсан. 9 сарын 15-наас эхлээд Энэ Зүүнбаян төмөр замаар энэ мидлингийг тээвэрлэнэ гэж ярьж байсан. Тэгээд энэ ажил юу болсон. 

Тэгээд одоог хүртэл авто замаар тээвэрлэх тээвэр нь зогсоогүй байгаа гэж ойлгож байгаа. Энэ баруун, зүүн үйлдвэрүүд дээр тэр хүлээж авах агуулах, тэр салаалсан төмөр замын асуудлын ажил нь одоо ямар явцтай явж байгаа вэ гэсэн ийм асуулт байна.

Б.Саранчимэг: Б.Бат-Эрдэнэ сайд хариулъя. 2 номер. Б.Алтанзул дарга хариулъя. 3 номер.

Б.Алтанзул: Та бүгдийн энэ өдрийн амгаланг айлтгая.

Монгол Улсын Ерөнхий сайдын 2022 оны 01 дүгээр захирамжаар Агаар, орчны бохирдлыг бууруулах 2022-2023 оны өвөлжилтийн бэлтгэл ажлыг хангах ажлын хэсэг байгуулагдсан. 

Энэ ажлын хүрээнд “Тавантолгой түлш” компанийн үйлдвэрлэж байгаа сайжруулсан шахмал түлшний түүхий эд мидлингийг татах ажлыг зунаас эхлээд зохион байгуулсан. 

Өнөөдрийн байдлаар Улаанбаатар, Цогтцэций сумын төмөр зам ашиглалтад орсон байна. Ороод явж байна. Сардаа хоёр удаа ээлжээр 150 вагоныг составаар нь авч эхэлж байгаа. 

Замын хувьд авто замаар тээвэрлэлт өнөөдрийн байдлаар харьцангуй багассан. Бага болгосон. Тээвэрлэлтийг төмөр замаар илүү түлхүү тээвэрлэх ажил нь хийгдээд явж байгаа. 

Зүүн, баруун үйлдвэр дээр байгаа шахал түлш үйлдвэрлэж байгаа үйлдвэрлэлийн дотоод төмөр зам 09 сарын 09-ний өдөр ашиглалтад оруулсан. Одоо төмөр замаар мидлингээ буулгаад шахмал түлшнийхээ үйл ажиллагаанд ашиглаж эхлээд явж байгаа. Товчхондоо мэдээлье.

Б.Саранчимэг: Б.Пүрэвдорж гишүүн асуултаа асууя.

Б.Пүрэвдорж: Манай иргэдийн төлөөллөөс хэлж байгаа юм. 

Дарви сумын иргэн н.Батдэлгэр, Ховд сумын иргэн н.Хайса, Манхан сумын Баянгол багийн н.Цэцэгбал нар малын үнэ яагаад уначихав гэдэг асуудлыг асууж байгаа. 

Тэгэхээр нь би хариулсан. Өөрөөр хэлбэл энэ малын үнэ унасан бол квотоос болж байгаа. 

2009 онд Хүнсний тухай хууль гараад тэр Хүнсний тухай хуулиар стратегийн хүнс гэж махыг заагаад экспорт гаргахад квоттой болгосон. Түүнээс хойш, Т.Бадамжунайгаас хойш тав, зургаан сайд энэ квотын асуудлыг хөнддөггүй байж байгаад 2018 онд Ч.Улаан гэдэг сайд квотыг гаргаж ирээд тэгээд 12-хон компани өгдөг. 9 компани нь хужаа компани. 3 компани нь Монгол. 

Тэгээд эд нарт өгдөг. Манай энэ махны салбарт 110 компани байдаг. Тэгээд үлдсэн 100-аад компани нь нөгөө компанийнхаа нэр дээр махаа гаргадаг. Квоттой учраас. Гаргахын тулд мөнгө төлдөг.

Өнөөдрийн байдлаар нэг адуу, үхэр экспортлохын тулд 750 төгрөг нэг килограмм маханд өгч байгаа юм. Тэгээд 160 килограммын дундажтай гэхээр нэг бодоос 120 мянган төгрөг нөгөө квоттой компани нь квотгүй компаниас авч байгаа юм. 

Тэгээд квоттой компанийн захирлууд тэрийгээ хармаанаасаа гаргаад өгөх юм биш, хаанаас мөнгөө авдаг вэ гэхээр малчдаас тэр мөнгийг нь 120000 төгрөгөөр үхэр, адууных нь мөнгийг багасгаж авдаг байхгүй юу даа. Бог тутамд 20 мянган төгрөг авч байгаа. Энэ бол бага тоо. Зарим тохиолдолд 2500 төгрөг хүрч байгаа юм. Нэг килограмм маханд. 18-тай дундаж гаргаад тэгээд бодоод үзээрэй. Бараг 40 мянга болно. 

Өнгөрсөн жил 120 мянга байсан төлөг өнөө жил ингээд 80 мянга болчхож байгаа юм. Түүний ихэнх хэсэг нь 30 мянган төгрөг нь, 20-иод мянган төгрөг нь бүгдээрээ тэр квотын авлигалд явж байна гэсэн үг.

Тийм учраас малын үнэ унаад байна. Энэ квотгүй байхад 2016 онд 100 мянган тонн гаргаж бид Бүгд Найрамдах Монгол Ард Улс, Монгол Улсын түүхэнд хамгийн өндөр мах гаргаж байсан байхгүй юу. Түүнээс хойш 10 мянгаас хэтрэхээ болилоо. Энэ улайдаггүй Ч.Улааны гайгаар. 

Ийм асар их хохирлыг энэ малчдад бүгдэд авчирч байна. Тэгээд өнөөдөр энэ ингээд үргэлжлээд яваад байна. Бодлогын гэрээ гэгч нэг хачин юмаар ингээд бизнесүүдийг боодог. Квот өгдөггүй. 

Одоо энэ чинь энэ жил 24 сая толгой мал нэмэгдэж тоологдлоо шүү дээ. Хавар төллөөд 7 сарын 15-ны байдлаар 91 сая толгой малтай боллоо. Тэгээд энэ махаа гаргахгүй. Тэгээд бид энэ Монголдоо идээд айх юм бол нэг хүн дунджаар 560 грамм мах өдөртөө идэж байна шүү дээ. 

Тийм учраас энэ махаа экспортлох энэ асар чухал үнэт зүйлийг дэлхийд гаргах энэ ажлуудыг яаралтай хийх ёстой. 

Өнөөдөр тэр нэг Эмээлтийн махнаас болоод бөөн сенсаци үүсгээд экспортдоо хаагаад хаячихсан. Экспорт хаангуут Монголын махны компаниудад 10 мянган тонн дулааны аргаар боловсруулсан мах байгаа. Тэрийг гадаадад гаргахдаа 330 тэрбум төгрөг болж байгаа. 

Тэгээд махны компаниуд дээр мах нь боогдчихоор санхүүжилт байхгүй. Үйлдвэрүүд мөнгөгүй болохоор ченжүүд мөнгө байхгүй. Ченжүүд мөнгөгүй болохоор Ховд аймгийн Манхан сумын Баянгол дээр очиж мал авдаг хүн байхгүй болчхоод байна шүү дээ. 

Та нар тэгээд хүмүүсээ л ядуу амьдруулах ямар боломж байна, яаж авлигал зулгаах ямар л бололцоо байна тэр лүү л бүгдээрээ дайрах юм. 

Тийм учраас энэ Байнгын хорооны дарга тэр квот гэдэг юмыг байхгүй болгож өгөөч ээ. Одоо энэ 27 сая толгой мал. Өөрөөр хэлбэл социализмын үед тоолдог малаас илүү төл авч байгаа энэ Монгол оронд махны экспортыг нэмэгдүүлж байж малчид…/минут дуусав/

Б.Саранчимэг: Б.Пүрэвдорж гишүүн ээ. Бид яг энэ өвөлжилтийн бэлтгэлийн ажлын талаар Орчны бохирдлыг бууруулах үндэсний хорооны мэдээлэл сонсч байгаа. Тэгэхдээ яах вэ, таныг өвөлжилтийн бэлтгэлтэй холбогдуулаад микрофоныг хаасангүй. 

Ер нь яг энэ Хүнсний тухай хуулийн хэрэгжилтэд хяналт шалгалт тавих, тогтоол гаргах яг ийм ажлын хэсэг гарчихсан. Ц.Туваан гишүүнээр ахлуулаад ажиллаж байгаа. 

Тэгэхээр энэ дээр чиглэл өгчихсөн байгаа. Тэгээд дараагийн хурал дээр яг энэ асуудлыг хэлэлцэнэ. 

Тийм учраас тэр үед нь та яг энэ асуудлыг оруулж ирээд ярилцах бүрэн боломжтой байгаа гэдгийг хэлье. Тэгэхээр энэ дээр хариулт өгөх боломжгүй байгаа.

Дараагийн гишүүн Ж.Батжаргал гишүүн асуултаа асууя. 

Ж.Батжаргал: Баярлалаа. 

Тэгэхээр Орчны бохирдлыг бууруулах үндэсний хорооноос энэ өвөлжилтийн бэлтгэл хангах ажилтай холбогдуулсан мэдээлэл орж ирж байгаа юм байна. Улаанбаатар хотод бид сайжруулсан түлш ханган нийлүүлэх чиглэлээр тодорхой арга хэмжээнүүдийг хоёр жил дараалан авч хэрэгжүүлсэн. Үр дүнгүүд нэлээн нааштай байгаа. Агаар, орчны бохирдол нэлээн их хэмжээгээр буурлаа гэдэг манай судалгаа, шинжилгээний байгууллагуудын тов тодорхой дүгнэлт, тоон мэдээллүүд гарч ирдэг. 

Тэгэхээр энэ жилийн хувьд энэ өвлийн улиралд хэрэглэх түлшний нөөц бүрдүүлэлт хэр байна вэ? Цаашид хэвийн ажиллах нөхцөл бололцоо нь ер нь ямархуу байна вэ гэдэг асуудал. 

Өнгөрсөн жил бидэнд нэг хүндрэлтэй асуудал бол барьцалдуулагчийг асуудал дутагдаад. Түүнээс болоод түлшний чанарт тодорхой жоохон асуудлууд гараад байв уу гэж ингэж харагдаж байсан. Үүнийг энэ жил ямархуу байдлаар зохицуулж асуудлыг шийдсэн бэ гэдэг нэг ийм зүйл байна гэж.

Хоёр дахь зүйл. Улаанбаатар хотын агаар, орчны бохирдлыг бууруулах шийдэл гарахаар зэрэг Төв аймагт жоохон хүнд тусаад л болж өгөхгүй байгаа даа. Улаанбаатар хот өөрөө Төв аймгийн нутаг дэвсгэрийн яг тэг дунд байршчихаад байгаа. Тэгээд өнөө жоол түлш нийлүүлдэг уурхайнууд маань Төв аймгийн нутаг дэвсгэрийн гадна талд байгаад байдаг. Багануураас, Шивээгээс Төв аймгийн дийлэнх сумдууд нүүрсээ татаж байгаа. Дан дамаа Улаанбаатарыг дамжин өнгөрөх үйл явцууд их байгаад байгаа. Энэ сумд, аймгийн төвийн дулааны станц энэ тэр бол үнэхээрийн хүндэрч байгаа.

Хуучин бид төмөр замаар Толгойт дээр авчирч буулгаад аймаг руугаа нүүрсээ татчихдаг байсан. Тэр зогссон. Одоо дандаа авто тээврээр явж байгаа. Зөвхөн тээврийн зөрүүнд нэг тэрбум төгрөг гарч байгаа. Анхны жил Орчны бохирдлын үндэсний хороонд асуудлаа тавьж байгаад 800 хэдэн сая төгрөг шийдүүлсэн. Нөхцөл байдал өөрчлөгдөөгүй байхад дараагийн жилийнх нь өнөө олгох зөрүүгээ өгөөгүй. Үүнээс болоод орон нутгийн өмчтэй дулааны станц маань туйлын хүнд байна. Үүнийг манай Орчны бохирдлын үндэсний хороо яаж шийдвэрлэх вэ? Нэг ийм асуудал байна. 

Хоёр дахь зүйл. Сая нэмээд сайжруулсан түлшийг Налайх дүүрэгт нэмж хэрэглэхээр шийдвэр гараад, дахиад Налайх руу түүхий нүүрс оруулахгүй шийдвэр гарчихсан. Үүнээс болоод Зуунмод хотын иргэд Сэргэлэн, Алтанбулагийн иргэд ч гэдэг юм уу, энэ сумын төвийн иргэд Багануураас нүүрсээ татах гэхээр зэрэг нэвтрүүлж өгдөггүй асуудал үүсээд Эрчим хүчний сайд, Цагдаагийн ерөнхий газар, экологийн цагдаа гээд энэ холбогдох байгууллагуудтай ярьж байж ядаж нэг дулааны станцуудынхаа гэдэг юм уу, уурын зуухнуудынхаа нүүрсийг нэвтрүүл гэсэн. 

Тэгэхээр энэ нэг шийдвэрүүд гарахдаа бас энэ орчин, бүс нутагт амьдарч байгаа иргэдэд ямарваа нэгэн хүндрэл, чирэгдэл үүсгэхгүй байх талаас нь бодолцож шийдэл юмнуудыг их зөв гаргах тал дээр ер нь манай холбогдох байгууллагууд их анхаарах зайлшгүй шаардлага байгаад байна гэж.

Дөрөв дэх зүйл. Энэ Улаанбаатар хотын сайжруулсан түлшийг хангаж байгаа зүүн бүсийн үйлдвэр гэж яриад байгаа тэр үйлдвэр Төв аймгийн нутаг дэвсгэр дээр байгаа. Тэгээд аймгийн төвүүдийн утааны асуудлыг бууруулах тухай бид зорилт тавиад яриад яваад байгаа. 

Тэгэхээр Зуунмод хот 3 мянга орчим гэр хорооллын…/минут дуусав/

Б.Саранчимэг: 3 дугаар микрофоныг өгье. Б.Алтанзул дарга хариулъя. 

Б.Алтанзул: Би гишүүн асуултад хариулъя. 

Энэ жилийн хувьд нөөц бүрдүүлэлт хангалттай хэмжээнд одоогийн байдлаар бүрдүүлээд байна. Түлшний нөөц яг өнөөдрийн байдлаар 119 мянга 699 тонныг агуулахад хадгалсан байна. 

Барьцалдуулагч бодисын хэмжээ 785 тонн байна. Мидлинг буюу үндсэн түүхий эд 248 мянган тонн байна. Агуулахад 1 сая 266 мянга 540 ширхэг шуудай нөөцлөгдсөн байна.

Бид цаашдаа энэ “Тавантолгой түлш”-ийн хийж байгаа шахмал түлшний үйлдвэрлэлд технологийн хувьд нэмэлт, өөрчлөлтүүдийг шугам болгон дээр хийж байгаа. Энэ дээр Монгол Улсын Засгийн газар, Байгаль орчин, аялал жуулчлалын яам, Монгол Улсын сайд, Засгийн газрын Хэрэг эрхлэх газрын даргаар ахлуулсан ажлын хэсэг тогтмол ажиллаж, үйлдвэрлэлийн үйл явц, түүхий эдийн чанар, түлшний чанарт байнга мэргэжлийн хяналтын байгууллагуудаар дүгнэлт гаргуулаад ингээд явж байгаа.

Дараагийн асуудал нь. Улаанбаатар хотод түлш нийлүүлдэг энэ асуудлаар бид Улаанбаатар хотын нутаг дэвсгэр, агаарын чанарыг сайжруулах бүсэд түүхий нүүрс хэрэглэхийг Монгол Улсын Засгийн газрын 223 дугаар тогтоолоор бүрэн хориглосон. Улаанбаатар хотод өнөөдрийн байдлаар ямар ч түүхий нүүрс байхгүй. Дээрээс нь Налайх дүүрэг энэ тогтоолд орсон байгаа.

Дамжин өнгөрөх асуудлыг агаарын чанарыг сайжруулах бүс, журмын бүсэд заасан журмын дагуу Орчын хохирлыг бууруулах үндэсний хорооноос хүсэлтээ гаргасан иргэн, аж ахуйн нэгжид бол шууд зөвшөөрлийг нь олгоод явж байгаа.

Төв аймгийн хувьд аймгийн удирдлагаас албан ёсоор бичгээ сумдуудынхаа нүүрсний тээвэрлэлттэй холбоотой мэдэгдлийг ирүүлсэн. Үүний дагуу бүх тээврийн хэрэгсэл, явах маршрутаар нь ямар тээврийн хэрэгсэл явахаар нь жолоочийнх нь нэр, хаяг, утастай нь дугаартай нь ингээд бүх зөвшөөрлийг нь олгоод ингээд өгөөд явж байгаа. Ямар нэгэн саатал хүндрэл гарсан зүйл байхгүй гэж хэлж болохоор байна. 

Өнгөрсөн 2020-2021 оны өвөл Төв аймгийн дулааны станцад хүндрэл гарч байна гэдэг үндэслэлээр гишүүн хүсэлт тавиад тухайн үед байсан Байгаль орчин, аялал жуулчлалын сайд Орчны бохирдлыг бууруулах үндэсний хорооны даргын шийдвэрээр, хорооны хурлын шийдвэрээр 800 сая төгрөгийн дэмжлэг үзүүлсэн.

Одоо бол Төрийн хэмнэлтийн тухай хууль гарсан учраас энэ дэмжлэг байхгүй болсон. Энэ дэмжлэгийг Сангийн яамнаас бүрэн хассан учраас ямар нэгэн санхүүжилт үзүүлэх боломжгүй байна гэж хэлж байгаа юм. 

Зүүн үйлдвэр Төв аймгийн нутагт байдаг нь үнэн. Налайхын нутаг дэвсгэрийн зааг дээр байдаг ийм газрын байршилтай үйлдвэр. Агаарын чанараа сайжруулах бүсэд зөвхөн сайжруулсан шахмал түлшийг хэрэглэх зохицуулалтыг баталсан учраас, Засгийн газрын энэ тогтоолоор баталсан учраас бид энэ тогтоолын хэрэгжилтийн хүрээнд зөвхөн агаарын чанарын сайжруулах бүсэд байгаа айл өрхийг сайжруулсан шахмал түлшээр хангана. 

Магадгүй аймаг маань өөрөө Агаарын тухай хуульд заасны дагуу агаарын чанарын хяналтын бүсээ тогтоогоод хүсэлтийг гаргавал үүнийг шийдвэрлэх боломж бий. Одоогийн байдлаар Төв аймаг Агаарын чанарын хяналтын бүсээ тогтоогоогүй явж байгаа аймгуудын нэг байгаа. Баярлалаа. Хариулж дууслаа.

Б.Саранчимэг: Тодруулга авъя. Ж.Батжаргал гишүүн.

Ж.Батжаргал: Тийм. Бид хэд нэг иймэрхүү тайлбар яриад болж өгөхгүй байгаа юм.

Налайх, Төв аймаг хоёрын завсар юм билээ энэ тэр гэсэн ойлголт байхгүй. Төв аймгийн газар нутаг дээр байж байгаа эд байхгүй юу. Одоо та нар нэг ийм хариулт өгдгөө больчихвол яасан юм. Хэрэггүй шүү дээ. Хоёрын хооронд юм.

Дээр нь аймаг орон нутгуудад бид энэ агаар бохирдлыг бууруулах чиглэлээр тодорхой арга хэмжээ авах ёстой. Нэгэнтээ том үйлдвэр хажууд нь өөрийнх нь нутаг дэвсгэр дээр байгуулчхаад, тэгээд хажууд нь 30 хүрэхгүй километр дотор байж байгаа бүхэл бүтэн аймгийн төвийнх нь иргэдийг эрүүл, аюулгүй орчинд амьдруулах нөхцөл бололцоог нь хангах үүднээс бүхэл бүтэн Үндэсний хороо байгаа юм бол эндээс заавар чиглэлийг нь өгөөд тэр бодлого, шийдлүүдийг нь гаргуулаад энэ түлшээр хангах асуудлыг шийдэх ёстой шүү дээ. Орон нутгаас тов тодорхой саналууд тавьж байсан бичиг баримтууд нь байгаа. Та бүхэн дээр байх ёстой.

Б.Саранчимэг: Дахиад 1 минут өгчихье.

Ж.Батжаргал: Дээр нь нөхцөл байдал өөрчлөгдөөгүй байхад хэмнэлтийн хуулийн тухай ойлголт байхгүй шүү дээ. Угаасаа л төмөр замаар татаад хямд тээврийн зардалтай нүүрсээр хангагдаж байсан орон нутгийг автаар татуулаад тээврийн зардал өндөртэй нүүрсээр хангаж л байгаа бол энэ зөрүүг нь олгохоос өөр арга байхгүй шүү дээ. Энэ чинь алдагдал хүлээж байгаа шүү дээ.

Тэгэхээр ийм тайлбарууд өгөхөө болимоор байна. Би хавар бас албан ёсоор Үндэсний хороондоо албан ёсны санал, хүсэлтээ хүргүүлсэн. Тэгээд үүнийг шийдвэрлэж, тэр орон нутгийн өмчтэй дулааны станцыг, энэ өвлийг нэг хүндрэл багатайхан шиг, эрсдэл сааталгүйхэн шиг ажиллачих бололцоо, нөхцөлийг нь хангахад бас тодорхой тэр дэмжлэг юмыг нь үзүүлмээр байна. 

Би албан ёсоор өнөөдрийн Байнгын хорооны хурал дээр ийм хүсэлт тавьж байна. Байнгын хорооны хурлаас Үндэсний хороондоо бас тов тодорхой ийм санал, чиглэлийг өгөх ёстой гэж би ингэж ойлгож байна. Б.Саранчимэг дарга аа. Тийм.

Тэгээд ингэж асуудлуудаа шийдэхгүй бол зүгээр Байнгын хороон дээр мэдээлэл хийгээд, хэдэн бие рүүгээ асуудлаа түлхээд, тэгээд ингээд асуудал шийдэгдэхгүйгээр яваад байдаг байж болохгүй ээ. Ярьж байгаа бол үнэхээрийн хүндрэлтэй, болж бүтэхгүй байгаа юмнуудыг нь тухай бүр нь шийдээд, шийдэл юмыг нь гаргах ёстой.

Тийм учраас Үндэсний хороонд би чиглэл өгөөч ээ гэж хүсэж байна. 

Б.Саранчимэг: Өнөөдрийн энэ Байгаль орчин, хүнс, хөдөө аж ахуйн байнгын хорооноор хэлэлцэгдэж байгаа асуудлууд маш чухал асуудлууд учраас яг даргын зөвлөл дээр одоо бас Байнгын хорооны даргын хувьд саналуудаа оруулж ингэж хэлэлцэж байгаа. 

Тийм учраас гишүүдийнхээ гаргаж байгаа санал, одоо энэ асуултад та бүгд маань яг хариуцлагатай, эргээд хариулаад, эргэх холбоотой, яг энэ дээрээ ажиллаарай гэж хүсэж байна.

Асуултад Б.Алтанзул дарга хариулъя. Б.Бат-Эрдэнэ сайд хариулъя. 2 номерын микрофон.

Б.Бат-Эрдэнэ: Ж.Батжаргал гишүүний асуултад хариулъя. 

Яах аргагүй үнэн. Төв аймгийн нутаг дэвсгэр дээр байгаа. Мэргэжлийн хяналтын байгууллага нь ч гэсэн одоо жишээлбэл ажиллах болохоор яг газар нутгаараа явдаг учраас Төв аймгийн Мэргэжлийн хяналтын байгууллага хяналт шалгалтын үйл ажиллагаа явуулдаг ийм бүс нутаг. 

Ж.Батжаргал гишүүний хэлж байгаа энэ асуудлуудыг бид шийдвэрлэх боломжтой гэж харж байгаа. Яах вэ энэ удаад Засгийн газрын тогтоолоор зөвхөн Налайх дүүрэг орсон. 7680 орчим айл өрх, мөн аж ахуйн нэгжүүд байгаа.

Ер нь зүгээр бид энэ агаар орчны бохирдолтой холбоо бүхий асуудал дээр төлөвлөлтийг бол гурван янзаар харж байгаа юм. 

Нэг нь, богино хугацааны төлөвлөлт гэж харж байгаа. Богино хугацааны төлөвлөлт маань одооны явагдаж байгаа сайжруулсан шахмал түлш. Энэ бол 4 орчим жилийн хугацаатай үргэлжлэх ийм график тооцоотойгоор явагдаж байгаа ажил.

Дунд шатны төлөвлөгөө нь бид хагас коксыг оруулж ирэх буюу тодорхой судалгаа шинжилгээний ажлууд, тест, туршилтууд нь лаборатори дээр хийгдээд бүрэн дуусчихсан. Хагас коксын үйлдвэр бид Монгол Улсад Багануурын уурхайг түшиглэж байгуулах ийм тооцоо судалгаатай ажлууд бол хийгдээд 2024 оны нэгдүгээр улиралдаа багтаж хагас коксын үйлдвэрийг ашиглалтад оруулна. Ингэж хагас коксын үйлдвэрийг ашиглалтад оруулснаараа бүх аймаг болон Улаанбаатар хотыг утаанаас эхний ээлжид салгах энэ ажлууд.

Урт хугацааны төлөвлөлтөд ерөөсөө л газ, цахилгааны шийдэл буюу орон сууцжуулах хөтөлбөрүүд гэж орж байгаа юм. 

Тэгэхээр бид ийм гурван богино, дунд, урт хугацааны төлөвлөгөө гаргаад Орчны бохирдлыг бууруулах үндэсний хороо маань ажиллаж байгаа. 

Дээрээс нь Засгийн газраас Үндэсний хороодыг цэгцлэх төлөвлөлтийн дагуу Орчны бохирдлыг бууруулах үндэсний хороо маань Засгийн газрын Хэрэг эрхлэх газар дээрээ Засгийн газрын Хэрэг эрхлэх газрын дарга бөгөөд Монгол Улсын сайд Д.Амарбаясгалан даргаар ахлуулаад Байгаль орчин, аялал жуулчлалын сайд дэд даргаар ажиллаад бараг Шадар сайд, Ерөнхий сайдаас бусад бүх сайд нар Орчны бохирдлыг бууруулах үндэсний хороонд ороод явж байгаа.

Тэгэхээр Орчны бохирдлыг бууруулах үндэсний хороон дээр гарч байгаа шийдвэрүүд бараг Засгийн газрын түвшинд гарч байгаа шийдвэрүүдийн түвшинд ингэж гарахаар ийм баг бүтэц, бүтэц бүрэлдэхүүнтэй болсон. 

Тэгэхээр саяын хэлж байгаа асуудлуудаас улбаалаад бид ер нь энэ зөвхөн Улаанбаатар хотын агаар орчны асуудлыг биш Монгол Улс даяар бид энэ агаар, орчны бохирдлын асуудлыг шийдвэрлэх ёстой гэдэг ийм байр суурин дээр ажиллаж байгаа. Тооцоо судалгаа, шинжилгээний ажлууд хийгдээд ингээд богино, дунд, урт хугацааны төлөвлөлтийнхөө дагуу аль болох ажлыг урагшлуулах түвшин дээр ажлаа явж байгаа гэж хэлэхийг хүсэж байна. 

Өнгөрсөн хугацаанд Орчны бохирдлыг бууруулах үндэсний хороо жишээлбэл 81.6 тэрбум төгрөгийн төсөвтэй байдаг байсан бол багассаар байгаад өнгөрсөн жил 43 орчим тэрбум төгрөгийн төсөвтэй болсон. 2023 онд 23 тэрбум төгрөгийн төсөвтэйгөөр нийт 2022 оны төсвөөс даруй 20 тэрбумаар буурсан байдлаар ингэж орсон байгаа. 

Тэгэхээр бид тухайн төсвийг яг зүй зохистой судалгаа шинжилгээтэй газрууд дээр нь шууд зориулалтын дагуу ашиглах ийм нөөц бололцоог дайчилж ажиллах шаардлагатай байгаа. 

Тэгэхээр аймагтайгаа яриад, Б.Алтанзул дарга мэдээллүүдээ бүгдийг нь цуглуулаад аваад явчих. Тийм ээ. Яаралтай оруулах асуудлуудыг нь, судалгаа шинжилгээний ажлууд нь хамруулаад явчих. Баярлалаа.

Н.Наранбаатар: Одоо Т.Энхтүвшин гишүүн асуулт асууя.

Т.Энхтүвшин: Баярлалаа. Энэ төмөр замаар нүүрс яваад байгаа. Тэгээд энэ нүүрс танай нүүрс мөн байна уу, байна уу гэдгийг би сайн мэдэхгүй байна. 

Ер нь энэ Тавантолгой, Зүүнбаянгийн төмөр зам ашиглалтад орсонтой холбогдуулаад яг одоогийн байдлаар энэ сайжруулсан түлшний энэ мидлинг яг хэдэн тонныг татчихаад байгаа юм бол оо? Тэгээд энэ дээр нэг тоо баримт хэлээч.

Цаашдаа бид төмөр замаар мидлингээ сайн татах энэ ажлаа л эрчимжүүлэх зайлшгүй шаардлага байгаад байгаа юм. 

Түрүүн Н.Наранбаатар гишүүний хэлдэг үнэн л дээ. Ингээд нөгөө мидлинг зөөх нэрээр, тэгээд Говьсүмбэр аймаг руу, Мааньт руу, Дорноговь аймгийн Даланжаргалан сум рууд гээд коксжсон нүүрсийг зөөгөөд зам эвдээд, говийн хөрсийг эвдээд байгаа зүйлүүд байж байгаа. 

Тийм учраас мидлигээ одоо юу гэдэг юм, төмөр замаар хэчнээн тонныг, хэчнээн цувааг татчихаад байгаа юм бэ гэдэг дээр нэг мэдээлэл өгөөч.

Хоёр дахь асуудал бол, би түрүүн бас Б.Бат-Эрдэнэ сайд байгаагүй. Түрүүний сайдад асуудал тавьж байсан. Энэ Дорноговь аймгийн Даланжаргалан суманд 3 угаах үйлдвэр байгаад байгаа юм. Даланжаргалан сумын яг төмөр зам дагуух бүс нутаг дээр 4 нүүрсний уурхай байж байгаа. Тэгээд угаасан нүүрсний тэр хаягдал мидлинг одоо бас энэ утаагүй түлшинд хэрэглэж болдог юм уу, болдоггүй юм уу? Энэ дээр ер нь тооцоо судалгаа хийсэн, шинжилгээ хийсэн ийм зүйл байдаг юм болов уу гэдэг дээр нэг хариулт хэлж өгөөч.

Дараагийн асуудал бол та хэд бас энэ төмөр замын үйл ажиллагаан дээр нэлээдгүй сайн анхаараарай. Энэ мидлинг биш. Ер нь юу гэдэг юм. Замын-Үүд рүү шууд ачсан нүүрсний цуваа л төмөр замаар яваад байгаа шүү. Уг нь юу гэдэг юм бид энэ чухал хэрэгцээтэй байгаа мидлингээ зөөгөөд энэ утаагүй түлшээ нөөцөөр хангах энэ асуудал чухал байхад үндсэндээ юу гэдэг юм, төмөр зам ашиглалтад орсноороо Замын-Үүд рүү чиглэсэн энэ коксжсон нүүрсний төмөр замын тээвэр яваад байгаа шүү. Үүнийг та хэд маань бас судалж үзээрэй гэж хэлмээр байна. Энэ дээр нэг хариулт авья.

Н.Наранбаатар: 2 номерт микрофон өгье. 3 уу? 3 номер. Б.Алтанзул дарга хариулъя. 

Б.Алтанзул: Гишүүний асуултад хариулъя. 

Өнөөдрийн байдлаар “Тавантолгой түлш” компани дээр 248 мянган тонн мидлинг татаж аваад байна. Өнгөрсөн хугацаанд хоёр удаагийн төмөр замын тээвэрлэлтээр 2 состав вагоноор энэ мидлингүүдийг татсан.

Нэг таталтаараа 50 вагон гээд 12 хоногийн хугацаанд тойрон эргэлдээд байгаа. Улаанбаатар төмөр замаас “Тавантолгой түлш” компанид 150 вагоныг гаргаж өгсөн. Ингээд энэ тээвэрлэлтээ явуулж эхлээд ажиллаж байгаа.

Ерөнхийдөө мидлинг таталтыг зөвхөн төмөр замаар тээвэрлэх чиглэл рүүгээ явж байгаа. Ихэнх дийлэнх хэсгээ төмөр замаар татна гэж ингэж төлөвлөөд ажиллаад явж байна. 

Даланжаргалан дээр байгаа тэр угаах үйлдвэрийн талаар бид бас мэдээлэл байж байгаа. Өмнөговиос татаж байгаа мидлинг бол нөгөө “Энержи Ресурс” компанийн овоолгоос бид авч байгаа шүү дээ. Үүнийг үнэгүй авч байгаа. 2023 он дуустал хугацаанд үнэгүй авахаар гэрээлэгдсэн. Тэгээд үүний дагуу үнэгүй авч байгаа юм.

Даланжаргалан дээр байгаа мидлинг бол бас угаалгасан. Тухайн аж ахуйн нэгж нь өртгөөр зарна гэдэг асуудлыг тавьдаг. Бид хоёр удаа уулзалт хийсэн. Тэгээд өртөгтэй байгаа учраас боломжгүй байна гэдэг энэ хязгаарлалтад ороод явж байгаа.

Төмөр замаар 6 мянган тонныг өнөөдрийн байдлаар “Тавантолгой түлш” дээр буулгаад байгаа. Хоёр удаагийн татан авалтаар. Төмөр замаараа.

Өмнө нь авто тээврээрээ үүнийг хавар, намрын саруудад татаад авчихсан байсан нүүрсний нөөц байгаа. Мидлингийн нөөц байгаа гэж ойлгоно. Хариулж дууслаа. 

Б.Саранчимэг: Т.Энхтүвшин гишүүн тодруулъя.

Т.Энхтүвшин: Хоёр цуваа л татсан юм байна шүү дээ. 

Хоёр цуваа гэдэг чинь 100 вагон. Тийм ээ. 50 вагон 3 мянган тонн гээд бодоход чинь 100 вагон татсан юм байна. Тэгээд үүнийгээ жоохон эрчимжүүлэх тал дээр нэлээн анхаараарай гэж хэлмээр байна.

Хоёрдугаарт, би Даланжаргаланг онцгойлж хэлээд байгаа нь Даланжаргалан Налайх хоёр 200 километр л дээ. Хар замтай, төмөр замтай. Бараг одоо юу гэдэг юм тэндээс нь худалдаж аваад Налайх руу хүргэх. 700, 800 километрээс юу гэдэг юм тээврийн зардал гаргаад автомашинаар хүргүүлэх хоёр нь бараг худалдаж авсан нь арай хямд л тусчихаад байна лээ шүү. Хямд тусаж байна лээ. 

Даланжаргалангаас юу гэдэг юм, Налайх хүртэл юу гэдэг юм, өдөрт юу гэдэг юм 4 цуваа ч явуулах тийм бололцоо боломжтой шүү дээ. Вагоноор.

Тавантолгойгоор машинаар 700 километр зөөж байснаас 200 километрт хар замаар зөөчихсөн ч гэсэн асуудал байхгүй. Энэ босоо чиглэлийн төмөр зам, авто замын чинь яг хажууд байж байгаа уурхайнууд байхгүй юу. 

Тийм учраас та хэд үүнийг судалж үзвэл…/минут дуусав/

Б.Саранчимэг: Дахиад 1 минут Т.Энхтүвшин гишүүнд өгье дөө.

Т.Энхтүвшин: Зардлын хувьд арай бага тусах болов уу л гэж би бодож байгаа юм. Угаасан мидлингийг нь худалдаад авбал. 40 мянгаар худалдаад авчихад нэг тонн нь бараг л 50 мянгад л ирнэ дээ. 

Тийм учраас энэ зардлаа тооцож үзээд та хэд бас дахиж судалж үзээрэй л гэж хэлэх гээд байгаа юм. Энэ зам харгуйтай холбогдуулаад. Ялангуяа сүүлийн жилүүдэд тээврийн үнэ их нэмэгдсэн. Автомашины үнэ. 

Тийм учраас богино зайны рейсээр ингэж хурдан татаж авбал байгаль орчинд сөрөг нөлөө багатай. Дээр нь одоо юу гэдэг юм, түүхий эдээр богино хугацаанд хангагдах ийм бололцоо, боломж байгаа шүү гэдгийг л хэлмээр байна. Баярлалаа.

Б.Саранчимэг: Т.Энхтүвшин гишүүнд баярлалаа. 

Тэгэхээр өнөөдөр бид энэ өвөлжилтийн бэлтгэлийн талаарх Орчны бохирдлыг бууруулах үндэсний хорооны мэдээлэлтэй танилцсан.

Тэгэхээр энэ мэдээлэлтэй холбогдуулж нэг тодруулж асуух зүйл байгаа юм. 

Ер нь Улсын Их Хурал, энэ Байнгын хороо, Байнгын хороон дахь дэд хороо анхаарал тавьж, энэ орчны бохирдлын асуудалд тодорхой төсөв мөнгийг тусгаж ирсэн. Тэгээд энэ утгаараа ч гэсэн нэлээн ажлуудыг хийж агаарын бохирдлыг бууруулж байгаа гэж харж байгаа. 

Түрүү жил агаарын бохирдлын бууралтын, агаарын чанарт үнэхээр их шүүмжлэлтэй хандсан. Тэгэхээр энэ удаагийн агаарын чанар өмнөх үеийнхээсээ сайжраад агаарын бохирдол буурна гэж үзэж байгаа юу? Энэ тал дээр өвөлжилтийн бэлтгэл ямар байгаа вэ гэсэн ийм нэг асуултыг асууя. 

Шахмал түлшний чанарыг сайжруулах зорилгоор “Тавантолгой түлш” хувьцаат компанийг шахмал түлшин дэх хүхэрлэг хийн агууламжийг 50 хүртэл бууруулна гэсэн байгаа. Тийм ээ. Тэгээд судалгаа хийж байгаа, туршилтад оруулаад байгаа гэсэн мэдээлэл байгаа. Энэ үр дүн гарсан байгаа юу? 

Бид баруун бүсийн үйлдвэрийг шилжүүлнэ гээд ингээд ярьчихсан байгаа. Тэгээд тэр орчин хавьд очоод үзэхэд үнэхээр аймшгийн хэмжээнд орчихсон байгаад байгаа. Энэ ямар шатандаа явж байгаа вэ? 

Тэгвэл зүүн бүсийг энэ үйлдвэржүүлэлтээ эхлүүлэх гээд тоног төхөөрөмжөө авч байгаа гэж байна. Энэ хэзээ авч дуусах юм бэ? Тоног төхөөрөмжөө аваад дуусчихсан юм уу? Энэ тал дээр тодорхой хариулт өгөөч ээ.

Сайжруулсан шахмал түлшний бүтэцдээ энэ шинэ технологи нэвтрүүлнэ гэсэн байгаа. Тэгэхээр энэ нэвтрүүлээд яг ингээд туршигдаад, одоо энэ өвөл хэрэглэхэд бэлэн байгаа юу гэсэн ийм асуултыг асууя. 

Б.Бат-Эрдэнэ сайдын микрофоныг өгье. 2 номер.

Б.Бат-Эрдэнэ: Б.Саранчимэг даргын асуултад хариулъя. 

Агаарын чанарын хувьд яг хэрэглэгдэж байгаа мидлинг барьцалдуулагч хуучин хэрэглэгдэж байсан стандарт бол яг хэвэндээ байгаа. 

Өнгөрсөн жилээс нэг давуу талтай нь бид тодорхой нөөцийг бүрдүүлж чадсан. 2022 оны 7 сарын 13-ны өдөр Монгол Улсын Ерөнхий сайд зүүн үйлдвэрт ажилласнаар ажлын хэсэг байгуулах шийдвэр гаргаж, тухайн шахмал түлшийг нөөцлөх, сайжруулсан шахмал түлшээ нөөцлөх ийм ажлын хэсгийг байгуулсан. Өвөлжилтийн бэлтгэл ажлын хүрээнд.

Энэ хүрээнд яг 2022 оны 9 сарын 15-ны өдрийн түгээлт буюу борлуулалт эхлэхээс өмнө буюу тэр өдөр хүртэл нийтдээ 140 орчим мянган тонн сайжруулсан шахмал түлшийг агуулахад нөөцөлж чадсан. Яг өнөөдрийн байдлаар 117 мянган тонн сайжруулсан шахмал түлш бэлэн байна. Нөөцөд. 

Мидлингийн татан авалтыг бид хурдавчлуулж сайжруулсны хүчинд бид бас энэ мидлингийн нөөцийг мөн бүрдүүлж чадсан. Барьцалдуулагч жилдээ 20 орчим мянган тонн барьцалдуулагч шаардлагатай байдаг. 10 мянган тонн бол Бүгд Найрамдах Хятад Ард Улсаас импортоор орж ирдэг. 10 мянган тонн бол дотоодын 2 аж ахуйн нэгж нийлүүлэх ийм гэрээтэй байдлаар дотоодод үйлдвэрлэсэн ийм барьцалдуулагчийг ашиглаад явж байгаа.

Тэгэхээр барьцаалуулагч дээр одоо бид тээвэрлэлт дээр маш сайн анхаарах ёстой байгаа. Эрээн дээр тодорхой хэмжээний хил хаагдсантай холбоо бүхий асуудлаас үүдээд мянган тонн барьцалдуулагчийг бид хугацаа жаахан алдаж наашаа тээвэрлүүлж. Галт тэргээр тээвэрлэх байсныг авто замаар тээвэрлүүлж бүрэн авсан. Одоо 4 мянган тонн барьцалдуулагчийг Бүгд Найрамдах Хятад Ард Улсаас авахаар гэрээлээд ойрын хугацаанд татан авалт хийх. Хэрвээ хил дээр ямарваа нэг КОВИД-ын халдвартай холбоо бүхий асуудлууд үүсэж тээвэр зогсохгүй бол ойрын хугацаанд авна гэдэг ийм тооцоо судалгаа шинжилгээтэй байгаа. 

Дотооддоо, ялангуяа энэ түлшний стандарттай холбоо бүхий асуудал дээр яг үнэндээ Эрчим хүчний яам маань энэ бүх лабораторийн шинжилгээ, тооцоо судалгааг бүгдийг нь хийгээд явдаг. Лаборатори нь ч гэсэн тэндээ байдаг.

Бид нарт байгаа мэдээллээр судалгаа, шинжилгээний ажлуудыг “Тавантолгой түлш” компани хийж үзсэн. Хүхрийн хэмжээ буурсан. Чийгийн хэмжээ буурсан. Ийм барьцалдуулагч үйлдвэрлэх боломжтой гэдэг ийм тооцоо, судалгааг бид танилцуулсан.

Тэгэхдээ тухайн барьцалдуулагч болон стандартыг хэрэгжүүлэхийн тулд тодорхой хэмжээний цаг хугацааны хамаарал бүхий асуудлыг мөн “Тавантолгой түлш” компаниас хөндөж ярьж байгаа.

Баруун үйлдвэрийг шилжүүлэхтэй холбоо бүхий асуудал зүүн үйлдвэр маань бүрэн хүчин чадлаараа ажиллаж эхэлсэн цаг хугацаанаас бид баруун үйлдвэрийг зогсооё гэдэг ийм шийдвэр гаргасан. Орчны бохирдлыг бууруулах үндэсний хороон дээр үүнийг ярилцаад, ялангуяа Засгийн газар дээр шийдвэр гарсан учраас баруун үйлдвэрийг шат дараалан зогсоох, зүүн үйлдвэрийг шат дараалан хүчин чадлыг нэмэгдүүлэх гэдэг ийм шийдвэрийн дагуу ажиллаад явж байгаа.

Зүүн үйлдвэр дээр өнгөрсөн бүтэн сайн өдөр би бас Засгийн газрын Хэрэг эрхлэх газрын дарга, Монгол Улсын сайд Д.Амарбаясгалан сайд болон Эрчим хүчний сайд Б.Чойжилсүрэн сайд, бусад “Тавантолгой түлш” компанийн удирдлагууд, бусад холбогдох албан тушаалтнууд ажилласан.

Зүүн үйлдвэр дээр 2 хатаагч бэлэн болсон. 2 хатаагчийн цахилгааныг холбох ажлууд ойрын хугацаанд энэ долоо хоногтоо багтаад хийгдэх ёстой байгаа. Энэ 2 хатаагч бэлэн болсноор цагт 2 хатаагч нийлээд 30 тонн үйлдвэрлэх боломжтой ийм тоног төхөөрөмжүүд байна.

Бүгд Найрамдах Хятад Ард Улсын хил дээр саатсан 2 машин байгаа. 2 машиныг татан авах ажиллагаа Монгол Улсын Шадар сайдтай яриад яаралтай татан авах ажиллагаанууд хийгдэж байгаа. 

Ер нь энэ тоног төхөөрөмжийн холбоо бүхий асуудал дээр тухайн…/минут дуусав/

Б.Саранчимэг: Минут нэмж өгье. Б.Бат-Эрдэнэ сайдад.

Б.Бат-Эрдэнэ: Тоног төхөөрөмжийн нийлүүлэлтийн асуудал дээр бол 2021 онд нийлүүлэх ёстой байсан тоног төхөөрөмжүүд нийлүүлэгдээгүйгээс улбаатай зүүн үйлдвэрийн үйл ажиллагаа 100 хувь хүчин чадлаараа явж чадаагүй ийм нөхцөл байдал үүссэн. 

Тухайн компани, аж ахуйн нэгжүүдийг дуудаж уулзсан. Яагаад өнөөдрийг хүртэл жил хагасын хугацаанд тоног төхөөрөмжөө татан авалт хийж чадаагүй вэ гэдэг энэ холбоо бүхий асуудлуудыг ярьж хугацаатай үүрэг даалгавруудыг өгч, дээрээс нь бид Монгол Улсын Засгийн газраас яаралтай тухайн тоног төхөөрөмжийг татан авах ажлыг шат дараалсан байдлаараа бид хийгээд явж байгаа. 

Саяын миний хэлсэн 2 хатаагч төхөөрөмж хил дээр гацсан байсныг 7 дугаар сард Монгол Улсын Шадар сайд ажиллаад 8 дугаар сард яаралтай татан авалтыг хийж тухайн хатаагчийг ажиллагаанд оруулах байдлаар ингээд ажиллаад явж байна. 

Сайжруулсан шахмал түлшний агууламжийг сайжруулах гэдэг бол одоо яг ний нуугүй хэлэхэд би түрүүн хэлсэн. Богино болон дунд, урт хугацааны төлөвлөгөөнийхөө дагуу бид явахгүй бол одоо байгаа мидлинг, барьцалдуулагч хоёроор энэ сайжруулсан шахмал түлшийг цаашдаа сайжруулна гэдэг ойлголт бол нэг талдаа байхгүй. Одоо бид дунд хугацааны төлөвлөгөө буюу хагас кокс руугаа орох ёстой. Хагас коксжсон түлшийг бид хэрэглэж эхлэх энэ үйлдвэрийн үйл ажиллагааг яаралтай эхлүүлэх. 2024 оны нэгдүгээр улиралдаа багтааж хагас коксын үйлдвэр ашиглалтад орсноор тухайн хагас кокжсон түлшийг нийт хэрэгцээнд нийлүүлэх энэ ажил одоо ингээд шуурхайлуулаад бид аль болох явж байна. ТЭЗҮ хийгдсэн. ТЭЗҮ-г Уул уурхай, үнэт үйлдвэрийн яаман дээр батлагдахыг хүлээгээд байж байгаа. 

Ер нь нэг запас 3 сарын хугацаа харж байгаа. Хэрвээ үнэхээр сайн явж чадах юм бол 2023 оны 12 дугаар сардаа багтаж тухайн үйлдвэр ашиглалтад орох. Үргэлжлүүлэн нийлүүлэлтийг хийх ийм бүрэн дүүрэн боломж болно гэдэг ийм байдлаар ажиллаж байгаа.

Урт хугацааны төлөвлөлтийг бид орон сууцжуулах, эрчим хүчний хангамжийг нэмэх, газ буюу хий ашиглах. Үүгээрээ утаа гэдэг зүйлийг 10 хувь хална. Энэ бол зөвхөн Улаанбаатар хотын хэмжээнд биш бүх Монгол Улс даяар оруулах ийм системийг бид нэвтрүүлэхээр ажиллаад явж байгаа юм. 

Б.Саранчимэг: Баярлалаа. Асуулт асууж, хариулт авч дууслаа. Үг хэлэх гишүүд байна уу? Миний хувьд ганц үг хэлчихье гэж бодож байна.

Тэгэхээр яг энэ Тавантолгой, Зүүбаянгийн төмөр зам ингээд ашиглалтад орсноороо яг энэ Дундговь болоод энэ Даланзадгад руу очих авто замыг яг ингээд нүүрс тээвэрлэлтийг зогсооно гээд тэгсэн.

Тэгэхээр үүнийг яг зогсоогоод яг төмөр замаараа цаашаа тээвэрлэх энэ шатлал руу орох дээр Засгийн газар илүү их анхаарч ажиллаарай гэж хүсэж байна. Одоо удахгүй утааны үе эхэлж байгаа энэ цаг үед та хэд маань ингээд бэлтгэл ажлаа хангаад, цаашдынхаа ажилдаа хэрэгжүүлээд явах гэж байгаад талархаж байна. 

Тэгээд энэ дээр Улсын Их Хурал, Байнгын хороо дэмжиж ажиллана. Амжилт хүсье. Тэгээд өнөөдрийн энэ хуралд хүрэлцэн ирсэн гишүүд болон ажлын хэсгийнхэндээ баярлалаа. Хурал өндөрлөлөө.

Бичлэгээс буулгасан:
ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ

